
Yanj nihanj taj xna'anj daj
qui'yaj nij apostol cune'
Jesucristé man nata' se nana
so' rihaan yuvii a

Nana nihdnj taj xna'anj daj ca'mii Jesucristo
rthaan nij apostol cune' so' man nata' se nana so'
rihaan yuvii gaa ataa quinan' Jesucristo xta'a

1-2Dan me se yanj ca'néé 'unjrihaan so' asijrque
me se rihaan yo' cachron 'unj nana che'é nu' se
vaa qui'yaj Jesucristo do', che'é nu' nana tucu'yon
Jesucrist6 do', asij tacoo, ndaa se quinan' so' xta',
qui'yaj Diose a. Dan me se asino ca'ne' so' suun
rihaan nij apostol cune' so' man nata' se nana so'
rihaan yuvii, ndaa vaa cataj Niman Diose rihaan
s0', gaa ne quinan'so' xta', ne dan me se nu' nana
che'é yo' me cachronj rihaan yanj ca'néj rihaan
s@', Tedfilo. 3 Dan me se gaa quisij cavi' Jesucristo
rihaan rcutze, gaa ne guun que'ee tihaan so' man
so' rihaan nij apdstol yo', che'é rej guun ya ra nij
so' se vaa ya cunuu i'na' udn so' a. Dan me se
vij chihaa ya giiii quene'en nij apostol man so', ne
ca'mii ndo'o so' ga nij apostol che'é rej guun chij
Dioserihaan chumiinihdnja. 4Ne gaa vaj so' ga nij
apostol, ne cataj xna'anj so' rihaan nij so' se vaa:

—Yo0'0 cuman soj chuman' Jerusalén nihanj, ne
se cavii soj ca'anj soj ma'. Maan se na'vij soj ca'na'
se vaa cata'tu'va Réj Diose se vaa rque so' man soj,
ndaa vaa cataj xna'anj ma'anj rihaan soj a. 5'0Q

se Juan ro', me sii cuta' ne man yuvii na uun, ne
xa' so0j, tzaj ne ma'an Nimdan Diose catuu niman
soj rque doj guii adonj —taj Jesucristo rihaan nij
apostol cune'so' man nata'se nanaso'rihaan yuvii
a.

6 Ne dan me se cunuu chre' nij apdstol rihaan
Jesucristd, ne xna'anj nij so' man Jesucristo a:

—Ne yaj me se guun chij ulin ni' sij israelita
rihaan chihdanni', qui'yda so'na'. Cataj so' rihaan
nuj, Sefior —taj nij so' rihaan Jesucristo a.

7Tzaj ne cataj Jesucristo rihaan nij so' a

—Diose ro', me sii ng xcuun cachron giiii qui'yaj
so' se vaa qui'yaj so' ei. Nuveé se suun soj me
suun yo' ma'. 8 Tzaj ne asa' catyj Niman Diose
niman soj, ne quiri' ndo'o soj rej nucuaj, gaa ne
guun soj sii nata' se nanaj rihaan yuvii adonj. Dan
me se nu' chuman' Jerusalén do', nu' estad6 Judea
do', ndaa chuman' Samaria do', ca'vee se ndaa
chuman' gan'doj naj rihaan chumii nihanj, tzaj ne
ca'anj soj nata' soj se nanaj adonj —taj Jesucristd
rihaan nij so'a

9Dan me se quisij ca'mii Jesucristé danj rihaan
nij so', gaa ne ni'yaj nij so' man so', ne dan me
se cavii so' xta', qui'yaj Diose, ne catuj so' rque
ngaa, ne ne ca'vee quene'en nij so' man so' a ma'.
10Dan me se ni'yaj uxrd nij apostol rej xta' rej vaj
Jesucristd, tzaj ne ne ne'en nij so' daj guun, ne aj
nicun' vij sif nuu yatzij catzii X'nuu nij so' nanj ei.
11 Gaa ne cataj rgj snd'o yo' a:

—Me che'é yo'o nicun'soj sij cavii estado Galilea
ni'yaj soj xta' ga. ]esucristé me se ne'en soj se
vaa cavii so' quinan'so' xta', qu1 ya] Diose, ne ase
vaa cavii so' xta' ro', danj qui'yaj uin so' nanijj so'

ca'na' so' rihaan chumii nihanj adonj —taj roj sit
nuu yatzij catzii rihaan nij apostol yo' a.

Nana nihanj taj xna'anj daj qui'yaj nii gaa narii
nii 'o sii nayon rithaan sii cu'ngj Judas a

12 Dan me se tandj nij apostol quij cu'naj Quij
man Chruun Olivo, ne ca'anj nij so', ne naman uln
nij so' chuman'Jerusalén a. Dan me se 'g kildmetro
ca'anj nij so', 13 ne gaa catyj nij so' chuman', ne
cavil nij so' xta' ve' tucud nij so' ve' nata' a. Ne nij
so' ro', me Pedro do', Juan do', Jacobo do', Andrés
do', Felipé do', Tomas do', Bartolomé dqo', Mateo
do', Jacobo ta'nii Alfeo dg', Simdn sii guun tuvi'
ga nij sii me rad cunu' ga gobiern6 man Roma do',
Judas tinuu Jacobo do' a. 14 Dan me se yo'o vaa ra
taran' nij so', ne yo'o achiin ni'yaj nij so' rihaan
Diose a. Danj qui'yaj nij so' ga nij chana do', ga
Marid nii Jesucristo do', ga nij tinuu Jesucristé do'
a.

15 Ne glii dan me se canicun' Pedré tanuu nij
tinyj nij so', ne ca'mii so' rihaan nij so' a. Dan me
se ciento taa '0 ico yuvii me nij yuvii cunuu chre'
rej man nij so' a. 16 Dan me se cataj Pedro rihaan
nij so' a:

—Aj quisij ya nu' nana no rihaan danj Diose
nana rqué Niman Diose ca'mii sii cu'naj David
nana a'mii che'é sii cu'naj Judas, tinuj, nocoj. Ne
dan me se ya ya guun so' sii racuij man nij sii
quita'aa man Jesucristo se vaa ca'vee nari' nij so'
man Jesucristo, qui'yaj Judas a. 17 Ne yo'g tuvi' nuj
apostol guun so', ne cata so' se suun nuj a.

18 »Dan me se nicaj so' sa'anj cacun' qui'yaj
canaan ma'an so', ne quiri' so' 'o yo'69, qui'yaj yo'

a. Gaa ne dan me se naxru' so' rihaan yo'60, ne
canuu rque so', ne cavii xri' so' cayuu yo' rihaan
y0'66 a. 19 Ne nihdnj me nana cachén nu' rque
chuman' Jerusalén, ne che'é dan tucu'naj nij sit
man Jerusalén Acéldama man yo'00 yo' a —taj
Pedro rihaan nij so', ne nana Acéldama ro', me se
xXna'anj nij so', ne nana yo' taj Yo'é6 Ton a. Dan me
se cataj uun Pedré6— 20'Q se rihaan yanj chra' né
nana taj se vaa: “Cunuu tacaan rej cane so', ne se
cayaan a doj yuvii rej yo' ma'”, taj yanj chra' yo',
ne tajuunyo': “Se suun so'ro', nacaj yo'o so'a”, taj
uun yanj yo' a.

21-22 »Che'é dan vaa che'é cata yo'é tinau ni'
suun ga nuj se vaa nata' so' rihaan yuvii se vaa
ya cunuu i'na' uun Jesucristd, ndaa vaa 'yaj nuj
a. Tzaj ne inanj sii chéé ga nyj sij apostol gaa
vaj Jesucristo ga nuj me sii ng Xcuun cata suun
yo' a. Dan me se sii quene'en asij cuta' ne Juan
man Jesucristo ndaa se cavii Jesucristo xta' qui'yaj
Diose do', me sii ng xcuun guun tuvi' nyj sij apostol
adonj —taj Pedro rihaan cunudanj nij sii cunuu
chre' a.

23Gaa ne dan me se narii nij so' man vij sné'o, ne
yo0'o so' ro', me sii cu'naj José, ne Barsabds cu'naj
uun so', ne Justo tucu'ndj nii man so' a. Ne yo'6 so'
ro', me sii cu'naj Matias a. 24 Gaa ne cachiin ni'yaj
taran' nij so' rihaan Diose, cataj nij so':

—Ne'én sg' daj vaa niman cunudanj yuvii, Sefior.
Che'é dan tihaan so' me roj tuvi' sii nihanj narii so'
25 se vaa cata so' suun nihdnj ne guun so' apdstol
nata'senana Jesucristo rihaan yuvii a. 'Q se ca'anj
yanij sif cu'naj Judas, tandj xco so' suun nihanj, ne

ca'anj so' ndaarejng xcuun so' ca'anj so' a—taj nij
yuvii, cachiin ni'yaj nij yuvii rihaan Diose a.

26 Gaa ne tico tixaj nij so' me roj so' qui'yaj
canaan, ne sii cu'naj Matias me sii qui'yaj canadn,
ne che'é dan guun tuvi' so' ga yo'o xaan nij ap0stol
cune' Jesucristdé man nata' se nana so' rihaan
cunudanj nij yuvii man rihaan chumii a.

2

Nana nihadnj taj xna'anj se vaa ca'na’ Nimdan
Diose rihaan nij sii noco' man Jesucristo a
1 Dan me se cachén cha'anj pascud, ne cachén
yavij chihaa chi' giiii, ne quisij cha'anj Pentecostés
a. Ne glii dan me se cunuu chre' cunudanj nij sit
nocq' man Jesucristo ra 'o ve', 2ne taj ni'yén cuno
taran'nij sii ne ra ve'se vaa nayuurave', ne daj se
uunra'und'nana yuvaa aviirej xta'ro', danj guun
ra nij so' gaa nayuu ra ve' a. 3 Gaa ne quene'en nij
so' rasuun, ne ase vaa yaa ya'an cuxra' ta'aj vaa
rasuun quene'en nij so', ne quitaa rasuun yo' raa
'0 'o0 nij so' a. 4 Gaa ne dan me se caraa Nimdan
Diose niman taran' nij so', gaa ne guun che'e nij
so' nucuaj ca'mii nij so' xna'dnj ing vaa, ne ndaa
vaa xna'anj ca'vee ca'mii 'o 'o nij so' qui'yaj Niman
Diose, danj inanj ca'mii nij so' a.
5Dan me se giiii dan cuman ndo'o yuvii israelita
chuman' Jerusalén, ne sii me ya ra canoco' man
Diose me nij yuvii israelitd yo', ne sii cavii nu'
chuman'naj rihaan chumii me uiin nij so' a. ¢ Dan
me se cuno nij yuvii israelitd yo' se vaa cuno nij
siinoco' man Jesucristo ne ra ve' yo', ne che'é dan
cunuu chre' nij yuvii israelita rihaan ve' yo', ne

ca'anj ndo'o ra nij so' se vaa guun a. 'O se 'o '
nij yuvii israelita yo' ro', cuno se vaa ca'mii nij sii
nocQ' man Jesucristé xna'dnj a'mii 'o 'o nij yuvii
israelitd yo' a. 7 Dan me se cardya'anj uxra nij
yuvii, ne cataj nij yuvii yo":

—Ni'yaj soj ei. Xa' nij sii nicun' a'mii nihdnj,
tzaj ne sij cavii estado Galilea me cunudanj nij so'
4. 8 Ne asa' a'vee uno 'o 'o ni' se vaa a'mii nij so'
xna'dnj a'mii ma'an nii ni' rihaan ni' ga. 9 Dan me
sema'an ni' me sii cavii Partia do', Media do', Elam
do', Mesopotamia do', Judea dq', Capadocia da',
Ponto do', Asiado', 10Frigia do', Panfilia do', Egipt6
do', rej Libia naj nichrun' Cirene dg', ne ta'aj ni'
me sii ne chuman' Romad uun a. '0 se ta'aj ni' me
yuvii israelita, ne yo'é ta'aj ni' me nij sii yanij guun
tuvi' ga nij sii israelitd a. 11 Ne vaa sii cavii Creta
do', Arabia do', uin a. Ne nihdnj me se ndaa uno
'0 'o ni' se xna'anj ni', 'yaj nij so' a'mii nij so', ne
nata' ndo'o nij so' se vaa sa' uxra vaa Diose 4 —taj
cunudanj nij yuvii yo' a.

12Dan me se cardya'anj uxra cunudanj nij yuvii
israelita yo', ne ne ca'vee xcaj nij so' cuenta daj
me che'é guun danj a. Ne ta'aj nij so' xnd'anj man
tuvi', cataj nij so":

—NMe che'é guun nu' danj ga —taj ta'aj nij so' a.

13 Ne yo'6 ta'aj nij so' ca'nga' nacoo, ne cataj nij
so':

—~Cachén ndo'o co'o nij sii nihdnj na vino naca
nanj chuguanj —taj nij sif ca'nga' nacoo yo' a.

Nihanj me nana nata' Pedro rihaan nij yuvii a
14 Gaa ne dan me se canicun' sii cu'naj Pedré
ga yo'0 xaan nij apOstol cune' Jesucristé man nata'

se nana so' rihaan yuvii, ne nucuaj ndo'o ca'mii
Pedro ne nata' so' nana nihanj a:

—So0j sjj israelita do', cunudanj soj sij ne chu-
man' Jerusalén nihanj do', nango xXrej soj nana
ca'mij rihaan soj, ne xcaj soj cuenta che'é rasuun
nihénj ei. 15 Ne guun xng nuyj ndaa vaa guun ra
ta'aj soj ma'. 'Q se xcaj soj cuentd, ne tihaj aga'
uun rej na'yaan me nihanj ei. 16 Tzaj ne nu' nihénj
ro', me se vaa cataj sii cu'naj Joel sii nata' se nana
Diose gaa naa qui'yaj Diose a. Dan me se cataj
sif cu'naj Joel: 17 “Nihdnj me a'mii ma'an Diose
rihaan soj, ne taj Diose se vaa asa' nichrun' ca'anj
ni'ya chumii nihanj, ne ca'nej ndo'o 'unj Niman
'unj nimdan yuvii man rihaan nu' chumii, ne ta'nit
soj ro', nata' nana rque 'unj man ma'an nij so'
a. Ne nijj sii tachruu ro', naqui'yaa ndo'o rasuun
rihaan nij so', qui'ydj, ne nij chii nga ro', ca'mii
ndo'o nej rihaan nij so', qui'ydj adonj. 18 Dan
me se guii yo' caraj Nimanj nimdan nij sii nuu
rihanj do', niman nij chana nuu rihanj do', ne
nata' nij so' se nanaj adonj. 19 Dan me se gaa
ndo'o rasuun nocoo quene'en soj rej xta', qui'ydj,
ne gaa ndo'o rasuun nocgo quene'en soj rihaan
y0'60, qui'yaj, ne quene'en soj ton do', ya'an do',
catze'do'a. 20Ne guun rmj' rihaan giiii, ne rihaan
yaviiro', guun ton, asa' nichrun' quisij guii sa' gii
ca'ne' 'unj sij 'm] ra'a man SO] cacun' che'é yuvii
a. 21 Ne me ma'an sii cachinj ni'yaj rihaan 'unj, ne
quinanii so' rihaan sayuun adonj”. Nihanj me se
nana Diose nana ca'mii sii cu'naj Joel gaa naa ei.

22”Ne cuang nihanj me se cung soj sij israelita
nana nihanj ei. Dan me se aj ne'en nij soj daj

qui'yaj Jesucristo sii cavii chuman' Nazaret, se vaa
guun nucua] so' qu1 yaj ndo'o so' suun sa' nocoo
quene'en soj, qui'yaj Diose adonj. Ne dan me
se xcaj soj cuentd daj sij me so', qui'yaj Diose &.
23 Dan me se tucuachén nii man so' rihaan nij sit
taj ri'yunj man so', gaa ne dan me se cachron nij
sii ne noco' man Diose man so' rihaan rcutze, ne
cavi' so', qui'yaj ma'an soj a. Ne nu' nihanj me se
vaa 'o guun ra Diose quiran' so', ne aj quene'en
Diose se vaa quiran' so' danj ei. 24 Tzaj ne qui'yaj
Diose se vaa ne ca'vee yuun che'e cavi' so', ma'.
Tzaj ne cunuu i'na' uln so', qui'yaj Diose, che'é se
ne ca'vee yuun che'e cavi' so' daj chihaa mija man
adonj.

25”'Q se nihdnj me nana ca'mii sif cu'naj David
che'é ]esucrlsto a: “Quene! én 'unj da] quiranj re]
r1han], ne Xcaj 'unj cuenta se vaa yo'o canicun' si
'n1] ra'a manj rihanj nan] a. 'Q se nicun' so' re]
x'nuj, ne se ca'vee naxruj, qui'yaj so' ma'. 26 Che'é
dan guunniha'ndo'o mman], ne ca'mij nananiha'
cavil nimanj a. 'Q se yo'o guun ya raj se vaa ya
caviisa' 'unjnanj adonj. 27'Q se se tandj so' nimanj
rej man nij sii cavi' ma'. Ne se quiri'yuj nee man
sif vaa sa' rihaan so', qui'yaa so' ma'. 28 Dan me
se tihaan so' rihanj tucuaan canocoj ne ca'vee gaa
i'ma' 'unj a. Ne guun niha' ndo'o raj, qui'yaa so',
asa' canicun' 'unj rihaan so' adonj”. Nihanj me se
nana sii cu'naj David yo' a

29”Nuveé nana naca me nana nihdnj nana cataj
'unj rihaan nij soj cuano, man tinuj. Dan me se xii
ni' sii cu'naj David me se cavi' so', gaa ne cachin'
nii man so', ne yaj me se ne'en ni' me rej cachin'

nii man so' nanj a. 30Tzajne siinata' se nana Diose
me sO' gaa cayaan so', ne quene'en so' se vaa cata'
tu'va Diose rihaan so' se vaa guun chij yo'o ta'nii
ta'nij simo so', ndaa vaa guun chij ma'an so' a.
31Ne che'é dan cataj so' se vaa se quindj Jesucristo
rej man nij sii cavi', ne se quixtun' nu' nee man so'
ma'. Danj ca'mii so' ni'yaj so' giiii cunuu i'na' utn
Jesucristo a.

32”Gaa ne dan me se ya ya cunuu i'na' uun Jesu-
cristo, qui'yaj Diose, ne taran' nuj me sii quene'en
se vaa cunuu i'na' utin so' adonj. 33 Gaa ne cavii
Jesucristd ndaa x'nuu Diose rejnuva' Diose, ya gaa
nacaj ]esucristc’) Niman Diose gaa narqué Diose
Niman so' man Jesucrist6, danj vaa cata' tu'va so'
a. Ne qu1 yaj Jesucristd ga nuj sij apostol ndaa vaa
ne'en soj se vaa ran' nyj, ne dan me se qu1 yaj
Jesucristé ca'mii nuj sij apOstol nu' xna'anj a'mii soj
ndaa vaa cuno soj ca'mii nuj ei.

34”Dan me se ne cavii ma'an sii cu'naj David rej
xta' ma'. Tzaj ne cataj so': “Ca'mii Diose sii 'nijj
ra'a man ni' rihaan sii 'nij ra'a manj, cataj so' se
vaa cayaan sii 'nij ra'a manj x'nuu Diose rej nuva'
Diose 35ndaa se qu131] qui'yaj canadn Diose rihaan
taran' nij sii ta] ri' yun] man sii 'nij ra'a man] ne
quirii ta'nga' sii 'nijra'a manjrihaan nij so'adonj”,
taj sii cu'naj David yo' a. 36 Che'é dan vaa che'é
ndo'o xcaj ya taran' soj sij israelita cuentd se vaa
xa' Jesucristo sii cachron ma'an soj rihaan rcutze,
tzaj ne sii 'nij ra'a man ni' me so', ne sii ca'néé
Diose tinanii man ni' rihaan sayuun me utun so',
qui'yaj Diose adonj —taj Pedro rihaan nij yuvii
cunuu chre'yo' a.

37 Dan me se gaa cuno nij yuvii nana yo', ne
quinandé ndo'o ra nij so', ne xnd'anj nij so' man
Pedr6 ga yo'o nij apOstol cune' Jesucristo man
nata' se nana so' rihaan yuvii, cataj nij so'a

—Ne daj qui'yaj nuj, ga tinu' —taj nij so', xna'anj
nij so' man nij tuvi' Pedro a.

38 Gaa ne cataj Pedrd rihaan nij so' a:

—~Canicaj niman soj canocgQ' soj chrej sa', ne
cata' ne cunudanj soj che'é yan quene'en yuvii se
vaa nocg' soj man Jesucristo, gaa ne tinavij Diose
cacun' tumé soj, ne rque Diose Niman Diose catuu
yo' nimdn soj ei. 39 Dan me se cata' tu'va Diose se
vaa qui'yaj so' danj che'é nij soj do', che'é ta'nii soj
do', che'é nij siine gan' dQ' a. Dan me se me ma'an
sii nacunj Diose sii 'njj ra'a man ni' canoco' man
so' me se qui'yaj Diose danj che'é so' adonj —taj
Pedro rihaan nij yuvii israelita yo' a.

40 Gaane nata'so' que'ee dojnana rlhaan nij so',
gaa ne nago' so' chrej nucuaj man nij so', cataj so":

—~Curihanj soj sca'nyj tuvi' ni' sii noco' tucuaan
chi'ii, gaa ne quinanii soj rihaan sayuun ei —taj
Pedro rihaan nij yuvii israelita a.

41 Che'é dan me nij sii cuchuman rd se nana so'
ro', cata' ne nij so', ne guii yo' me se canoco' naca
va'nyj mij yuvii man Jesucristod ta' asuun a.

Nana nihdnj taj xna'anj daj qui'yaj nij siit noco'
man Jesucristo a
42Dan me se yo'o canoco' raan nij sii noco' man
Jesucristé nana tucu'yon nij apostol rihaan nij so',
ne yo'o guun tuvi' cunudanj nij so' a. Ne yo'o
cuxra' ta'aj nij so' rachruun cha nij so', ne yo'o
chre' cachiin ni'yaj nij so' rihaan Diose a. 43 Ne

cunudanj nij yuvii ro', cuchu'vi' ndo'o nij so' ni'yaj
nij so' nij suun sa' nocoo qui'yaj nij apostol yo' a.

44 Tzaj ne nij sii cuchuman ra ni'yaj man Jesu-
cristo me se 'o rej man chre' cunudanj nij so', ne
naqui'yaj rcua'aan nij so' nu' si'yaj nij so', ne si'yaj
taran' nij so' me cunudanj nij rasuun yo' a. 45 Ne
tu'véj nij so' to'66 nij so' do', si'yaj nij so' do', ne
rqué nij so' se sa'anj nij so' rihaan tuvi' nij so' sii
achiinrasuun man a. 46 Dan me se daj a gliii 'anj nij
so' nuvii nocgo cachinj ni'yaj nij so' rihaan Diose,
ndaa vaa guun ra taran' nij so' a. Ne 'o nuu chre'
nij so' 'o ve', ne uxra' ta'aj nij so' rachraun cha nij
so' a. Ne dan me se ndaa niha' ndaa cochrgj ra
taran' nij so' chd nij so' chraa a. 47 Ne cataj nij so'
se vaa sa' uxrd qui'yaj Diose che'é nij so', ne ca'mii
sa' cunudanj nij yuvii ne chuman' Jerusalén ni'yaj
nij yuvii man nij so' gaa ve'é man chre' nij so' a.
Ne daj a guii cunuu chre' doj sii vaj nanii rihaan
sayuun ga nij so', qui'yaj Diose a.

3

Nana nihdnj taj xna'anj se vaa nahuun sa' 'o sit
rengo, qui'yaj Pedro ga Juan a
1 Dan me se aga' va'nyj rej anoco' giiii me se
cuchi'sii cu'naj Pedro do', sii cu'naj Juan do', nuvit
nocoo, che'é se ora achiin ni'yaj nii rihaan Diose
me yo' a. 2 Ne maan ord dan nicaj nii man '
sii rengo cuchi' nii rihaan nuvii nocgo yo', ne sit
rengo me so' asij ca'ngaa so' a. Ne dan me se daj a
guiiuchrujniimanso'rihaanyo'éd rejx'nyjta'yaa
cu'naj Ta'yaa Ve'é Ndo'o Vaaa. Ne yo' merejachiin
so' caridad man nij yuvii atij nuvii yo' a. 3Dan me

se quene'en so' man Pedr¢ do', man Juan do', se
vaa catuu roj so' ra nuvii nocoo, gaa ne cachiin so'
caridad man roj so' a. 4 Gaa ne ni'yaj uxra Pedré
do', Juan do', man so', ne cataj Pedro¢ rihaan so' a:

—Ni'yaj so' man roj a —taj so' rihaan sii rengo
yo'a.

5 Gaa ne ni'yaj sif rengo man roj so', che'é se
guun ra so' se vaa rque roj so' sa'anj man so' a.
6 Gaa ne cataj Pedro rihaan so' a:

—Taj vaj a doj sa'anj rihaan 'unj ma'. Tzaj ne
rque 'unj se vaa rihaan 'unj man so' ei. Dan me se
che'é ma'an Jesucristo sii cavii chuman' Nazaret
taj xna'anj 'unj rihaan so' se vaa naxumaan so' ne
cachee so' 4 —taj Pedro rihaan so' a.

7Gaa ne quita'aa Pedro ra'a so' rej nuva' so', ne
cachron caya Pedrd man so', ne nu' nari' nucuaj
tacoo so' do', xtucua' so' do' a. 8 Gaa ne dan me
se guéj so', ne canicun' caya so', ne cachéé so', ne
dan me se catyj so' rd nuvii nocgo ga roj so', ne
cachéé ndo'o so', ne giiéj so', ne cataj so' se vaa sa'
uxrd qui'yaj Diose che'é so' a. 9 Gaa ne quene'en
cunudanj nij yuvii se vaa cachéé so' ne cataj so'
se vaa sa' uxra qui'yaj Diose a. 19 Ne quene'en nij
yuvii se vaa ma'an so' me sii yaan rihaan ta'yaa
nuvii nocgo cu'naj Ta'yaa Ve'é Ndo'o Vaa ne achiin
so' caridad, ne ca'anjndo'o ra nij yuvii che'é se vaa
nahuun sa' sii rengo yo' a.

Nihdnj me nana nata' Pedro rihaan nij yuvii a
11 Dan me se quita'aa sii nahuun sa' yo' man sii
cu'naj Pedro do', man sii cu'naj Juan do', ne che'é
se ca'anjndo'o ra nij yuvii, che'é dan cunanj nij yu-
vii cunuu chre' nij yuvii rihaan roj so' rque chinga



Hechos 3:12 xiii Hechos 3:17

cu'naj Corredor Salomén a. 12 Ne gaa quene'en
Pedr6 man nij yuvii, ne cataj so' rihaan nij yuvii
a:

—Cuno soj sij israelita ca'mij 4. Me che'é ca'anj
ndo'o ra soj se vaa chéé sii nihanj ga. Me che'é
ni'yaj ndo'o soj manroj ga. Nuveé ma'an roj me sii
guun nucuaj qui'yaj cachéé so' ma'. Nuveé che'e
se sij noco' sa' ndo'o man Diose me rdj, ne cachéé
so' qui'yaj réj ma'. 13 Dan me se Diose sii nocg' xii
ni' sii cu'naj Abraham dqo', sii cu'naj Isaac do', sii
cu'naj Jacob do', me sii qui'yaj cavii sa' ndo'o ta'nii
ma'an so' Jesucristd nanj adonj. Tzaj ne nij soj me
nij sii tucuachén man Jesucristo rihaan nij sii taj
ri'yunj man Jesucristo, ne nda' se guun ya ra sii
cu'naj Pilato se vaa ca'anj uun Jesucristo, tzaj ne
cataj soj rihaan sii cu'naj Pilato se vaa guun ra soj
cavi' Jesucristd adon,j.

14 ”Dan me se cataj soj se vaa ne guun ra soj
ni'yaj soj man sii sa' niman yo' ma'. Maan se
cachiin ni'yaj soj rihaan sii cu'naj Pilato se vaa
quirii so' taga' man 'o sii ticavi' man yuvii a. 1>Ne
ticavi' soj man Jesucristo sii guun nucua] qui'yaj
gaa i'na' niman ni' a. Ne Diose ro, qu1 ya] cunuu
i'ma' uun Jesucristo, ne ma'an nuj me sii quene'en
se vaa cunuu i'na' utin so' nanj adonj. 16 Ne che'é
se cuchuman ra sii nihanj ni'yaj so' man Jesucristo
ro', che'é dan nari' nucuaj so', qui'yaj Jesucristd
adonj. Ne dan me se nahuun sa' nu' so', ne aj
ne'en taran' soj daj quiran' so', ne aj cuno soj daj
taj ma'an so' nanj a.

17”Ne nihénj me se ne'én 'unj se vaa che'é se
ne quene'en soj daj sij me Jesucrist6, ne che'é dan
cavi' so' qui'yaj soj ga nij siif uun chij rihaan soj

nanj ei. 18 Tzaj ne Diose ro', me sii cataj xna'anj
asij nad ndo'o gaa rqué so' nana nata' nij sii nata'
se nana so', ne dan me se cataj xna'anj Diose se
vaa sii ca'nej so' tinanii man yuvii rihaan sayuun
me se quiran' ndo'o so' sayuun a. Ne nihanj me
se quisij ya nu' ndaa vaa cataj Diose se vaa qui'yaj
ma'an Diose nanj ei.

19”Che'é dan canicaj niméan soj canocq' soj chrej
sa', gaa ne ca'vee tinavij Diose cacun' tumé soj a.
20 Gaa ne ca'vee quisij giiii cunuu cujj ra taran' ni'
sij israelita, qui'yaj sii 'nij ra'a man ni', ne dan me
se Jesucristo sii cune' Diose man tinanii man ni'
rihaan sayuun me se ca'nej Diose man so' ca'na’
uln so' rihaan ni' a. 21 Cuang nihdnj me se me
rda Diose cayaan so' rej xta' ndaa se quisij guii
naqui'yaj sa' Diose nu' nij rasuun ndaa ra se vaa
nij rasuun asij nad ndo'o ndaa vaa cataj xna'anj
nij sii sa' sii nata' se nana Diose gaa naa a. 22Dan
me se sif cu'naj Moisés cataj rihaan xii ni': “Diose
sij 'nij ra'a man ni' me se cavii yo'o tinuu nij soj,
qui'yaj Diose, ne guun so' sii nata' se nana Diose
ndaa vaa 'yvaj ma'anj a. Ne cuno soj nu' nana nata'
so' rihaan soj 4. 23 Ne dan me se a me ma'an
sii na'vej rd cuno se nana sii nata' se nana Diose
yo', ne nu' quirii yanij nii man so' scamuj ni' sij
israelitd, ne quiri' nu' so' nanj adonj”, taj sii cu'naj
Moisés gaanaa a. 2¢Ne dan me se sii cu'naj Samuel
do', cunudanj yo'o nij sii nata' se nana Diose dg',
cataj xna'anj taran' uun nij so' uun che'é giii yaj
ei.
25”Ne rihaan ma'an nij soj ca'mii nij sii nata' se
nana Diose, ne ma'an nij soj me nij sii cavii sa'
qui'yaj Diose, ndaa vaa cata' tu'va Diose rihaan

Xii ni' gaa naa ei. Dan me se rihaan xii ni' sii
cu'naj Abraham cataj Diose: “Dan me se cavii sa'
nij yuvii man cunudanj nij chuman' naj rihaan
chumii, qui'yaj ta'nii ta'nij si'no so' a”, taj Diose
rihaan Abraham a. 26 Gaa ne aj ca'néé Diose man
ta'nii Diose rihaan chumii, ne cuchi' ta'nii Diose
asino yaan rihaan ma'an soj, qui'yaj Diose, che'é
rej canicaj niman ' 'o nij soj, ne tandj xco nij soj
tucuddan chi'ii, ne ca'vee qui'yaj ndo'o Diose se lyj
che'é taran' nij soj ei —taj Pedro rihaan nij yuvii
cunuu chre' rd nuvii nocoo yo' a.

4
Nana nihanj taj xna'anj daj ca'mii sit cu'naj Pe-
dro ga Juan rihaan nij sit uun chij rihaan nij yuvii
israelita a

1 Dan me se gaa ca'mii sii cu'naj Pedro ga Juan
rihaan nij yuvii, ne cuchi' nij xrej do', tanuu uun
chij rihaan nij tanuu 'yaj suun ra nuvii nocoo da',
nij sif saduceo do', rihaan rgj so' a. 2'Q se ne
guun niha'ra nij so' gaa cuno nij so' nana tucu'yon
Pedro ga Juan man nij yuvii nana se vaa Jesucristo
me 'g sii cunuu i'na' ulin gaa cavi' so' a. 3 Ne dan
me se (uita'aa nij so' man roj so', ne caxrij nij so'
taga' man roj so' 'o yan' a. 'Q se aj ti'nuu me ora
yo' a. 4 Ne que'ee nij sii cuno se nana roj so' ro',
cuchumadn ra nana yo', ne veé danj quisij 'un' mij
sno'o canoco' man Jesucristo ta' asuun a.

5 Ne yo'6 giiii me se cunuu chre' nij sii nicaj
suun do', nij sii uun chij do', nij sif naqui'yaj cuu
se tucuanj Moisés rihaan nij yuvii do', chuman'
Jerusalén ga 6sii cu'naj Ands sii guun xrej ata suun
nocoo doj do', sii cu'naj Caifas do', sii cu'naj Juan

do', sii cu'naj Alejandro do', taran' nij tuvi' nij xrej
ata suun nocoo doj do' a. 7 Dan me se canicun'
caya sii cu'naj Pedro ga Juan tanuu ve' man nij
Xrej, qui'yaj nij xrej, ne xna'anj nij xrej man roj so',
cataj nij xrej a:

—Me rej quiri' roj sgj rejnucuaj do', me sii ca'ne'
suun rihaan roj soj do', ne qui'yaj roj soj danj ga
—taj nij so', xnd'anj nij so' man roj so' a

8 Gaa ne caraa ndo'o Nimdn Diose nimdn Pedrg,
ne cataj Pedro rihaan nij so' a:

—Cuno nij soj sij nicaj suun rii ta'nga' rihaan
nij yuvii do', cung soj sij uun chij cung nana
cataj xna'anj 'unj rihaan nij soj 4. 9 Nihdnj me
se naqui'yaj cuu nij soj man roj che'é se cunuu
'ee rd roj ni'yaj roj 'o sii rengo, ne me ra nij
s0j quene'en soj asa' ca'vee nahuun sa' sii rengo
nihanj a. 10 Che'é dan xcaj nij soj do', taran' nij
yuviiisraelita do', cuenta se vaa Jesucristo sii cavii
chuman' Nazaret me sii qui'yaj ca'vee naxcaj roj
man sii rengo nihdnj, ne 'o vaa nucuaj so' a. Ne nij
soj ro', me nij sii qui'yaj cachron nii man Jesucristo
rihaan rcutze, tzaj ne cunuu i'na' udn so', qui' yaj
Diose a. 11 Ne xa' Jesus, tzaj ne so' me yuvej quiri'ij
nij soj sij cune' ve', ne yaj me se guun so' yuvej
sa' doj rihaan taran' nij yuvej man tacoo ve' yaj
nanj adonj. 12 Ne taj vaj a doj yo'6 sii guun nucuaj
qui'yaj cavii sa' ni' a ma'. Qrun' so' me sii vaa
rihaan chumii nihdnj sii ca'néé Diose, ne orun' so'
me sii ca'vee tinanii man ni' rihaan sayuun nanj
adonj —taj Pedro rihaan nij sii uun chij yo' a.

13Dan me se quene'en nij so' se vaa ne cuchu'vi'
Pedro gaJuan ne sca' uxra ca'mii roj so', ne xcaj nij

so' cuentd se vaa nuvee sij tucu'yon yanj me roj so',
tza] ne sa'uxra nari' rgj so'a. Che'é dan caraya an]
nij so' a. Ne quene'en nij so' se vaa roj so' me sii
cachéé ga Jesucristo a. 14 Ne quene'en nij so' man
sii nahuun sa' yo' nicun' ga roj so' a. Gaa ne ne
quiri' nij so' nana ca'mii nij so' ma'.

15 Gaa ne ca'ne' nij sii uun chij suun rihaan
Pedro gaJuan ga sii nahuun sa' yo' se vaa curihanj
va'nuyjnij so'xe', gaane ca'vee nuchruyjraa nij tuvi'
nij sif uun chij daj qui'yaj nij so' ga sii cu'naj Pedrd
ga Juan yo', rd nij so' a. 16 Dan me se cataj nij so':

—Daj qui'yaj ni' ga roj sii nihanj ga. 'Q se xcaj
taran' nij sii ne chuman' Jerusalén nihanj cuenta
se vaa ranga' qui'yaj suun roj so' suun sa' nocoo,
ne se ca'vee cataj ni' se vaa ne qui'yaj roj so' danj
ma'. 17 Tzaj ne tuchu'vi' ni' man roj so' ne ca'ne'
ni' suun rihaan roj so' se vaa se ca'mii roj so' che'é
Jesucrist6 rihaan a '6 yuvii a. Gaa ne se cha'nuu
doj nana nihanj sca'nuj nij yuvii a —taj taran' nij
so' a. 18 Gaa ne canacuun nij so' catuu uun Pedré
ga Juan rej nuu nij so', gaa ne nago' nij so' chrej
nucuaj man roj so' se vaa se ca'mii roj so' che'é
]esucrlsto ne se tucu'yon roj so' se nana Jesucristo

'19 Gaa ne canicaj sii cu'naj Pedro ga Juan cataj
roj so' rihaan nij so' a:

—Nuchruyj raa nij soj sese guun ra Diose cung
nyj rihaan soj ne tanaj xco nuj se nana Diose
ei. 20 Se ca'vee ca'ne' rd nyj ga suun a'mii che'é
rasuun quene'en nyj do', che'é nana cuno nuj do'
a ma' —taj roj so' rihaan nij so'a

21 Gaa ne doj a ca'mii yuvaa nij sii uun chij yo'
rihaan roj so', tzaj ne ne quiri' nij sii uun chij yo'

daj qui'yaj nij so' sayuun man roj so' a ma'. Che'é
dan na'néé nij so' chrej man roj so' a. 'Q se nij
yuvii me se cunudanj nij so' cataj se vaa sa' uxra
qui'yaj Diose che'é sii nahuun sa' yo' a. 22 Ne sii
nahuun sa' qui'yaj suun sa' nocoo yo' me se vaj so'
vij chihaa yo' tda doj a.

Nana nihanj taj xna'anj daj ca'mii nij sii noco'
man Jesucristo gaa cachiin ni'ygj nij so' rihaan
Diose a

23 Dan me se na'néé nii man Pedroé ga Juan, ne
cuchi' rgj so' rihaan tinuu roj so', gaa ne nata' roj
so' nu' nana cataj nij xrej ata suun nocoo doj da',
nij sif uun chij do', se vaa cataj nij so' rihaan roj so'
a. 24 Gaa ne dan me se gaa cuno nij so' se nana roj
s0', gaa ne nu' guun ra taran' nij so' cachinj ni'yaj
nij so' rihaan Diose, ne che'é dan nucuaj ca'mii nij
so', cataj nij so'a

—Ma'an so' me sii qui'yaj nu' rej xta' nu' chumii
nu' na ya'anj nu' rasuun nu' a. 25 Ne so' ro', ca'néé
Nimadn so' rihaan xii nyj sii cu'naj David sii qui'yaj
suun che'é sg', ne Niman so' ro', rqué nana rihaan
so' ca'mii so', ne dan me se cataj so': “Me che'é
ca'maan ndo'o ra nij sii yanij, ne me che'é guun
nij rma'an rd nij yuvii ga. 26 Dan me se cavii nij
sil nicaj suun rey uun chij rihaan chumii nihénj,
gaa ne cunuu chre' nij so', che'é rej qui'yaj nij
so' sayuun man sii 'njj ra'a man ni' do', man sii
ca'néé so' tinanii man yuvii rihaan sayuun do' a”,
taj sii cu'naj David yo' gaa naa a. 27 Dan me se
ya ya cunuu chre' sii cu'naj Herodes dg', sii cu'naj
Poncio Pilato do', nij sii yanij do', nij yuvii israelita
do', rque chuman' nihanj, che'é rej qui'yaj nij so'

sayuun man ta'nii so' sii cu'naj Jesucristo sii cuné!
so' man tinanii man nyj rihaan sayuun a. 28 Tzaj
ne qui'yaj nij so 1nan] se vaa guun ra ma'an so'
asij naa se vaa qui'yaj nij so', ne ma'an so' me sii
qui'yaj guun nu' nihdnj a.

29”Ne nihdnj me se xcaj s@' sij 'nij ra'a man nuj
cuenta se vaa ca'mii yuvaa ndo'o nij so' rihaan nuj
a. Neracuijso'man nujsij 'yajsuun che'é sgo'se vaa
guun nucuaj nyj nata' sca' nlij se nana s@' rihaan
yuvii a. 30 Dan me se racuij so' man nuj qu1 yaj nuj
suun sa' nocgo, ne nahuun sa' yuvu qui' yaa sa',
che'é rej xcaj yuvii cuenta se vaa sij nucuaj ndo'o
mé sq@' che'é ta'nii sQ' Jesucristo sii guee & —taj
taran' nij so', cachiin ni'yaj nij so' rihaan Diose a.

31 Dan me se quisij cachiin ni'yaj nij so' rihaan
Diose, gaa ne quinaan nu' rej man nij so', ne caraa
ndo'o Nimdan Diose niman cunudanj nij so', gaa ne
sca' ndo'o ca'mii nij so' se nana Diose a.

Nana nihdnj taj xna'anj che'é yan yo'o chre' man
nij sit noco' man Jesucristo a
32Dan me se yo'o cuyaan vaa ra cunudanj nij sii
cuchuman ra ni'yaj man Jesucristo, ne a '0 nij sii
nocQ' man Jesucristo ne taj se vaa se si'yaj orun'
me rasuun ma'. Tananj nu' rasuun man rihaan 'o
'o nij so' ro', me si'yaj taran' nij so', taj nij so',ne 'o
chre' man nij so', ne 'g chre' a'mii nij so', ne orun'
rasuun si'yaj cunudanj nij so' a. 33 Ne nij ap0stol
cune'Jesucristd mannata'se nana so'rihaan yuvii
me se nucuaj ndo'o nata' nij so' se vaa cunuu i'na’
uun Jesucristo sij 'nij ra'a man ni' a. Ne qui'yaj
ndo'o Diose se lyj che'é cunudanj nij so' a.

34Ne tajvaj a'6sifachiin rasuun man 'nij sca'nuj
nij so' ma'. 'Q se cunudanj tinuu nij so' sii vaa
to'00 do', sii vaa ve' tucua do', cutu'véj nij so'
si'yaj nij so', ne nicaj nij so' sa'anj quiri' nij so',
35 ne caxrij nij so' sa'anj yo' ston nij apodstol cune'
Jesucristd man nata'se nana so' rihaan yuvii a. Ne
sese cachiin rasuun rihaan 'g tinuu nij so', ne nij
apostol me nij siirqué nu' se vaa cachiin rihaan so'
a

36 Ne yo'o so' ro', me sii cu'naj José, ne tucu'ndj
nij apostol Bernabé man so' a. Ne nana Bernabé
taj se vaa sii 'yaj nari' nucuaj ni' me so' a. Ne'o
ta'nii ta'nij si'no sii cu'naj Levi sii cane gaanaa me
s0', ne cavii so' rej cu'naj Chipre a. 37 Dan me se
vaa'oto'66 so', ne cutu'véj so' man yo', ne nicaj so'
sa'anj quiri' so' che'é yo'06 yo', ne caxrij so' ston
nij apostol yo' a.

)

Nana nihanj taj xna'anj che'é cacun' qui'yaj sit
cu'ngj Ananias do', nica so' chana cu'ngj Safira do'
a

I Dan me se vaa yo'o sii cu'naj Ananias, ne vaa
nica so' chana cu'naj Safira, ne cutu'véj roj nica
roj so' 'o yo'6o, 2 ne quiri' roj so' sa'anj, gaa ne
quita'aa sii cu'naj Ananias ta'aj sa'anj yo', ne ca'vej
ra nica so' quita'aa so' sa'anj yo' a. Gaa ne daj
'0 ta'aj sa'anj ca'anj nicaj so', caxrij so' ston nij
apostol cune' Jesucrist6 man a. Ne ca'mii ne so'
rihaan nij apostol se vaa nu' sa'anj quiri' so' che'é
y0'60 cutu'véjso' me yo', cataj so'a. 3Gaane ca'mii
Pedro rihaan sii cu'naj Ananias, cataj so', ne:

—Me che'é catuj sii chree niman so', ne ca'mii
ne sQ' ndaa rihaan Niman Diose, ne quita'aa so'
ta'aj sa'anj quiri' so' gaa cutu'véj so' yo'do yo' ga.
4 Dan me se daj guun rd so', ne ca'mii ne so' ga.
Nuveé to'oj ma'dn sQ' cutu'véj so' ne gaa cutu'veéj
sQ' man yo' ne ne nd Xcuun sQ' qui'yaa so' ndaa
vaa me ra ma'an so' qui'yad so' ga se sa'anjso'na'.
Me che'é cavii raa so' qui'yaa so' se vaa qui'yaa
so' nihanj ga. Nuveé rihaan yuvii uun ca'mii ne
so' ma'. Ndaa rihaan ma'an ya Diose ca'mii ne sQ'
nanj adonj —taj Pedro rihaan Ananias yo' a.

5 Gaa cuno Ananias nana ca'mii Pedro rihaan
so', ne naxru' so', ne cavi' so' a. Gaa ne cuchu'vi'
ndo'o cunudanj nij sif cuno ndaa vaa quiran'so' a.
6 Gaa ne canicun' nij sii tachruu, ne cardan nij so'
yatzij Xxraa sii cavi', gaa ne ca'anj nicaj nij so' man
so' xe', gaa ne cachin' nij so' man so' a.

7Dan me se cachén va'nyj ora ta' asuun, gaa ne
catyjnicasiicavi'yo'rave',ne ne quene'en no' daj
quiran' nica no' ma'. & Gaa ne cataj Pedro rihaan
no'a:

—~Cataj xna'anj so' rihanj sese nu' sa'anj
quita'aa rgj soj che'é yo'66 cutu'véj roj soj me
nihéanj 4 —taj Pedro rihaan no' a.

—Veé cunudanj ya sa'anj quita'aa rdj che'é
y0'00 me yo' ei —taj no' a.

9 Gaa ne cataj Pedro rihaan no' a:

—Me che'é cuyaan guun ra roj soj tiha' yu'unj
roj soj man Nimadn sii 'nij ra'a man ni' ga. Ni'yaj so'
ei. Nij sii cachin' man nica so' ro', nicun' ta'yaa, ne
nihéanj me se cata nij so' man sg', ca'anj nicaj nij so'
man sQ' xe' cuang ei —taj Pedro¢ rihaan no' a.

10 Gaa ne taj ni'y6n naxru' no' rihaan yo'66 rej
nicun' Pedro, ne nu' cavi' no' a. Gaa ne dan me
se catyj uun nij sii tachruu ra ve', ne quene'en
nij so' se vaa aj cavi' no', gaa ne ca'anj nicaj nij
so' man no' xe', gaa ne cachin' nij so' man no'
uln X'nmAu nica no' a. 11 Gaa ne cuchu'vi' ndo'o
cunudanj nij sii cuchuman ra ni'yaj man Jesu-
cristo do', cunudanj nij sif cuno nana daj quiran'
roj nica roj so' a.

Nana nihanj taj xna'anj che'é suun sa' nocoo
qui'yaj nij apostol cune' Jesucristo man nata' se nana
so'a

12 Gaa ne qui'yaj ndo'o nij apo6stol cune' Jesu-
cristd man suun sa' nocoo ni'yaj nij yuvii ne chu-
man' Jerusalén a. Ne yo'o vaa ra njj sii nocg' man
Jesucristd, ne cunuu chre' nij so' rd nuvii nocgo
ra chinga cu'naj Corredor Salomén a. 13 Tzaj ne
y0'0 nij yuvii ro', ne quisij ra nij so' cunuu chre'
nij so' ga nij sii nocg' man Jesucristéo ma'. Tzaj
ne cunudanj nij yuvii cataj se vaa sa' qui'yaj nij
sii noco' man Jesucristé a. 14 Tzaj ne cuchumdn
ra que'ee nij sno'o do', nij chana do', ni'yaj nij so'
man sii 'nij ra'a man ni', ne che'é dan guun rii doj
nij yuvii noco' man so' a. 15 Ne dan me se rihaan
chruun do', rihaan yuvéé do', tda nij sii ran', rii nij
yuvii man nij sii ran' yo' xe' a. Cuchruj nii man
nij sii ran' ra callé rej cachen Pedrd, che'é se sese
se cachun' Pedro cang xraa nij sii ran' ne nahuun
s0', ra nij yuvii a. 16 Gaa ne ca'na' ndo'o yuvii cavii
nij chuman' naj nichrun' chuman' Jerusalén, ne
nuu chre' nij so' a. Dan me se ata nij so' sii ran'
do', sii nuu nana chree niman do', ne nahuun sa'
cunudanj nij so' a.

Nana nihanj taj xna'anj che'é sayuun qui'yaj nii
man nij apostol cune' Jesucristo man nata' se nana
so'rihaan yuvii a

17Dan me se guun xcoj ruvaa ra nij tuvi' xrej ata
suun nocoo doj ni'yaj nij so' man nij apostol cune'
Jesucristé man nata' se nana so' rihaan yuvii a.
Dan me se nij tuvi' xrej me se sii saduceo me nij so'
a. 18 Dan me se ca'néé nij so' tanuu quita'aa man
nij apostol, gaa ne caxrij nij so' taga' man nij so' a.
19Tzaj ne rej nii me se cama' yo'o se mozé sii 'nij
ra'amanni', ne ca'nyjso'ta'yaataga'yo', ne ca'anj
nicaj so'man nij apodstol xe'a. Gaane cataj se mozao
Diose yo' rihaan nij apdstol:

20 —Cavii soj, ne ca'anj soj canicun' soj ra nuvii
nocoo, ne nata'sojrihaan nij yuvii nu' nana nihanj
nana taj xna'anj daj qui'yaj nij yuvii ne ca'vee gaa
ima' nimdn nij yuvii rihaan Diose & —taj se mozo
Diose yo' rihaan nij so' a.

21 Sij cuno nij so' nana vaa danj, gaa ne rej sij
gii catyj nij so' rd nuvii nocgo, ne tucu'yon nij so'
se nana Jesucristé rihaan nij yuvii a. Maan ora
dan canacuun nij tuvi' xrej ata suun nocoo doj, ne
cunuu chre' cunudanj nij sif uun chij rihaan nij
yuviiisraelita, qui'yaj nij so'juntd a. Gaane ca'néé
nij so' sif ca'anj taga', ne ca'na' nicaj nij so' man
nij apdstol rihaan nij so', ra nij so' a. 22 Dan me se
cuchi' nij mozo6 ca'néé nij sii uun chij yo' taga', gaa
ne ne nari' mozo man nij apdstol rque taga'a ma'.
Che'é dan me canicaj nij mozo6 yo' rej man nij sit
uun chijyo',nenata'nijmozod yo'se vaa guun taga'
a. 23Dan me se cataj nij mozo yo' a:

—Dan me se gaa cuchi' nyj taga', ne vaa raan

taga', ne nicun' nij tanuu rihaan ta'yaa, tumé nij
tanuu ta'yaa a. Tzaj ne gaa ca'nyj nuj ta'yaa, ne
ne nari' nyj a ' yuvii ra taga' a ma' —taj nij mozao
rihaan nij sii uun chij yo' a.

24 Dan me se gaa cuno tanuu uun chij rihaan
nij tanuu tumé nuvii nocgo dg', gaa cuno nij xrej
ata suun nocoo doj do', nana vaa danj, gaa ne dan
me se cuchu'vi' nij so', ne ne quene'en nij so' daj
guun rej rihaan nij so' qui'yaj nij sii noco' man
Jesucristé a. 25 Gaa ne dan me se cuchi' yo'g so'
rihaan nij sii uun chij, gaa ne nata' so' rihaan nijj
so', cataj so':

—Xa' nij sii caxrij nij 301 taga'man, tzajne cuang
nihanj me se nicun' nij so' ra nuvii nocoo, tucu'yon
uxra nij so' rihaan nij yuvii nanj 4 —taj sii ca'na'
rihaan nij so'a

26 Gaa ne cavii tanuu uun chij rihaan nij tanuu
tumeé nuvii nocoo caviinij mozg cavii, ca'anj nij so'
nuvii nocoo, ne ca'anj nacaj nij so' man nij apostol
cune' ]esucrlsto man rihaan nij sii uun ch1] yo' a.
Tzaj ne ne qui'yaj nij so' fuerzd man nij sii cune'
Jesucristé man ma'. 'Q se cuchu'vi' tanuu do', njj
mozo do', ni'yaj nij so' man nij yuvii se vaa go' nij
yuvii yahij xrad ma'an nij so' a

27 Dan me se ca'na' nicaj nij so' man nij apdstol
rej cunuu chre' cunudanj nij sii uun chij rihaan
nij yuvii israelitd a. Gaa ne xna'anj xrej ata suun
nocoo doj man nij so', 28 cataj so' a

—N¢é se aj cataj xna'anj nyj rihaan nij soj se vaa
ca'ne'rasoj gasuun tucu'yonrihaan nij yuvii che'é
sii nata' soj che'é a. Tzaj ne cuang nihdnj me se
aj cuchi' se nana soj rihaan cunudanj nij sif man

chuman' Jerusalén nihanj, qui'yaj soj, ne me ra soj
caraa soj cacun' Xxraa nuj se vaa cavi' snd'o nocg'
soj qui'yaj nuj 4 —taj so' rihaan nij apostol a.

29 Gaa ne cataj Pedrd do', yo'6 nij apdstol cune'
Jesucristé man do' a:

—Tzaj ne 'o se no xcuun ni' cung ni' asino yaan
nana a'mii Diose rihaan nana a'mii yuvii a. 30'Q se
nij soj me sii toco' man Jesucristo rihaan rcutze,
ne cavi' so', qui'yaj soj, ne Diose nocg' xii ni' asij
nad ro', me sii qui'yaj cunuu i'na' uun so' adonj.
31 Gaa ne ma'an Diose qui'yaj cavii Jesucristo xta',
nenicun' Jesucristo rej x'nuj Diose rejnuva' Diose,
ne guun Jesucristo sii uun chij ndo'o, ne sii tinanii
man ni' rihaan sayuun guun so', che'é rej ca'vee
canicaj nimdan ni' sij israelita gaa ne quinavij ca-
cun' tumé ni' adonj. 32 Ne nuj me sii nata' nana
nihanj rihaan yuvii ei. Ne ne'en Niman Diose utn
se vaayayavaanana nihdnj, ne rqué Diose Niman
Diose rihaan nuj sij uno rihaan Diose a —taj nij so'
rihaan nij sif uun chij rihaan nij yuvii israelita a.

33 Dan me se gaa cuno nij sii uun chij nana
nihdnj, gaa ne ca'maan uxra ra nij so', gaa ne guun
ra nij so' ticavi' nij so' man nij apdstol yo' a. 34 Tzaj
ne canicun' caya yo'o tuvi' nij so' 'o sii fariseo sii
cu'naj Gamaliel, ne sii naqui'yaj cuu se tucuanj
Moisés me so', ne cardj cochroj cunudanj nij yuvii
ni'yaj nij yuvii man so' a. Gaa ne ca'ne' so' suun se
vaa curihanj nij apdstol doj 'o ord nii xe' a. 35 Gaa
ne cataj Gamaliel rihaan yo'6 nij sif uun chij yo' a

—Cuno soj sij israelitd nana ca'mij rihaan nij soj
cuang a. Dan me se tado soj da] qui'yaj soj ga nij
sno'o ca'na' rihaan ni' nihanj 4. 36'Q se asij rque

doj me se nachumaan ' sii cu'naj Teudas, ne so'
ro', me sii cataj se vaa sij sa' uxra me ma'an so',
ne canoco' 'g ca'anj ciento yuvii xco so' ta' asuun
a. Gaa ne ticavi' nii man so', ne cha'nuu cunudanj
nij sii cuno se nana so', ne navij nu' se nana so'
nanj adonj. 37 Gaa ne dan me se cachén doj, gaa ne
cavil yo'0 sii cu'naj Judas sii cavii estad6 Galilea,
ne nachumaan so' gaa guii cachron gobierno se
chuvii cunudanj nij yuvii rihaan yanj a. Gaa ne
tiha' yu'unj so' man yuvii, ne canoco' nij yuvii Xco
so' a. Gaa ne cavi' so' uun, gaa ne cunudanj nij
yuvii cuno se nana so' cha'nuu uun a.

38 ”Ne cuano nihdnj me se cataj xna'anj 'unj
rihaan nij soj se vaa se qui'yaj nij soj a doj sayuun
man nij sii ca'na' rihaan ni' cuan' ma'. 'Q se sese
tucudan cuchruj yuvii uun me se tucuanj nij so',
ne sese 'yaj nij so' ndaa vaa avii raa ma'an nij so',
ne quiri' nu' se vaa 'yaj nij so' nanj adonj. 39 Tzaj
ne sese Diose me sii rqué se nana nij so', ne sese
'yaj suun nij so' se suun Diose, ne daj chihaa mij
se ca'anj ni'ya se nana nij so' qui'yaj soj ma'. Sese
danj guun qui'yaj nij soj, ne sii unu' ga ma'an
Diose me nij soj adonj —taj sii cu'naj Gamaliel
cuno yo'o njj sii uun chij rihaan nij yuvii israelita
a

Dan me se cuchumadn rd nij so' se nana sii cu'naj
Gamaliel yo', 40 gaa ne canacuiun nij so' man nij
apostol, ne catyj nij so' rej man nij so', gaa ne go'
nii rutzii Xraa nij apostol, qui'yaj nij sif uun chij,
ne ca'ne' nij so' suun rihaan nij apostol se vaa se
ca'mii nij so' a '60 nana che'é Jesucristo rihaan nij
yuvii, gaa ne na'néé nij sif uun chij yo' chrej man
nij apostol a. 41 Dan me se curihanj nij apostol rej

man nij sif uun chij rihaan nij yuvii israelitd, ne
guun niha' ra nij apostol che'é se sij vaa sa' me nij
so' ni'yaj Diose ne che'é dan ca'vee quiran' nij so'
sayuun che'é Jesucrist6 qui'yaj Diose a. 42 Ne daj
a guii me se cunuu chre' nij apdstol rd nuvii nocoo
do', ra ve' tucud nij so' do', ne yo'o tucu'yon nij so'
man nij yuvii, ne nata' nij so' se nana Jesucristo
nana sa' rihaan nij yuvii a.

6

Nana nihanj taj xna'anj daj cune' nii man chij
sil 'yaj suun che'é nij sii cuchuman ra ni'ygj man
Jesucristo a

1 Ne glii dan me se guun rii doj nij sii tucu'yon
se nana Jesucristo, ne dan me se ta'aj nij so' me sit
a'miixna'anj griego, neyo'o ta'ajnijso' me siia'mii
xna'anj hebreo a. Ne dan me se nij ca'mii nij sii
a'mii xna'anj griego ni'yaj nij so' man nij sii a'mii
xna'anj hebreo, che'é se cha go' nij sii a'mii xna'anj
hebreo yo' rihaan nij chana nique cavi' nica daj
a guii a. Ne rihaan nij chana nique cavi' nica nit
a'mii xna'dnj griego me se ne cuyaan go' nij so' se
chd cha nij no' a ma'. Ne che'é dan a'maan ra nij
sif a'mii xna'dnj griego a. 2 Che'é dan chuvij nij
apostol cune' Jesucristé man ro', canaciun nij so'
man nij sii tucu'ydn se nana Jesucristo cunuu chre'
nij so', ne cataj chuvij nij so' a:

—Nij uxra vaa sese tandj xco nuj suun nata' se
nana Diose rihaan yuvii che'é rej qui'yaj chuvii
nuj co'oo rihaan nij chana cavi' nica adonj. 3Che'é
dan narii nij soj chij tinuu ni' sii ve'é a'mii nii ni'yaj
nii man, tinyj. Dan me se nang' soj sii nuu ndo'o

Niman Diose niman, ne sii cuu raa nang' soj, ne
cune' ni' man nij so' se vaa qui'yaj suun nij so'
suun nihanj a. 4 Ne xa' nuj, tzaj ne inanj suun
yo'o cachinj ni'yaj rihaan Diose qui'yaj suun nuj,
ne nata' nuj se nana Diose nanj a —taj chuvij nij
apostol cune' Jesucristé man nata' se nana so' a.

5 Dan me se guun niha' ra cunudanj nij yuvii
gaa cuno nij yuvii nana yo', ne narii ru] yuvii man
chij tinuu nij so', ne yo'o so' me sii cu'naj Esteban,
ne so' ro', me sii nucuaj uxra ra ni'yaj man Diose,
ne nuu ndo'o Nimdan Diose nimdn so' a. Ne narii
uun nij so' man sii cu'naj Felipé da', Procoro do',
Nicanor do', Timon do', Parmenas do', Nicolas do'
a. Ne nuveé sjj israelitd me Nicolds, maan ne sii
guunra canocg'se tucuanj nij sitisraelita guun so',
ne sii cavii chuman' Antioquia me so' utin a. ¢ Ne
dan me se nicaj nij yuvii man chij nij so' ca'anj nij
so' rihaan chuvij nij apodstol cune' Jesucristo man,
ne nij apostol me se cachiin ni'yaj nij so' rihaan
Diose, gaa ne cuta' nij so' ra'a nij so' raa chij nij so'
che'é yan go' nij so' se cha rihaan nij chana nique
cavi' nica a.

7 Dan me se cha'nuu uxra se nana Diose, ne
guun rii ndo'o doj nij sii tucu'yon se nana Jesu-
cristé chuman' Jerusalén yo', ne ndaa que'ee uxra
nij xrej israelitd cuchumadn ra se nana Jesucristo
ne cuno rihaan Jesucristo a.

Nana nihdnj taj xna'anj daj qui'yaj nii gaa
quita'aa nii man sii cu'ngj Esteban a
8 Dan me se sii cu'naj Esteban me se racuijndo'o
Diose man so', ne guun nucuaj ndo'o so', ne dan
me se qui'yaj ndo'o so' suun sa' nocoo ni'yaj nij sii



Hechos 6:9 XXix Hechos 6:14

man rej chuman' Jerusalén a. 9 Tzaj ne canicun'
que'ee yuvii, ne ta'aj nij so' me sii 'anj ve' tucu'yon
rejnuu chre' nij sii qui'yaj canaan curihanjrihaan
se ru'vee nij so', ne yo'é ta'aj nij so' me sii cavii
chuman' Cirene, ne yo'0 ta'aj nij so' me sii cavii
chuman'Alejandria, ne yo'o ta'aj nij so' me sii cavii
rej cu'naj Cilicia do', rej cu'naj Asia do' a. Dan me
se cand tuvi' taran' nij so' ga sii cu'naj Esteban,
10tzaj ne ne ca'vee qui'yaj canaan se nana nij so'
rihaan se nana Esteban a ma'. 'Q se racuij ndo'o
Nimdan Diose man sii cu'naj Esteban, ne caviindo'o
nana cuu raa so', qui'yaj Nimdan Diose a. 11 Gaa
ne caxrij nij so' chrej rque yo'o ta'aj snd'o uun, ne
sno'o yo' cataj:

—Cuno nyj se vaa ca'mii sii cu'naj Esteban yo'
nana nij che'é sii cu'naj Moisés ga ma'an Diose a
—taj nij sno'o yo', ca'mii ne nij so' a.

12 Gaa ne ca'maan rd nij yuvii do', nij sii uun chij
rihaan nij yuvii israelitd do', nij sii naqui'yaj cuu
se tucuanj Moisés rihaan yuvii do', gaa cuno nij
so' se nana nij sii ne yo' a. Gaa ne cavii nij so',
quita'aa cunudanj nij so' man Esteban, ne ca'anj
nicaj nij so' man so' ra ve' nuu chre' nij so', qui'yaj
nij so' juntd a. 13 Gaa ne canicun' dgj sii ca'mii ne
sii caraa cacun' xraa Esteban, ne cataj nij so' a:

—Sii nihdnjro', ne a'ne' ra so' ga suun a'mii quij
che'é rej guee nihanj do', che'é tucudan nocqg' ni'
do', a ma'. 14'Q se cuno nuj se vaa cataj so' se vaa
Jesucristd sii cavii chuman' Nazaret me sii tiri' nu'
nuvii nocoo nihdnj, ne natuna so' tucudan cuchruj
sii cu'naj Moisés che'é ni' adonj —taj nij so', ca'mii
ne nij so' ni'yaj nij so' man Esteban yo' a.

15 Gaa ne ni'yaj uxra cunudanj nij sii yanj ra ve'
yo' man Esteban yo', ne ase vaa rihaan se mozo
Diose ro', danj vaa rihaan so', ni'yaj nij so' a.

7

1Gaa ne xnd'anj xrej ata suun nocgoo doj man sii
cu'naj Esteban, cataj xrej:

—Ya uxrda danj ca'mii so' dan tu'va nij so' danj
che'é so' na' —taj so', xnd'anj so' man Esteban a.

Nana nihanj taj xna'anj daj ca'mii natdj sii cu'naj
Esteban rihaan nij sit uun chij rihaan nij yuvii is-
raelitd a

2 Gaa ne cataj sii cu'naj Esteban yo':

—Cuno soj ca'mij rihaan soj, tinuyj, ta'nuj. Dan
me se gaa ataa cayadan xii ni' sii cu'naj Abraham
chuman' Hardn, ne ni'ndaj ya ve'é vaa Diose cu-
ruvi' rihaan so' rej vaj so' rej cu'naj Mesopotamia,
3 ne cataj Diose rihaan so': “Curihanj so' chihdan
sQ' rej ne nij tuvil' sg', ne cavii so' ca'anj sq' 'o rej
tithadn 'unj man so' 4”, taj Diose rihaan Abraham
a. 4 Gaa ne dan me se curihanj so' rej ne nij sit
caldeo, ne ca'anj so' cayaan so' chuman' Haran a.
Gaa ne quisij cavi' rej so', ne cavii uun so', ca'anj
so' caydan so' yo'66 nihanj rej ne ma'an nij soj
cuano a. > Tzaj ne a doj yo'd6 ne rque Diose rihaan
sii cu'naj Abraham ma'. Ne a '0 ta'nii Abraham
ne ca'ngaa gaa cata' tu'va Diose rihaan so' se vaa
guun si'yaj nij ta'nii ta'nij si'mg Abraham man
y0'600 nihdnj nanj a.

6”Gaa ne cataj uin Diose rihaan so' se vaa ca'anj
cayaan nij ta'nii ta'nij si'no so' to'66 yo'6 yuvii, ne
guun nij so' mozo cunut rihaan yo'o nij yuvii yo',
ne tucuxru' yo'o nij yuvii man nij so' cunu' ca'anj

cient6 yo' a. 7 Ne xa' nij yuvii guun nij so' mozo
rihaan, tzaj ne ma'an Diose qui'yaj sayuun man
nij yuvii yo', gaa ne curihanj nij ta'nif ta'nij si'no
Abraham rej yo', ne naman nij so' cayaan nij so'
rej nihdnj, ne canocg' nij so' man Diose, ne qui'yaj
suun nij so' che'é Diose, taj Diose rihaan Abraham
gaanaaa.

8 ”Dan me se cata' tu'va Diose se vaa qui'yaj
Diose danj che'é nij tuvi' Abraham, gaa ne ca'ne'
Diose suun se vaa cuta' taran' nij tuvi' Abraham
ta'nga' man nij so', che'é se yuvii 'nij ra'a Diose
man me nij so'a. Ne dan me se ca'ngaa ta'nii Abra-
ham sii cu'naj Isaac, ne cuta' Abraham ta'nga'
man so' gaavaj so' tunj giiia. Ne danj qui'yaj Isaac
uun che'é ta'nii so' sii cu'naj Jacob, ne danj qui'yaj
uun Jacob che'é nij ta'nii so' chuvij nij xii ni' nij sii
cayaan gaa nad a.

9”Gaa ne dan me se guun xcoj ruvaa ra nij xii ni'
ni'yaj nij so' man tinuu nij so' José, gaa ne cutu'véj
nij so' man so' rihaan sii ca'anj nicaj man so' ndaa
rej yo'66 cu'naj Egipté a. Ne Diose vaj ga so', 19ne
tinanii Diose man so' rihaan nu' sayuun quiran'
so' a. Gaa ne guun ra sii nicaj suun rey sii cu'naj
Faraon ni'yaj so' man José, ne sii sa' ndo'o avii raa
guun José rihaan Faraon, qui'yaj Diose a. Gaa ne
cune' Faradn man José se vaa guun chijJosé rihaan
rej Egiptd, ne ndaa rihaan nu' ve' tucua Faraon
guun chij José a.

11”Gaa ne cachén ndo'o x'naa nu' rej Egipto do',
rej yo'd0 cu'naj Canaan do', ne quiran' ndo'o nij
yuvii sayuun, ne xii ni' ro', ne guun nucuaj nij so'
quiri' nij so'se chanijso'ma'. 12Gaane cuno Jacob

nanasevaavaa'nau trlgo ane'rej Eglpto ne che'é
dan tlha] yuun ca'méé so' man njj ta'nii so' ca' an]
nij so' nang' n1] so' 'nuiu trigd a. 13 Dan me se quisij
vij ca'anj nij so'rej Egiptd, gaa ne cataj xna'anj José
rihaan nij so'se vaa tiniu nij so' me so', gaane dan
me se xcaj Faraon cuentd me rej cavii José a.

14”Gaa ne ca'néé José nana rihaan rej so' Jacob
se vaa ca'anj nij tuvi' Jacob cayaan nij so' rej
Egiptd, ne dan me se va'nuyj chihaa xnu' yuvii me
nij tuvi' Jacob yo' a. 15 Gaa ne dan me se ca'anj
Jacob rej Egipto a. Cachén doj, gaa ne cavi' so', ne
cavi' nij ta'nii so' xii ni', 16 gaa ne ca'anj nicaj nii
man cuu man nij so' ndaa chuman' cu'naj Siquem,
ne dan me se cachin' nii man cud man nij so' rque
yu'uj yuvej aj quirdnj Abraham rihaan nij ta'nii sii
cu'naj Hamor rej chuman' Siquem yo' a

17”Dan me se gaa quinichrun' giiii quisij ya nu'
nana aj cata' tu'va Diose rihaan Abraham gaanaa,
ne dan me se xna'anj nij yuvii israelitd yo' rej
Eglpto ne guun rii ndo'o dO] nij so' a. 18 Danj
qu1 'yaj nij so' ndaa se catuJ y0'0 sii nicaj suun rey
y0'00 Egipto, ne ne ne'en so' a doj che'é sii cu'naj
José a ma'. 19 Ne so' me sii tiha' yu'unj man tuvi'
ni' nij yuvii israelitd, ne tucuxru' so' man xii ni' nij
yuvii israelitd yo' a. Dan me se ca'ne' so' suun se
vaa quiri'ij nii man ta'nii nij yuvii israelitd ne'ej
leé no xe', che'é rej cavi' ta'nii nij so' a. 20 Ne
maan tio dan me se ca'ngaa sii cu'naj Moisés, ne
caran' rd Diose ni'yaj so' man Moisés, ne rque
va nuj yavii tucuachij rej so' ga nii so' man so'
tucua re] so' a. 21 Gaa ne caxr1J yuve roj so' man
ne'ej cu'naj Moisés xe' yo'é rej yanij, gaa ne dan

me se nacaj ma'an ta'nij chana Faradn man ne'ej
cu'naj Moisés yo', ne tucuachij no' man so' ase 'ya'
ga ta'nii ma'dn' qui'yaj no' a. 22 Gaa ne tucu'yon
nii nu'se nana nij siiman Egipté nana cuu man sii
cu'naj Moisés, ne sca' a'mii so' ne sca' 'yaj suun so'
a.
23”Dan me se quisij sif cu'naj Moisés vij chihaa
yo', gaa ne guun ra so' ca'anj ni'yaj so' daj ran'
nij tuvi' so' nij yuvii israelitd a. 24 Ne dan me se
quene'en so' se vaa tucuxru' yo'o sii man yo'66
Egipto man 'g sii israelita a. Che'é dan guun ra sii
cu'naj Moisés yo' nayon cuentd che'é tuvi' so' sii
israelita, ne che'é dan go' so' man sii man yo'6o
Egipto6 yo' a. 25 Gaa ne guun ra sii cu'naj Moisés
se vaa xcaj nij tuvi' so' sii israelita cuenta se vaa
Diose racuij man so' tinanii so' man nij so' rihaan
nij siiman Egipto, tzaj ne ne xcaj nij so' cuentd ma'.
26 ”Dan me se yo'6 giii me se cuchi' so' rej man
nij yuvii israelita, ne dan me se vij tuvi' nij so'
cunu',ne guunra so'na'mii sa' uunroj so',ne che'é
dan cataj so'": “Tinuj. Me che'é unu'roj tinuj roj soj
ga”, taj so' rihaan roj so' a. 27 Ne sii tucuxru' man
tuvi' ro', tiguij ra'a so' man Moisés, ne cataj so':
“Taj vaj sil cune' man sQ' guun chij sg' rihaan nuj
ne ca'ne' so' cacun' che'é nij ma'. 28 Ne nihdnj me
se guun ra so' ticavi' so' manj, ndaa vaa ticavi' so'
man sii man yo'66 Egipto quii na', taj sii tucuxru'
man tuvi' rihaan sii cu'naj Moisés yo' a. 29 Gaa
ne che'é se xcaj sii cu'naj Moisés cuenta se vaa
cha'nuu ndo'o nana se vaa ticavi' so' man 'o sii
man yo'60 Egipto, gaa ne che'é dan cundnj so', ne
ca'anj so' cayaan so' rej cu'naj Madian a. Ne xcaj
so' chana, ne ca'ngaa vij ta'nii so' sno'o cunii a.

30 ”Dan me se cachén vij chihaa yo', gaa ne rej
tacaan nichrun' quij cu'naj Sinai me se quene'en
so' 'o coj aco' ya'an raa, ne curuvi' yo'o se mozd
Diose rque ya'an yo' quene'en so' a. 31 Ne ca'anj
ra Moisés gaa quene'en so' rasuun ya'anj yo', ne
guun ra so' quinichrun'so' rihaan coj yo' ni'yaj so'
man yo', tzaj ne cuno so' ca'mii sii 'nij ra'a man
ni', 32ne dan me se cataj sii 'nij ra'a man ni': “'Unj
ro', me Diose nocq' nij xii so' gaa naa a. Dan me se
Diose nocg'sii cu'naj Abraham dg', sii cu'naj Isaac
do', sii cu'naj Jacob do', mé 'unj &”, taj Diose sii
'njj ra'a man ni' cuno Moisés a. Gaa ne cuchu'vi'
Moisés ne quiri'jj man so', ne ne quisij ra so' ni'yaj
so' coj aco' ya'an raa yo' a. 33 Gaa ne cataj sii 'nij
ra'a man ni' rihaan so' a: “Quirii so' canj 'nij tac6d
so' &. 'Q se y0'00 nicun' sQ' cuang ro', me yo'6d
guee ndo'o adonj. 34 Dan me se ni'yaj 'unj, ne
quene'én 'unj sayuun ran' nij yuvii noco' manj rej
Egiptd, ne cunoj daj rnyj nij so' che'é sayuun ran'
nij so', ne nihdnj me se nanij 'unj che'é se me raj
tinanii 'unj man nij so' rthaan sayuun ran' nij so'
a. Che'é dan cuva' sg', ne ca'nej 'unj man so' rej
Egipto &7, taj sii 'njj ra'a man ni' rihaan Moisés a.

35”Danme se xa' Moisés, tzaj ne so' me sii quiri'ij
yanij nij yuvii israelitad man gaa cataj nij so' se vaa
taj vaj sil cune' man so' guun chij so' rihaan nij
so' ne ca'ne' so' cacun' che'é nij so' ma'. Tzaj ne
so' me sii ca'méé ma'an Diose se vaa guun chij so'
rihaan nij yuvii israelita ne quirii so' man nij yuvii
israelita rej guun nij so' mozo rihaan yo '6 yuvii a.
Danj qu1 yaj Diose ga Moisés gaa quene en Moisés
se moz0 Diose yo' rque coj aco' ya'an raa yo' a

36 Dan me se curihanj nij yuvii israelita rej cu'naj
Egipto, qui'yaj Moisés, ne qui'yajndo'oso' suunsa'
nocoo Egiptd do', rej naj na ya'anj cu'naj Na Ya'anj
Maree do', rej tacaan vaj nij so' vij chihaa yo' do'
a. 37 Ne ma'an Moisés yo' me sii cataj rihaan nij
siiisraelita: “Vaa giii, ne yo'o tuvi' soj ro', guun sii
nata' se nana Diose, qui'yaj Diose, ne ase vaa 'yaa
'unj ro', danj qui'yaj so' uun a”, taj Moisés rihaan
nij yuvii israelita a.

38 ”Ne Moisés me sii vaj ga cunudanj nij yuvii
israelita rej tacaan, ne cachéé so' ga se mozo Diose
sii ca'mii rihaan so' rej tacaan nichrun' quij cu'naj
Sinai, ne cachéé so' ga nij xii ni' utiin, ne so' me
sii nata' Diose se nana Diose nana nucuaj rihaan,
che'é rej tacuachén so' nana yo' ndaa rihaan ni' a.
39Tzaj ne ne ca'vej rd nij xii ni' cung nij so' rihaan
Moisés ma'. 'Q se tanaj xco nij so' se nana so', ne
guun inanj ra nij so' qui'yaj nij so' ndaa vaa 'yaj nij
so' rej Egipto a. 90 Dan me se cataj njj xii ni' rihaan
siicu'naj Aaron, ne: “Qui 'yaasg'ya'anj canocg'ni!,
gaa ne quitaj yaan ya' an] yo' rihaan ni' cachee ni’
a.'0 se xa' Moisés sii qu1 yaj curihanj ni' rej cu'naj
Eglpto tzaj ne ne ne'en uxra nyj daj quiran' so' a

ma'”, taj n1] yuvii rihaan Aaron a. 4! Ne giii dan
me se qu1 yaj n1] yuvilisraelita'oscujle'ej, ne guun
yo'ya'anjnocg'nijso', ne rqué ndo'o nij so' rasuun
rihaanya'anjyo', gaane guun niha'ra nij so' ni'yaj
nij so' ya'anj qui'yaj ma'an nij so' a

42»Che'é dan guun yanij Diose rihaan nij yuvii
israelita, ne ca'néé ra'a Diose man nij so' na'vij
nij so' rihaan nij rasuun vaa rej xta', ne dan me
se na'vij nij so' rihaan guii do', rihaan yavii dg',

rihaan nijyati'do'a. Dan me se danjinanj tajnana
no rihaan yanj qui'yaj nij sii nata' se nana Diose
gaa naa, ne nana yo' taj: “Taj vaj rasuun rqué
nij soj sij israelita rihanj gaa vaj soj rej tacaan vij
chihaa yo' ma'. Taj vaj xcuu cacaa rihanj, qui'yaj
soj ma'. 43 Tananj cata soj ve' manta nuu ya'anj
cu'naj Moloc, ne cata soj yati' chraan, ne guun yo'
ya'anj cu naj Renfan rihaan soj nanj adonj. Dan
me se ya' an] qui'yaj ma'an soj na'vij soj rihaan
me roj ya'anj yo', ne che'é dan nonaj rej cane SO],
ne rej xco chuman' Babilonia cayaan soj, qui'yaj
adonj”, taj Diose rihaan nij xii ni' a.

44 ”Dan me se nicaj xii ni' nuvii mantd, ne ve'
nata' ma'an Diose nana rihaan nij xii ni' gaa vaj
nij so' rej tacaan me ve' yo' a. Ne nuvil manta yo'
ro', qui'yaj Moisés man yo' ndaa vaa cataj xna'anj
Diose rihaan so' a. Dan me se ase vaa nuvii manta
tihaan Diose rihaan Moisés, danj vaa qui'yaj so'
a. 45 Ne ca'anj nicaj nij xii ni' ga sii cunaj Josue
man nuviimanta yo'ndaa to'66 yuvii yanij, ne dan
me se quirii yanij Diose man nij yuvu yanij rihaan
t0'40 nij so', ne catyj nij xii ni', qui'yaj Diose a. Ne
nuvii mantda yo' me rej quina'vij nij xii ni' rihaan
Diose ndaa se caydan sii cu'naj David sii nicaj suun
rey a.

46”Ne David ro', guun niha'rd Diose ni'yaj Diose
man so', ne cachiin ni'yaj so' rihaan Diose se vaa
ca'vej ra Diose cune' so' nuvii nocgo rej na'vij nii
rihaan ta'anj sii cu'naj Jacob a. 47 Ne sii cu'naj
Salomon me sii cune' nuvii yo' a. 48 Tzaj ne nuveé
sij ne ra ve' une' yuvii me Diose sii 'nij ra'a nu'
chumii ma'. 'Q se cataj xna'anj sii nata' se nana
Diose se vaa ma'an Diose cataj: 49 “Rej xta' ro', me

chruun xla sa'tada 'unj, ne yo'oo ro', me rej taj tacoj
adonj. Che'é dan taj che'é cune' nij soj ve' cané
'unj ma', taj sii 'njj ra'a man ni', ne taj uun so': Taj
rej qui' yaj s0j naraan ra 'unj ma'. 50'Q se ma anj
ra'aj qui'yajnu' nijrasuun nihanjadonj”, tajma'an
Diose a.

51 ”Dan me se nichraj ndo'o ra soj, ne nuveé
sij niha' rd xcaj cuentd che'é tucuaan sa' me soj
ma'. Tananj niganj ano tuvi' soj ga Niman Diose
adonj. Ase vaa qui'yaj xii soj ro', danj 'yaj guee
ma'an soj ulin nanj 4. 52 Dan me se canoco' xii
soj man cunudanj nij sii nata' se nana Diose, ne
guun ra nij so' qui'yaj nij so' sayuun man nij so',
ne ndaa ticavi' nij so' man nij sii nata' che'é sii
sa' ca'nej Diose rihaan chumii nihénj tinanii man
yuviirihaan sayuun ei. Ne siisa'yo' me se guun nij
soj sii tacuachén man so' rihaan nij sii taj ri'yun;
man ni', ne ndaa ticavi' nij SO] man so' vaa ei.
53 Dan me se soj me sii guun ra se vaa se tucuanj
Diose ro', me nana cataj xna'anj nij se mozo Diose
rihaan soj, tzaj ne ne uno soj nana yo' ma' —taj
sii cu'naj Esteban rihaan nij sii uun chij rihaan nij
yuvii israelitd a.

Nana nihanj taj xna'anj daj qui'yaj nii gaa ticavi'

nii man sii cu'ngj Esteban a
54 Dan me se gaa cuno nij sii uun chij rihaan
nij yuvii israelitd nana vaa danj, gaa ne cuyanj ra
nij so', ne ndaa cha ryj ma'an nijj so' tu'va nij so'
ni'yaj nij so' man Esteban a. 55 Tzaj ne Esteban
ro', caraa ndo'o Nimdan Diose nimdn so', ne dan me
se ni'yaj so' rej xta', ne quene'en so' rej ve'é ndo'o
vaarejnicun' Diose, ne quene'en so' se vaa nicun'

Jesucristo rej x'nuu Diose rej nuva' Diose a. 56 Gaa
ne cataj sii cu'naj Esteban a:

—Nihanj me se nax'nuj rej xta' ni'yaj 'unj, ne
ne'én 'unj man sii ca'néé Diose nicaj yu'unj man
yuvii se vaa nicun' so' rej x'nau Diose rej nuva'
Diose 4 —taj so' no nij sif uun chij a.

57 Gaa ne nucuaj ndo'o cagudj nij so', ne caraan
ra'anijso'xréénijso',che'érejne ca'vejdajchihaa
mij rd nij so' cung nij so' a doj se nana Esteban
a ma'. Gaa ne cunanj cunudanj nij so' ndaa rej
nicun' Esteban, ne quita'aa cunudanj nij so' man
s0', 58 ne quirii nij so' man Esteban rque chuman'
Jerusalén yo', ne guun che'e nij so' go' nij so' yahij
man Esteban a. Dan me se nij sii caraa cacun' xraa
Esteban me se cuchruj nij so' sagan' nij so' rihaan
yo'6d rej nicun''g sii tachruu cu'naj Saulo a. 59 Gaa
ne go' ndo'o nij so' yahij man Esteban, ne cachiin
ni'yaj so' rihaan Jesucristo, ne cataj so':

—Nihdanj me se nacaj sQ' nimanj, Jesucristd Sii
Chij —taj so', cachiin ni'yaj so' rihaan Jesucristo a.

60 Gaa ne canicun' ruj so', ne nucuaj ndo'o
cagudj so', cataj so':

—Se caraa so' cacun' nihanj xraa nij so', man Sii
Chij —taj so', gaa ne cavi' so' a.

8

1 Ne sii cu'naj Saulo yo' ro', cunaj quiran' Este-
banrd so'a.

Nana nihdnj taj xna'arnj che'é sayuun quilyaj sit
cu'ngj Saulo man nij yuvii cuchumdn rd ni'ygj man
Jesucristo a

Ne giiii dan me se guun che'e nii qui'yaj ndo'o
nii sayuun man nij sif cuchuman ra ni'yaj man
Jesucristd sii ne chuman' Jerusalén a. Dan me
se cunanj nij so' chuman' Jerusalén, ne ca'anj
nij so' ndaa nu' estadd Judea dq', estadd cu'naj
Samaria do' a. Tzaj ne orun' ma'an nij apostol
cune' Jesucristdo man nata' se nana so' ro', me nij
sii yo'o quingj chuman' Jerusalén a. 2 Ne dan me
se ta'aj nij sii sa' niméan cachin' man Esteban, ne
ta'vee uxra nij so' che'é se vaa cavi' so' a. 3 Tzaj
ne sii cu'naj Saulo me se sii taj ri'yunj man nij
sii cuchuman ra ni'yaj man Jesucristo me so', ne
ticavi' so' man nij sif nocg' man Jesucristé a. Dan
me se cuchi' so' ve' ne 'o0 'o0 nij sii noco' man
Jesucristo, ne quita'aa so' man nij so', ne dan me
senu'snd'onu' chananu' quita'aa so', ne caxrij so'
taga' man nij so' a.

Nana nihanj taj xna'anj se vaa cuchi' se nana
Diose chuman' cu'ngj Samaria a
4Dan me se nij sii cundnj me se chéé ndo'o nij
so'nata'nijso'se nana Diose nana sa'rihaan yuvii
a. > Ne sii cu'naj Felipé ca'anj chuman' Samaria,
ne ca'mii natdj so' se nana Jesucristo rihaan nij
yuvii man chuman'yo'a. 6 Gaa ne cuno nij sii man
chuman' Samaria se nana Felipé, ne quene'en nij
so' nij suun sa' nocoo qui'yaj so', ne che'é dan
guun niha' ndo'o rd cunudanj nij so' cung nij so'
se nana Felipé a. 7 Dan me se que'ee nij nana
chree curihanj nimdan yuvii, qui'yaj so', ne nucuaj
cagudj nij nana chree yo' gaa curihanj nij yo' a.
Ne quinahuun que'ee nij sii ran' do', que'ee nij sii

rengo do', 8ne che'é dan guun niha' uxrd ra nij sii
ne chuman' Samaria yo' a

9 Ne dan me se gaa ataa cuchi' Felipé chuman'
Samaria, ne vaa 'g snd'o cu'naj Simoén chuman'
yo', ne SimoOn me se qui'yaj chruun ndo'o so', ne
ca'anj ra nij sii ne Samaria, qui'yaj so' a. Ne cataj
so' rihaan nij yuvii se vaa sii sa' uxra me ma'an
s0', 10ne cunudanj nij yuvii cardya'anj uxra se vaa
qui'yaj so', ne dan me se nu' nij sii nocg' do', nu' njj
sii uun chij do', cataj se vaa me so' sii ata ndo'o rej
nucuaj, qui'yajma'an Diose, taj nij so', ni'yaj nij so'
man Simoén a. 11 Dan me se sa' ndo'o nandé xrej nij
yuvii daj taj so', che'é se sa' ndo'o qui'yaj chruun
s0', ne ca'anj rd nij so', qui'yaj Simoén a. 12Dan me
se gaa nata' Felipé se nana Diose nana sa' che'é
suun uun chij Diose rihaan chumii nihanj do',
nana che'é Jesucristé do', ne cuchuman ra nij yuvii
nana yo', ne cata' ne sné'o do', chana do', che'é
Jesucristo a. 13Ne ndaa ma'an Simon cuchuman ra
nana yo', ne cata' ne so', ne canoco' so' xco Felipé,
ne ca'anj ra ma'an so' udn gaa quene'en so' nij
suun sa' nocoo qui'yaj suun Felipé a.

14 Dan me se cuchi' nana rihaan nij apdstol sii
cune' Jesucristdo man nata' se nana so' sii ne chu-
man' Jerusalén se vaa cuchuman ra nij sii man
chuman' Samaria se nana Diose, ne che'é¢ dan
ca'néé nij so' man Pedro¢ do', man Juan do', se vaa
cuchi' roj so' rihaan nij sii ne chuman' Samaria,
15 ne dan me se cuchi' roj so', gaa ne cachiin
ni' ya] roj so' rihaan Diose che'é nij sii cuchuman
ra ni'yaj man Jesucristé yanj chuman' Samaria
se vaa catuu Nimdan Diose nimdn nij so' qui'yaj

Diose a. 16'Q se ataa catuu Nimdan Diose nimdn
nij so' a. Maan se tihaj cata' ne uun nij so' che'é
Jesucristo sij 'nij ra'a man ni' a. 17 Dan me se
cuta' ra'a Pedrd ga Juan raa nij sii cuchuman ra
ni'yaj man Jesucristé yanj chuman' Samaria, gaa
ne catuj Niman Diose nimdn nij so' a.

18 Dan me se quene'en sii chruun cu'naj Simon
se vaa gaa cuta' ra'a Pedro¢ ga Juan raa yuvii, ne
catyj Niman Diose niman nij yuvii yo', ne che'é dan
rquee so' sa'anj rihaan roj so', 19 ne cataj so':

—Rque 'unj sa'anj man rgj soj, ne rque roj soj rej
nucuaj nicaj roj soj man 'unj, ne me ma'an 'g sii
cuta' 'unj ra'aj raa, ne ca'vee catuu Nimdan Diose
niman nij so', qui'yaj roj soj & —taj so' rihaan roj
so' a.

20 Gaa ne cataj Pedro rihaan so' a:

—Tado so' se cacaa so' rihaan ya'an ga se sa'anj
sQ'&. Me che'é guun rd sq' se vaa ane' se rqué uun
Diose ga. 21 Daj chihaa mij se ca'vee qui'yad so'
danjma'. Nevaanica a doj niman so' rihaan Diose
a man adonj. 22 Vaa che'é canicaj nimdn so' tandj
sQ' tucudan chi'ii noco' so' nihanj, gaa ne cachinj
ni'yaa so' rihaan Diose sii 'nij ra'a man ni' sese
ca'vee caraa x'naa so' ndaa vaa guunra sg' a. 23'Q
se cuang nihdnj me se xcaj 'unj cuenta se vaa vaa
chi'ii nu' niman sq' ei —taj Pedrd rihaan Simon yo!
a.

24 Gaa ne cataj Simon:

—~Cachinj ni'yaj roj soj rihaan Diose sii 'nij ra'a
man ni' che'é 'unj se gaa nanj quiran' 'unj a doj se
vaa cataj roj soj ruguanj —taj so' rihaan roj so' a.

25Dan me se nata' ndo'o roj so' se nana Diose sii
'nij ra'a man ni', gaa ne quinan' roj so' chuman'

Jerusalén, ne nata' roj so' se nana Diose nana sa'
rque que'ee chuman' naj estado cu'naj Samaria a.

Nana nihdnj taj xna'anj se vaa cuchumdn ra 'o
sii eunuco cavii rej cu'ngj Etiopia ni'yaj so' man
Jesucristo a

26 Gaa ne ca'mii yo'o se mozé Diose rihaan sii
cu'naj Felipé, cataj so":

—~Cavii sq', ca'anj so' rej sur ndaa chrej avii
chuman'Jerusalén'anjndaa chuman' Gaza a —taj
se moz06 Diose rihaan Felipé a.

Dan me se chrej vaj rej tacaan inanj me chrej yo'
a.

27 Dan me se cavii Felipé, ca'anj so', ne gaa vaj
so' chrej yo', ne quene'en so' 'g sil eunuco cavii
y0'60 cu'naj Etiopia, ne sii nuu rihaan chana reina
cu'naj Candace uun chij rihaan nu' yo'6o Etiopia
me sii eunuco yo' a. Ne sii tumé nu' se sa'anj
chana reind yo' me so' a. Dan me se aj ca'anj so'
chuman' Jerusalén na'vij so' rihaan Diose, 28 ne
nihanj me se nan'so' chihdan so', ne taa so' cuchri'
nucuaj cuayo, ne nayaa so' nana cachron sii cu'naj
Isaias sii nata' se nana Diose gaa nad rihaan yanj
a. 29 Gaa ne dan me se cataj Nimdan Diose rihaan
Felipé a:

—Cuchi' s@' rihaan cuchri' nucuaj cuayd 'na'
nihdanj, ne cachee s@' rej x'nuu cuchri' yo' 4 —taj
Nimdn Diose rihaan Felipé a.

30Dan me se cundnj Felipé rej xnuu cuchri', gaa
ne cuno so' se vaa nayaa sii taj cuchri' se nana sii
cu'naj Isaias sii nata' se nana Diose gaa nad a. Ne
xnd'anj Felipé man so', cataj Felipé:

—Ne ya uxra uno so' nana nayaa sQ' na' —taj
Felipé, xnd'anj so' man sii eunuco yo' a.

31—'Q se asa' ca'vee cunoj nana nihdnj ra sa',
ne nuvi' sii tucu'yon nana nihanj manj ga —taj
sii eunuco yo' rihaan Felipé, gaa ne canacuun sii
eunuco man Felipé se vaa cavii Felipé cuchri' ne
quitaj so' rej X'nuu sii eunuco yo' a.

32 Dan me se nana nayaa sii eunuco yo' ro', me
nana nihanj a: “Ase vaa dinj tu'va matzinj gaa
uchi' xo' rihaan sii ticavi' man xo' do', ase vaa
dinj tu'va matzinj le'ej gaa uchi' xo' rihaan sii caca
cachij xraa xo' do', danj qui'yaj so', ne a doj nana
ne ca'mii so' ma'. 33 Dan me se caxrij na'aj ndo'o
nii man so', ne maan che'é se naqui'yaj nica' so'
niman so', ne taj ca'ne' sa' cacun' che'é so' ma'.
Tzaj ne a doj yuvii se guun nucuaj cataj xna'anj
che'é cunudanj nij sii noco' xna'anj tuvi' ga so',
che'ésenexna'anjso'ama'. 'Q senevajso' rihaan
chumii nihdnj cuang ma'”, taj se nana sii cu'naj
Isaias nana nayaa sii eunuco yo' a.

34 Dan me se xnd'anj sif eunuco yo' man Felipé,
cataj so':

—NMe sii me sii quiran' nu' ndaa vaa taj xna'anj
siinata' se nana Diose nihanj ga. Ma'an sii nata' se
nana Diose quiran' danj na'. Yo' so' xa' —taj sii
eunuco, xnd'anj so' man Felipé a.

35 Gaa ne guun che'e Felipé cataj xna'anj so' daj
taj ma'an nana yo' nana nayaa sii eunuco yo', gaa
ne nata'so' nu' se nana Jesucristo nana sa' rihaan
sif eunuco yo' a. 36 Dan me se gaa vaj roj so' chrej,
ne cuchi' roj so' rej nuu doj na, gaa ne cataj sii
eunuco:

—Ni'yaj so' ei. Nihdnj me nuu na 4. Ne ca'vee
cata' ne 'unj na' —taj so', xnd'anj so' man Felipé a.

37 Gaa ne cataj Felipé rihaan so' a:

—Sese ya ya aman ra so' ni'yaj so' man Jesu-
cristd, ne ca'vee a —taj Felipé rihaan so' a.

Gaa ne cataj sii eunuco rihaan Felipé a:

—Aman ra 'unj se vaa ta'nii Diose me Jesucristo
ei —taj so' rihaan Felipé a.

38 Gaa ne ca'ne' sii eunuco suun se vaa canicun'
cuchri', gaa ne nanij roj so' rihaan yo'60, gaa ne
ca'anjrojso'rejnuuna, gaane cuta' ne Felipé man
sii eunuco yo' a. 39 Dan me se gaa curihanj roj so'
ra na, gaa ne naxcaj Niman Diose man Felipé, ne
ne quene'en uun sii eunuco yo' man Felipé a ma'.
'Q se caviisiieunuco yo',quinan'so', ne guun niha'
rd so' a. 40 Ne Felipé me se aj nui so' chuman'
Azoto a. Gaa ne nu' nij chuman' naj rej vaj so' ro',
nata'so'se nanaDiose nanasa'rihaannijsiine nu'
nij chuman' yo', ne danj qui'yaj so' ndaa se cuchi'
so' chuman' Cesarea a.

9

Nana nihanj taj xna'anj daj quiran' sii cu'ngj
Saulo gaa canicaj nimdan so' qui'yaj Jesucristo a
1Dan me se sii cu'naj Saulo me se 'g guun ra so'
qui'yaj so' sayuun man nij sif noco' se nana Diose
sij 'nij ra'a man ni' ne ndaa guun ra so' cavi' nij
so', ne che'é dan canoco' uxra so' man nij sii noco'
man Jesucristo a. Ne ca'anj so' rej ne xrej ata suun
nocoo doj, 2ne naxcaj so' yanj acta rihaan xrej, ne
yanj acta yo' ro', ca'anj chuman' Damasco rihaan
nij sii 'nij ra'a ve' tucu'yén nij yuvii israelitd se
tucuanj Moisés a. Ne taj xna'anj yanj yo' rihaan

nij so'se vaa sese nari' Saulo man nij siinoco' man
Jesucristd, ne se snd'o se chana se ng xcuiun so'
numij so' man nij so' ne ca'anj nicaj so' man nij
so' ndaa chuman' Jerusalén caxrii so' man nij so'
taga' a. 3 Dan me se nicaj Saulo yanj, ne vaj so'
chrej, ne quinichrun'so'chuman'Damasco yo', ne
taj ni'yon cuchuguun nu' xta' nu' anicaj rej nicun'
so' a. 4 Gaa ne quinij so' rihaan yo0'66, ne dan me
se cuno Saulo se vaa cataj yo'o so' rithaan so':

—Cuno s@' ca'mij, Saulo. Me che'é 'yaa so'
sayuun manj ga —taj nana cuno Saulo a.

5 Gaa ne xna'anj Saulo man sii ca'mii rihaan so',
cataj so':

—Sii Chij, me sii mé so' ga—taj so', xna'anj so' a.

Gaa ne sii ca'mii rihaan so' cataj:

—'Unj ro', me Jesus, ne 'yvaj ndo'o sQ' sayuun
manj adonj. 6 Tzaj ne naxagaa so' ca'anj so' ndaa
chuman' Damasco, gaa ne cataj nii rihaan so' daj
qui'yaa so' & —taj Jesucristo rihaan Saulo a.

7Ne nij snd'o vaj chrej ga Saulo me se canicun'
nij so', ne a doj nana ne ca'mii nij so' a ma'. Ne
cuno nij so' nana yo', tzaj ne taj a '6 rasuun ne
quene'en nij so'ama'. 8Ne Saulo me se naxumaan
so', ne nuxra' so' rihaan so', tzaj ne taj se qui'ya'
quene'en so' ma'. Yuun che'e caraan rihaan so'
nanj adonj. Gaa ne quita'aa yo'o nij so' ra'a so', ne
racuij nij so' man Saulo chéé Saulo, ne ca'anj nij
so' chuman' Damasco a. 9 Ne quisij va'nuyj giiii ne
ca'vee quene'en so' ma'. Ne ne cha so' ne ne co'o
so'naama'.

10 Dan me se chuman' Damasco ro', yaan 'g sii
tucu'yln se nana Jesucristg, ne Ananias cu'naj so'

a. Ne naqui'yaa Diose sij 'nij ra'a man ni' rihaan
so', ne cataj so' a:

—Cund so' ca'mij, Ananias —taj Diose sij 'nijra'a
man ni' no so' a.

—Nihadnj né 'unj undé 'unj a'mii so' 4 —taj
Ananias rihaan Diose sij 'nij ra'a man ni' a.

11 Gaa ne cataj Diose sij 'nij ra'a man ni' rihaan
Ananias a:

—Canicun' caya so' ca'anj so' callé cu'naj Callé
Nica, ne cuchi' so' ve' tucua sii cu'naj Judas, ne
nang'sq''g sii cu'naj Saulo sii cavii chuman' Tarso
a. 'Q se cuang nihanj me se achiin ni'yaj so'
rihanj, 12 ne dan me se gaa cachiin ni'yaj so' ne
naqui'yaa 'o sii cu'naj Ananias rihaan so', qui'yaj
adonj. Ne catuj Ananias yo'rihaan so', ne cuta'ra'a
so' raa Saulo, che'é rej ca'vee curuvi' uun rihaan
so' qui'yaj a —taj Diose sij 'nij ra'a man ni' rihaan
Ananias a.

13 Gaa ne cataj Ananias rihaan Diose sij 'nij ra'a
man ni' a:

—Tzaj ne aj cataj xna'anj ndo'o nii rihanj che'é
sii nihanj, Sif Chij. 'O se aj qui'yaj chi'ii ndo'o so'
man nij sii sa' nocg' man so' nij sif yanj chuman'
Jerusalén, 14 ne nihdnj me se veé danj nicaj so'
yanj acta che'é rej numij so' man cunudanj nuj sij
achiin ni'yaj rihaan so', qui'yaj nij xrej ata suun
nocoo doj adonj —taj Ananias a.

15 Gaa ne cataj Diose sij 'nij ra'a man ni' rihaan
so' a:

—~Ca'anj so' cuaj ei. 'O se aj narii 'unj man so'
qui'yaj suun so' rihanj, ne xcaj nij sii yanij do', nij
sii nicaj suun rey do', ma'an nij sii israelita do',
cuentd che'é 'unj, qui'yaj so' adonj. 16'Q se 'unj

me sii cataj xna'anj rihaan so' che'é nu' sayuun
no Xcuun so' quiran' so', che'é yan nata' so' rihaan
yuvii che'ej adonj —taj Diose sij 'nij ra'a man ni'
rihaan Ananias a.

17Dan me se ca'anj Ananias, ne catuj so' ra ve'
yo', ne cuta' ra'a so' raa Saulo, ne cataj so":

—Diose sij 'nij ra'a man ni' ca'néé manj ca'naj
rihaan s@' nihanj, tinyj. Ne so' ro', me Jesucristo
sii quene'én sQ' gaa vaj so' chrej gaa cand' so'
nihdnj ei. Ne me ra so' curuvi' uin rihaan so'
ne catuu ndo'o Niman Diose niman sQ' ei —taj
Ananias rihaan so' a.

18 Nu' ca'mii so' danj, ne nu' cayuu 'o rasuun
rihaan Saulo, ne ase vaa 'g nuj catun'ro', danj vaa
se cayuu rihaan so', ne curuvi' rihaan Saulo, ne
canicun' caya so', ne cata' ne so' a. 19 Ne cha so'
chraa, ne nari' nucuaj ra so' a.

Nana nihanj taj xna'anj se vaa ca'mii natdj Saulo
se nanda Jesucristo chuman' Damasco a
Dan me se caydan Saulo doj guii ga nij sii
tucu'yon se nana Jesucristé yanj chuman' Dam-
asco, 20 ne nu' ca'anj so' nij ve' tucu'yén nij yuvii
israelita se tucuanj Moisés, ne ca'mii nataj so'
rihaan nij so' se vaa Jesucristo ro', ta'nii ya Diose
me so' a.
21 Ne cunudanj nij sii cuno se nana Saulo ro',
caraya'anj ndo'o nij so' se nana so', ne cataj nij so'":
—Tzaj ne nuvee sij nihanj me sii taj ri'yunj man
nij sii yanj chuman' Jerusalén achiin ni'yaj rihaan
Jesucristd, ne ca'na' so' ndaa nihanj che'é rej me
ra so' numij so' man nij so' ne ca'anj nicaj so' man
nij so' rihaan nij xrej ata suun nocgo doj, rd so' na'

—taj nij sii cuno se nana Saulo rihaan tuvi' njj so'
a

22 Tzaj ne doj a nucuaj nata' so' se nana Je-
sucristé rihaan nij yuvii israelitd yanj chuman'
Damasco, ne ve'é tihaan so' rihaan nij so' se vaa
Jesucristé me sii ca'méé Diose tinanii man yuvii
rihaan sayuun, ne ndaa cunuu dinj tu'va nij so',
qui'yaj so' a.

Nana nihanj taj xna'anj se vaa quinanii Saulo
rihaan nij yuvii israelita guun ra ticavi' man so' a
23Dan me se cachén que'ee giiii, gaa ne cavii raa
nij yuviiisraelita daj qui'yaj nij so' ne ca'vee ticavi'
nij so' man Saulo a. 24 Tzaj ne xcaj Saulo cuenta
daj guun ra nij so' qui'yaj nij so' man so', ne dan
me se nuvii nigan' tumé ndo'o nij yuvii israelita
ta'yvaa chingd yahij taj rej atgj yuvii chuman' yo',
che'é rej me ra nij so' nari' nij so' man Saulo ne
ticavi' nij so' man Saulo, ra nij so' a. 25 Che'é dan
nij sii tucu'yon se nana Sauloro', ca'néé nijso' man
Saulo rd 'o scaa xij, ne rej nii tacuachén nij so' man
Saulo rque ta'yaa le'ej taj chinga yahij ardan tu'va
chuman', ne tananij nij so'man Saulorihaan yo'64
xe', ne dan me se quinanii so' a.

Nana nihanj taj xna'anj se vaa ve'é ca'mii nij sit
tucu'yon se nana Jesucristo yanj chuman' Jerusalén
ga Saulo a

26 Dan me se cuchi' Saulo chuman' Jerusalén,
ne guun ra so' cunuu chre' so' ga nij sii tucu'yon
se nana Jesucristo, tzaj ne cuchu'vi' cunudanj nij
so' ni'yaj nij so' man Saulo a. 'Q se ne cuchuman
ra nij so' ni'yaj nij so' se nana Saulo se vaa sij
tucu'yon se nana Jesucristo me so' a. 27 Che'é dan

nicaj sii cu'naj Bernabé man so', ca'anj so' rihaan
ma'an nij apostol cune' Jesucristé man nata' se
nana so', ne nata' Bernabé rihaan nij so' daj guun
gaa quene'en Saulo man Jesucristd sij 'nijra'aman
ni' gaa vaj so' chrej ne ca'mii so' ga Jesucristo sij
'njj ra'a man ni', ne nata' uin Bernabé daj qui'yaj
Saulo chuman' Damasco gaa ca'mii natdjso', ne ne
cuchu'vi' so' a doj ca'mii natdj so' rihaan nij yuvii
che'é Jesucristo, taj Bernabé a.

28 Dan me se guun che'e nij so' ve'é ca'mii nij so'
gaSaulo,ne'ovajso'ganijso'a. Ne ca'miinatdjso'
senana Jesucristo sii 'nij ra'a man ni' rihaan nij sii
man chuman' Jerusalén, ne a doj ne cuchu'vi' so',
ne nucuaj ca'mii natdj so' rihaan nij yuvii a. 29Dan
me se ca'mil so' ga nij sii israelitd a'mii xna'anj
griego, ne cano tuvi' nij so' ga so' a. Tzaj ne nij
so' ro', guun ra ticavi' man so' a. 30 Dan me se
Xcaj nij tinyj nij sii noco' man Jesucristo cuenta se
vaa guun ra yo'o nij sii israelita ticavi' nij so' man
Saulo, ne che'é dan ca'anj nicaj nij so' man Saulo
ndaa chuman' Cesarea, gaa ne ca'néé nij so' man
so' ndaa chuman' Tarso a.

31 Veé dan me se dinj ydan cunudanj nij sii
cuchuman ra ni'yaj man Jesucristd yanj nu' estadd
Judea do', Galilea do', Samaria do' a. Dan me se
cardj cochroj ndo'o nij so' rihaan Diose sij 'nij ra'a
man ni', ne che'é dan ve'é doj nari' nij so' canocq'
nij so' se tucuanj so' a. Ne Niman Diose tucu'yon
man nij so' daj qui'yaj nij so', ne che'é dan guun rii
ndo'o nij so' doj a.

Nana nihdnj taj xna'anj se vaa quinahuun sa' stt
cu'ngj Eneas, qui'yaj Jesucristo, gaa ca'mii Pedro ga

so'a

32 Dan me se chéé sii cu'naj Pedro nu' rej ne nij
sii sa' noco' man Diose, ne dan me se cuchi' so'
ndaa rihaan tinau nij so' ne chuman' Lida, 33 ne
chuman' Lida ro', nari' so' 'g sii cu'naj Eneas, ne
so' me se aj quisij tunj ya yo' yo'o naj so' rihaan
yuvéé, ne 'o sii taj se 'ya' cachee me so', 34 ne dan
me se cataj Pedro rihaan so'":

—~Cuano nihanj me se nahuun sa' so', 'yaj Jesu-
cristd, Eneas. Naxagaa so' cuaj, ne nacue so' tuveé
sQ' cuaj ei —taj Pedrd rihaan so', ne nu' ca'mii
Pedro danj, ne nu' naxumaan caya so' canicun' so'
a.

35 Gaa ne quene'en cunudanj nij sii yanj chu-
man' Lida dgo', nij sif yanj taa cu'naj Saron do',
ndaa vaa nahuun sa' sif cu'naj Eneas yo', gaa ne
che'é dan canicaj niman nij so' canoco' nij so' man
Diose sij 'njj ra'a man ni' a.

Nana nihanj taj xna'anj se vaa cunuu i'na' utin
chana cu'ngj Dorcas, qui'yaj Pedro a
36 Dan me se chuman' Jope ydan 'o chana
tucu'yon se nana Jesucristd, ne Tabita cu'naj no'
xna'anj hebreo, ne Dorcas me se chuvii no' xna'anj
griego a. Ne chana qui'yaj inanj se sa' me no',
ne rqué ndo'o no' rasuun man nij sii nique, 37 ne
guii dan me se cand chi'ii man no', ne quiran'
ndo'o no', ne cavi' no' a. Ne tucuane nii man
no', ne cuchruj nii man no' rque ve' nata', 38 ne
dan me se nichrun' naj chuman' Lida ga chuman'
Jope, ne cuchi' nana rihaan nij sii tucu'yon se nana
Jesucristé yanj chuman' Jope se vaa vaj Pedro
chuman' Lida yo', ne che'é dan ca'néé nij so' man

vij sno'o cuchi' roj so' rihaan Pedrd a. Dan me se
cuchi' rgj so' rihaan Pedro, ne cataj roj so':

—Se guun raan s@' cuchi' so' rihaan nyj sij yanj
chuman' Jope ma' —taj roj so' rihaan Pedro a.

39 Gaa ne naxumaan Pedro, ne ca'anj so' cuaj ga
roj so' a. Ne gaa cuchi' nij so' chuman' Jope, ne
ca'anjnicajnijso' man Pedrorave'nata' najchana
cavi' cu'naj Dorcas, ne ca'na' cunudanj nij chana
cavi'nicarihaan Pedro, ne ta'vee nijno', ne tihaan
nij chana rihaan Pedré cunudanj nij yatzij qui'yaj
Dorcas gaa vaa i'na' no' a. 40 Dan me se quirii
Pedr6 man cunudanj nij no' xe', gaa ne canicun'
ruj so', ne cachiin ni'yaj ndo'o so' rihaan Diose a.
Gaane canicaj so', cataj so' rihaan cau man chana
a:

—Naxagaa sq', Tabita —taj so' rihaan no' a.

Gaa ne naxra' rihaan no', ne gaa quene'en no'
man Pedro, ne ca'anj cane caya no', 41 ne quita'aa
Pedrdra'ano', ne naxumaanno', qui'yaj so'a. Gaa
ne canacuunso' cama'nijchana cavi'nica do',yo'o
nij sif sa' nocg' man Diose do', ne tihaan so' man
nii cu'naj Dorcas rihaan nij so' se vaa cunuu i'na'
uln no' a. 42 Dan me se cuchi' nana che'é Dorcas
rihaan cunudanj nij sif ne chuman' Jope, ne che'é
dan que'ee nij sii man Jope cuchuman ra ni'yaj
man Diose sij 'nijra'a man ni' a. 43Dan me se guun
raan Pedro que'ee gliii chuman'Jope, ne dan me se
tucud 'o sii cu'naj Simon caran' so' que'ee giiii, ne
sii naqui'yaj laruu nuj xcuu me Simon yo' a.

10

Nana nihdnj taj xna'anj se vaa cuchi' se nana
Jesucristo rihaan nij tuvi' sit yanij cu'ngj Cornelio a

1Dan me se yaan 'g sii cu'naj Cornelié chuman'
Cesarea, ne sii 'nij ra'a 'o ta'aj x'ne' tanuu cu'naj
italiano me so' a. Dan me se nuveée sij israelita me
so', maan se sij yanijme so', 2ne sij ve'é ndo'onocg'
man Diose me so', ne araj cochrgj ndo'o so' rihaan
Diose, ne ase vaa 'yaj so' ro', danj 'yaj nij tucua so'
uun a. Ne rqué ndo'o so' caridad rihaan nij yuvii,
ne niganj cachiin ni'yaj so' rihaan Diose a. 3 Dan
me se aga' va'nyj rej ca'anj guii ta' asuun me se
naqui'yaaranga'yo'o se mozo Diose rihaan so', ne
catyj se mozo Diose yo' rej nicun' so', ne cataj se
moz6 Diose:

—Cornelio —taj se moz06 Diose no so' a.

4Gaane ni'yaj uxra Cornelié man se mozé Diose
yo', ne cuchu'vi' ndo'o so', ne cataj so':

—Me che'é nacuun sQ' manj, ga—taj so', xna'anj
so' man se moz0 Diose yo' a.

Gaa ne cataj se moz6 Diose rihaan so' a:

—Aj xcaj Diose cuenta che'é nana achiin ni'yaa
so' rihaan Diose, ne aj xcaj Diose cuenta che'é
caridad 'yaa so'a. Che'é dan nuu ra Diose man sg'
a. >Ne nihdnjme se ca'nej so'snd'o ca'anj chuman'
Jope, ne nacunj nij so' ca'na' 'g sii cu'naj Simén
Pedré nihdnj 4. 6 Ne so' me se aran' so' ve' tucud
y0'6 sii cu'naj Simon sii naqui'yaj laruu nuj xcuu
sii ne tu'va na ya'anj a —taj se mozo Diose rihaan
Cornelio a.

7Dan me se ca'anj uun se mozo Diose yo', gaa
ne canacuun Cornelié ca'na' vij se mozo ma'an so'
do', yo'o tanuu noco' man Diose ga so' do', & ne
ca'na'va'nuj nij so', ne cataj xna'anj so' rihaan nij
so' se vaa cataj se mozo Diose rihaan so', gaa ne

ca'néé so' man nij so' ca'anj nij so' chuman' Jope
nano' nij so' man sii cu'naj Simon Pedro a.

9Ne yo' 0 guii me se vaj vamyj nij so' chrej, ne
maan ora qumlchrun' nij so' chuman' ]ope me se
cavil Pedro xrad ve' caran' so', cachinj ni'yaj so'
rihaan Diose, ne caxuj me yo', 10 ne dan me se
quina'aan rque so', ne guun rad so' cha so' chraa
a. Ne tihaj 'yaj chuvu nij sii man ra ve' cha so', ne
maan ora dan naqui'yaa 'o rasuun rihaan Pedrd
a. 11Dan me se quene'en so' se vaa naxra' rej xta',
ne nanij yo'o rasuun rihaan yo'd0, ne ase vaa 'o
yatzij mantd caxra' ndo'o vaa yo', ne vaa ca'anj
scyj yatzij mantd yo' a. 12 Ne nuu cunudanj nij
Xcuu vaa ca'anj tacdo do', nij xcuu nucuaj rii man
do', nij xtdj do', yo'0 nij xcuu vaa tachrii xraa do',
nuu rque yatzij mantd yo' a. 13 Gaa ne cuno Pedro6
nana ca'mii yo'o so' rithaan so' a:

—Naxumaan sg', Pedro. Ticavi' so' man nij xcuu
yo', ne cha sg' nee 4 —taj nana yo' cuno Pedro a.

14 Gaa ne cataj Pedro:

—Se guun ma'. Daj chihaa mij se guun qui'y4j
danj, man Sii Chij. 'O se nuveé xcuu cha me yo'
rihaan nuj sijisraelitd ma'. Maan se xcuu vaa chi'ii
me nij xo' rihaan nuj nanj 4. 'O se nu' ca'na' a doj
ne cha 'unj nee xcuu vaa danj a ma' —taj Pedro a.

15 Gaa ne ca'mii uun sii ca'mii rihaan Pedro,
cataj so':

—Ne sese Diose me sii cataj se vaa cunuu sa'
'0 rasuun, ne se guun cataj so' se vaa chi'ii vaa
rasuun yo' rihaan sgo' ma' —taj uun so' rihaan
Pedro a.

16 Gaa ne dan me se quisij va'nuj cuno Pedré
nanavaadanjnana ca'mii Diose rihaan so', gaa ne

nu' caviiuunnu'yatzijmanta man xcuuyo'rej xta'
a.

17 Dan me se quinané ndo'o ra Pedr6 che'é
rasuun naqui'yaa rihaan so', ne maan ora dan
nari' nij sno'o ca'néé sii cu'naj Cornelio ve' tucua
Simon, ne dan me se canicun' nij so' ta'yaa rihaan
ve' yo', 18 ne canacuun nij so', xnd'anj nij so' sese
aran' 'g sii cu'naj Simén Pedré ve' yo' a. 19 Dan
me se Pedrd ro', nuchruj raa che'é nij rasuun
naqui'yaa rihaan so', ne dan me se cataj Niman
Diose rihaan so":

—Nihanjme se ca'na' valnyj sné'onano' mansg',
20 ne cuaj naxumaan sQ', nanij so', ne ca'anj so' ga
nij so' . Ne se guun vij rd so', ne se cataj so' se vaa
ne nd Xcuun sQ' ca'anj so' ga nij so' ma'. '0 se 'unj
nihanj me sii ca'néé man nij so' ca'na' nij so' adonj
—taj Nimdan Diose rihaan Pedro a.

21 Gaa ne nanij Pedr6 ndaa rej nicun' va'nyj nij
sno'o, ne cataj so' rihaan nij so':

—'Unj nihanj me siinano' nij soj ei. Ne me che'é
ca'na'soj nihdnj ga —taj Pedro, xnd'anj so' man nij
so'a.

22 Gaa ne cataj nij so":

—~Ca'mii 'g se mozd Diose moz0 guee rihaan 'o
sii cu'naj Cornelio, ne so' ro', me sii 'nijra'a'o ta'aj
x'ne' tanuu, ne cunudanj nij yuvii israelita taj se
vaa sii vaa nica niman me so' ne sii ardj cochroj
ndo'o rihaan Diose me uun so', ne dan me se cataj
xna'anj se mozo Diose rihaan so' se vaa nacunj so'
man so' cuchi' so' ve' tucua so' ne cuno so' nana
nata' so' rihaan so' a —taj nij so' rihaan Pedro a.

23 Che'é dan cataj Pedro se vaa catuu nij so' ra
ve',neve'éca'miiso'ganijso'a. Neranga'yo'o guii

me se naxagaa nij so', ne ca'anj Pedro ga ya'nuj nij
so', ne ca'anj doj nij tinyj nij sif cuchuman ra ni'yaj
man Jesucristé yanj chuman' Jope do', ga Pedro
a. 24 Ne yo0'6 giiii utin me se catuyj nij so' chuman'
Cesarea, ne sii cu'naj Cornelié me se na'vij ndo'o
so' ca'na' nij so', ne aj canacuun so' man nij tuvi'
so'do', man nij siica'miisa'gaso'dag', se vaa cunuu
chre' nij so' rd ve' tucua so' a.

25 Dan me se gaa guun ra Pedro catuu Pedro6 ra
ve', ne nari' tuvi' Cornelio ga so', ne canicun' ruyj
Cornelio rihaan Pedro, ne caraj guee Cornelio ri-
haan so' a. 26 Tzaj ne cataj Pedro rihaan Cornelio:

—Naxumaan so' ei. Taj che'é caraa guee so'
rihanjma'. 'Q cuyaan yuvii yun me ni' nanj 4 —taj
Pedré rihaan Cornelio a.

27Dan me se nano Pedro cuenté ga Cornelid, ne
catyj Pedro ra ve', gaa ne quene'en so' se vaa aj
nuu chre' que'ee yuvii rd ve' yo' a. 28 Gaa ne cataj
Pedr¢ rihaan nij yuvii:

—Aj ne'en nij soj se tucuanj nuj sij israelita se
vaa ne no xcuun nyj catuu nyj rej man soj sij yanij,
ne nenoxcuunnuj cunuu chre' nyjga sojma'. Tzaj
ne Diose tihaan rihaan ma'anj se vaa se ca'vee
cataj 'unj se vaa nij vaa ta'aj yuvii rihaan so' ma'.
29 Che'é dan gaa canacuun Corneli6é nihdnj manj,
ne ne cataj 'unj se vaa se ca'anj 'unj ma'. Tananj
camd' 'unj cuaj nanj ei. Ne nihanj me se cataj
xXna'anj nij soj rihanj daj me che'é canactuun nij soj
manj ca'naj ei —taj Pedro rihaan nij tuvi' Corneli
a

30 Gaa ne cataj Corneli6 rihaan so':
—~Cachén ca'anj gliii ne maan ora nihanj me ta'
asuun, ne aga'va'nujme yo', ne cachiin ni'yaa 'unj

rihaan Diose ra ve' tucuaj, ne taj ni'yon naqui'yaa
'0 snd'o nicun' rihanj, ne yatzij catzii chuguun
ma'an nud so', 31 ne cataj so' rihanj a: “Cuno so'
ca'mij, Cornelio. Aj cuno Diose nana achiin ni'yaa
so' rihaan so', ne Diose me sii nuu ra se vaa rqué
ndo'o so' caridad rihaan nij sii nique, 32ne dan me
se ca'nej so'nanandaa chuman']Jope, ne canacunj
so' ca'na' 'g sii cu'naj Simon Pedro nihdanj 4. Ne so!
ro', aran' ve' tucuad 'o sii cu'naj Simon sii naqui'yaj
laruu nuj xcuu sii ne tu'va na ya'anj a”, taj sné'o
yo' rihanj adonj. 33 Che'é dan me ra'yanj camnéé
'unj nana rihaan so', ne sQ' ro', qui'yaj ndo'o se
luj che'é nyj se vaa ca'nd' sQ' rihaan nuj nihanj ne
che'é dan me man taran' nuj rihaan Diose nihan;
cuang, che'é rej me ra nuj cung nuj nu' nana cataj
xna'anj Diose sii 'nijra'a man ni' rihaan so' ei —taj
Cornelio rihaan Pedro a.

34 Gaa ne guun che'e Pedro¢ ca'mii so' rihaan nij
so'a:

—Ndaa yaj me se xcaj 'unj cuentd se vaa ya 'o
cuyaan vaa cunudanj yuvii rihaan Diose 4. 35> Ne
sii yanj me ma'an chuman' sii araj cochrgj rihaan
Diose ne nocg' tucudan sa' ro', ca'vee nacaj Diose
man so' adonj. 36 Aj ne'en nij soj nana sa' ca'néé
Diose rihaan nuj sij israelita se vaa ve'é nacaj
Diose man nuj che'é se vaa qui'yaj Jesucristo che'é
nuj, ne Jesucristé ro', me sii 'nij ra'a man cunudanj
yuvii adonj. 37 Dan me se nana yo' ro', me nana
cuchi' nu' chuman' chihaan nuj sij israelita, ne
dan me se gaa quisij ca'mii natdj sii cu'naj Juan
se vaa ng xcuun yuvii cata' ne yuvii, ne guun
che'e Jesucristd nata' so' se nana so' rihaan nuj sij
man estadé Galilea, 38 ne nana yo' ro', me se nana

Jesucristd sii cavii chuman' Nazaret ei. Ne nana
yo' taj se vaa cune' Diose man so' qui'yaj suun so'
rihaan Diose, ne rqué ndo'o Diose Niman Diose
man so', ne rqué ndo'o Diose rej nucuaj man so',
ne dan me se cachéé Jesucristd, ne qui'yaj suun
ndo'o so' suun sa', ne cunudanj nij sii ran' sayuun
'yaj sii chree che'é se quirii ta'nga' sii chree rihaan
nij so' ro', quinahuun sa' nij so', qui'yaj Jesucristo
a. 'Q se Diose ro', racuij ndo'o man Jesucristo 'yaj
so' danj adonj.

39 ”’Ne ma'an nuyj me sii quene'en nu' se vaa
qui'yaj so' gaa vaj so' nu' rej ne nuj sij israelita
do', ndaa ma'an chuman' Jerusalén do' ei. Ne dan
me se cachron nii man so' rihaan rcutze, ne cavi'
so', qui'yaj nii ei. 40 Gaa ne quisij va'nuyj giii cavi'
s0', gaa ne cunuu i'na' uun so', qui'yaj Diose, ne
curuvi' so' rihaan nuj, qui'yaj uun Diose adonj.
41 Dan me se ne curuvi' so' rihaan cunudanj nij
yuvii ma'. Tananj curuvi' so' rihaan nuj sij aj narii
Diose nata' rihaan yuvii daj vaa so', ne nuj me sii
cha chraa ne co'o na ga so' gaa cunuu ina' uun so'
gaacavi'so'adonj. 42Gaane ca'ne'so' suunrihaan
nuj ca'mii nataj nyj rihaan nij yuvii ne nata' nuj
nana se vaa ma'an so' me sii cune' Diose ca'ne'
cacun' che'é nij yuvii vaa i'na' do', che'é nij yuvii
cavi'do' adonj. 43 Ne cunudanj nij sii nata' se nana
Diose gaa naaro', cataj xna'anj nij so' che'é so', ne
cataj nij so' se vaa caraa x'naa Diose ni'yaj Diose
cunudanj nij sii aman rd ni'yaj man Jesucristo a
—taj Pedro rihaan nij tuvi' Corneli6 a.

44 Dan me se ataa a doj quisij ca'mii Pedré nu'
se nana so', gaa ne catuj ndo'o Niman Diose niman
cunudanj nij sif cuno nana yo' a. 45> Gaa ne nij sii

israelita cuchuman ra ni'yaj man Jesucristé ca'na'
ga Pedro ro', cardya'anj nij so' se vaa qui'yaj Diose
se luj che'é nij yuvii yanij ne ndaa niman nij yuvii
yanij catij Nimdan Diose, qui'yaj Diose a. 46'Q se
cuno nij so' se vaa ca'mii nij tuvi' Cornelio xna'anj
naca, cataj nij so' se vaa sa' uxra vaa Diose 4. Gaa
ne cataj Pedro rihaan tuvi' ma'an so':

47—Nihdnjme se ve'é nacaj Niman Diose man sii
nihanj ndaa vaa nacaj so' man ma'an ni' adonj. Se
ca'vee cardanni' chrejrihaan nij so' cata' ne nij so'
ma' —taj Pedro rihaan nij tuvi' so' a.

48 Gaa ne ca'ne' Pedro suun rihaan nij so' se vaa
cata' ne nij so', che'é se sij noco' man Jesucristé me
nij so' a. Danj qui'yaj nij so', gaa ne cachiin ni'yaj
nij so' rihaan Pedro¢ se vaa guun raan so' que'ee
doj guii ga nij so' a.

11

Nana nihdnj taj xna'anj daj guun ra nij sit is-
raelita cuchuman ra ni'yaj man Jesucristo ga cuno
nij so'nana se vaa cuchuman ra nij sit yanij ni'ygj nij
so' man Jesucristo a

1 Dan me se cuno nij sii cune' Jesucristé man
nata' se nana so' cuno yo'0 nij tinuj nij sii
cuchuman ra ni'yvaj man Jesucristo yanj estadd
Judea cuno nana se vaa ndaa nijj sii yanij canoco'
se nana Diose a. 2 Ne gaa cavii Pedré ca'anj so'
chuman' Jerusalén, ne nij sii israelitd cuchuman
ra ni'yaj man Jesucristo ro', cuta' cacun' xraa so',
3 cataj nij so":

—NMe che'é catuj so' ra ve' tucud sii yanij ga. Me
che'é cha so' chraa ga nij so' ga —taj nij so' rihaan
Pedro a.

4Gaa ne guun che'e Pedro cataj xna'anj nica so'
rihaan nij so' daj me che'é qui'yaj so' danj a. Dan
me se cataj so':

5—Chuman' Jope vaj 'unj, ne cachiin ni'yaa 'unj
rihaan Diose, ne dan me se naqui'yaa 'o rasuun
rihanj, qui'yaj Diose a. Ne dan me se nanij 'o
rasuun, ne ase vaa 'o yatzij manta caxra' vaa
rasuun yo', ne vaa ca'anj squ yatzij yo'a. Ne cavil
yatzij yo' rej xta', ne qumam] yo' rej nicun' 'un] a.
6 Dan me se ni'yaj uxraj yatzij yo', ne quene'enj se
vaa man cunudanj nij Xcuu vaa ca'anj tacéoé do',
ndaa xcuu quij do', Xcuu nucuaj rii man do', Xtaj
do', nu' xcuu vaa tachrii xraa do', man rque yatzij
yo' a. 7 Gaa ne cund 'unj se vaa ca'mii yo'g so'
rihanj, cataj so': “Naxumaan s@', Pedrd. Ticavi'
so' man nij xcuu yo', cha so' a”, taj so' cunoj a.
8 Gaa ne cataj 'unj: “Daj chihaa mij se guun qui'y4j
danj, man Sii Chij. 'Q se nuveé xcuu cha me nijj
x0' rihaan nyj sij israelitd ma'. Maan xcuu vaa
chi'ii me nij xo' rihaan nu4j nanj a. Nu' ca'na' me
se ne catuu nee xcuu vaa danj tu'vaj ma', cataj
'unj rihaan sii ca'mii rihanj a. ® Gaa ne ca'mii utin
so' rihanj, cataj so': “Ne sese Diose me sii cataj se
vaa cunuu sa' 'o rasuun, ne se guun cataj so' se
vaa chi'ii vaa rasuun yo' rihaan so' ma'”, cataj so'
rihanj a. 10 Dan me se quisij va'nyj ca'mii so' nana
vaa danjrihanj, gaane caviiuun nu'rasuun yo'rej
xta', ca'anj yo' a.

11”Ne nu' cavii rasuun yo' rej xta', ne nu' cuchi'
va'nyj snd'o rihaan ve' caran' 'unj, ne nij sii ca'néé

'0 sii ne chuman' Cesarea me va'nyj nij so', nano'
nij so' manj a. 12 Gaa ne cataj xna'anj Nimdn Diose
rihanj se vaa ca'anj 'unj ga nij so', ne se guun ra
'unj se vaa yuvii nij doj rihaan ni' sij israelita me
nij so', taj Niman Diose rihanj a. Che'é dan ca'anj
'unj ga va'nyj nij so', ne vatan' tinuu ni' sii nihan;
ro', me sii ca'anj ga 'unj a. Gaa ne catyj nuyj ra
ve' tucud sii canaciun manj, 13 gaa ne nata' sii
ne ve' yo' rihaan 'unj se vaa aj quene'en so' 'o se
mozo6 Diose ra ve' tucua so', ne dan me se curuvi'
se moz0 Diose yo' rihaan so', ne cataj se mozd
Diose yo' rihaan so': “Ca'nej so' nana chuman'
Joperihaan'g sii cu'naj Simo6n Pedro, ne nacunj so'
man so' ca'na' so' nihdnj rihaan so' 4. 14 Ne so' me
siinata'nanarihaan so', ne sese cung nu' nij tucua
s0j nana yo', ne ca'vee quinanii taran' soj rihaan
sayuun adonj”, taj se mozo Diose rihaan sii ne ve'
yo', taj so' rihanj nanj a.

15”Dan me se guun che'ej nataj se nana Jesu-
cristo rihaan nij so', gaa ne catuj Niman Diose
niman nij so' ndaa vaa catdj Nimdn Diose niman
ma'an ni' gaa asino yaan nanj ei. 16 Gaa ne ninuj
ra 'unj se nana Diose sij 'nij ra'a man ni' gaa cataj
so'": “Juanro', nauun cata' ne so' man yuvii, tzaj ne
xa' s0j, tzaj ne Diose cuta' ne niman soj ga ma'an
Niman Diose nanj adonj”, taj sii 'nij ra'a man ni'
a. 17 Dan me se cuyaan vaa se luj qui'yaj Diose
che'é ma'an ni' sij aman ra ni'yaj man Jesucristo
sij 'njj ra'a man ni' nanj adonj. Ne sese Diose me
sii guun ra qui'yaj danj, ne asa' ca'vee cardan 'unj
chrej rihaan Diose se vaa se qui'yaj so' se vaa me
ra so' qui'yaj so', rd soj ga —taj Pedro rihaan nijj sii
israelita cuchuman ra ni'yaj man Jesucristo a.

18 Dan me se qui'yaj canaan se nana Pedro ri-
haan se nana yo'6 nij so', gaa ne cataj nij so' se vaa
sa' uxra qui'yaj Diose a. Ne cataj uln nij so'":

—Che'é dan me ndaa nij sii yanij canicaj niman
canoco' chrej sa', qui'yaj Diose, ne che'é dan
cayaan nij sii yanij rihaan Diose nu' cavii nu'
ca'anj adonj —taj cunudanj nij sii israelita a.

Nana nihanj taj xna'anj che'é nij sit cuchumadnra
ni'yaj man Jesucristo yanj chuman' Antioquia a

19 Dan me se che'é se nana sii cu'naj Esteban
me se qui'yaj ndo'o nii sayuun man nij sii israelita
cuchuman ra ni'yaj man Jesucristé a. Che'é dan
tandj nij so' chuman' Jerusalén, ne cunanj nij so'
ca'anj nij so' ndaa estado cu'naj Fenicia do', ndaa
y0'00 taj rihaan na ya'anj cu'naj Chipre do', ndaa
chuman' Antioquia do' a. Tzaj ne inanj rihaan nij
yuvii israelitd nata' nij so'se nana Jesucristo, nene
ca'mii nij so' ga nij sii yanij ma'. 20 Tzaj ne doj tuvi'
nij so' me sii cavii Chipre do', estad6 Cirene dg',
ne nij so' ro', ca'anj chuman' Antioquia, ne ndaa
rihaan nij sii yanij sif a'mii xna'anj griego nata' nij
so' nana sa' se nana Jesucristo sij 'n_ij ra'a man ni'
a. 21 Ne racuijndo'o Diose sij 'nij ra'a man ni' man
nij sii nata' se nana so', ne que ee nij sit yamj yo'
cuchuman ra cuno nana sa' yo', ne canoco' nij so'
man Jesucristo sij 'nij ra'a man ni' a.

22 Dan me se cuchi' nana rihaan nij sii
cuchuman ra ni'yaj man Jesucristé yanj chuman'
Jerusalén se vaa cuchuman ra nij sii yanij yanj
chuman' Antioquia ni'yaj nij so' man Jesucristd
a. Che'é dan ca'néé nij so' man sii cu'naj Bernabé
cuchi' so' chuman' Antioquia a. 23 Dan me se

cuchi'so', gaa ne quene'en so' se vaa qui'yajndo'o
Diose se luj ga nij sii yanij yo', ne guun niha' uxra
ra so', ne narqué so' chrej sa' rihaan nij sii yanij
yo' se vaa ca'nej nimdn nij so' yo'o canocqg' raan
nij so' man Diose sij 'nij ra'a man ni' a. 24'Q se sii
vaa sa' nimdan me sii cu'naj Bernabé yo', ne nuu
ndo'o Niman Diose niman so', ne sii nucuaj ndo'o
ra man Diose me uun so'a. Gaa ne dan me se guun
rii doj yuvii canoco' man sii 'nij ra'a man ni', 25ne
ca'anj Bernabé chuman' Tarso, nano' so' man sii
cu'naj Saulo, 26 ne nari' Bernabé man Saulo, gaa
ne nicaj Bernabé man Saulo ca'na' so' chuman'
Antioquia a. Ne dan me se 'o yo' ro', yaan roj so'
ga nijj sif cuchuman ra ni'yaj man Jesucristo yanj
chuman' Antioquia, ne tucu'yon rogj so' se nana
Diose man que'ee ndo'o nij yuvii man yo' a. Ne nij
sii man chuman' Antioquia me nij sii guun che'e
tucu'ndj “cristiano” man nij sii tucu'yon se nana
Jesucristd a. 'Q se nana “cristiano” me ra cataj nij
sii chéé stucuanj Cristo a.

27 Ne glii yo' me se cavii doj sif nata' se nana
Diose chuman'Jerusalén, ne ca'anjnij so' chuman'
Antioquia a. 28 Ne canicun' yo'o tuvi' nij sii nata'
se nana Diose yo', ne sii cu'naj Agabo me so' a.
Ne nata' so' nana rqué Niman Diose rihaan so'
se vaa vaa glii, ne cachen x'naa nu' chuman' naj
rihaan chumii a. Ne gaa caydan sii cu'naj Claudio
siinicaj suun emperador, ne cachén ya x'naa ndaa
vaa cataj sii cu'naj Agabo a. 29 Dan me se nij sii
tucu'yon se nana Jesucristo ro', gaa cuno nij so' se
nana sii cu'naj Agabo, ne nuchruj raa 'o 'o nij so'
se vaa me daj sa'anj rque so' man tinuu nij so' sii

yanj estado Judea ne racuij man nij so' a. Ne sii
ru'vee doj rqué nocoo doj sa'anj, ne sii nique doj
ro', rqué doj sa'anj a. 30 Gaa ne go' nij so' sa'anj
yo' man Bernabé ga Saulo, caxrii roj so' ston nij
sif uun chij rihaan njj sii cuchuman ra ni'yaj man
Jesucristd yanj chuman' Jerusalén a.

12

Nana nihanj taj xna'anj daj guun gaa tinanii
Diose man Pedro rihaan sii cu'ngj Herodes a

1 Dan me se giii dan me se guun ra sii nicaj
suun rey cu'naj Herodes qui'yaj chi'ii so' man nij
sii cuchuman ra ni'yaj man Jesucristo a. Che'é dan
ca'ne' so' suun rihaan tanuu quita'aa nij tanuu
man ta'aj nij so' a. 2 Ne raa neé espada ticavi'
tanuu man sii cu'naj Jacobo tinuu sii cu'naj Juan,
qui'yvaj Herodes a. 3 Dan me se xcaj Herodes
cuentd se vaa guun niha' ra nij yuvii israelita se
vaa cavi' Jacobo, ne che'é dan quita'aa nij tanuu
man Pedro, qui'yaj uun so' a. Gaa canui cha'anj
nanuj ra nij sii israelita guii nu' curihanj xii nij
so' yo'o6 Egipto gaa naa me qui'yaj Herodes danj
a. 4Dan me se caxrij nij tanuu taga' man Pedro,
ne ca'ne' Herodes suun rihaan xnu' yaan tanuu
se vaa cutumé nij tanuu man Pedro, ne ca'anj ya
x'nme' me nij tanuu yo' a. 'Q se guun ra Herodes
se vaa ndaa cachén cha'anj pascud, gaa ne quirii
so' man Pedro ne tihaan so' man Pedro rihaan nij
yuvii israelitd, rd so' a. 5 Dan me se Pedré ro',
'nij so' taga' rej cutumé nij tanuu man so', tzaj
ne nucuaj ndo'o cachiin ni'yaj nij sii cuachuman ra
ni'yaj man Jesucristo rihaan Diose che'é so' a.

6Dan me se rej nii me yo', ne a' yuj me guii quirii
Herodes man Pedro taga' rihaan nij yuvii a. Dan
me se otoj Pedrd naj so' ra taga', ne naj so' sca'nuj
vij tanuu, ne vij aga' ne' numii so' naj so' a. Ne
nicun' yavij tanuu tumé ta'yaa taga' a. 7 Ne dan
me se curuvi' yo'o se mozo6 Diose ra ve' naj Pedro,
ne chuguun ndo'o ra ve' yo' a. Gaa ne go' se mozo
Diose x'nuu Pedro, ne cataj so":

—'Q naxagaa so' cuaj, Pedr6 —taj so' rihaan
Pedro a.

Dan me se naxagaa Pedro, ne aga' ne' numiira'a
so' ro', naxra' yo', ne quinij yo' rihaan yo0'66 a.
8 Gaa ne cataj se moz6 Diose rihaan Pedro¢ a:

—Nagqui'yaj raan s@' catuun so', ne caxrii so'
canj tacdo sQ' & —taj se mozo Diose rihaan so', ne
qui'yaj Pedro ndaa vaa cataj se mozo Diose rihaan
so'a.

Gaa ne cataj uun se mozo Diose a:

—Niquee so' roto so', ne canocd' sQ' manj a4 —taj
uun se mozo Diose rihaan so' a.

9Dan me se canoco' Pedré man se mozd Diose,
ne curihanj so' taga', tzaj ne ne quene'en so' sese
ya curihanj so' taga' qui'yaj se moz6 Diose yo' ma'.
'Q se maan se qui'yaj ma'an rihaan so' qui'yaj
Diose nu' se vaa qui'yaj se mozo Diose yo', ra so'
a. 10Dan me se cachén roj so' vij rej nicun' tanuu
tumé ta'yaa, gaa ne cuchi' roj so' ta'yaa aga' taga'
yo', ne rej xco ta'yaa yo' ro', naj ma'an chuman'
a. Gaa ne quix'nuj ma'an ta'yaa yo', ne curihanj
roj so', ne cachén roj so' 'g scuj callé, gaa ne ca'anj
ni'ya se mozo6 Diose yo' rihaan Pedr6 a. 11 Dan me
se caxrij ra Pedro se vaa ya curihanj so' taga', gaa
ne cataj so'":

—Ndaa yaj guun ya ya raj se vaa Diose sij 'nij
ra'a man 'unj ro', ya ca'méé so' man se mozo so',
ne tinanii so' man 'unj rihaan sii cu'naj Herodes,
ne nihdnj me se se quiran' 'unj ndaa vaa me ra nij
yuvii israelitd quirdn' 'unj yaj a ma'—taj Pedro¢ a.

12 Dan me se quisij guun ya ya ra so', gaa ne
ca'anj so' ve' tucud chana cu'maj Maria nii sii
cu'najJuan Marcos a. Neve'yo'merej ajnuu chre'
que'ee nij sii cuchuman ra ni'yaj man Jesucristo,
ne achiin ni'yaj nij so' rihaan Diose a. 13Dan me se
cuchi' Pedro tica'mii so' ta'yaa chinga nuu rihaan
ve',gaaneca'na''omozo chana cu'naj Rode ta'yaa
Xcaj no' cuentd me sii ca'na' a. 14 Gaa ne cunuu
yaan Rode se nana Pedro a. Tzaj ne che'é se guun
niha' ndo'o ra no', gaa ne che'é dan ne ca'nuu no'
ta'vaa ma'. Maan se cundnj no' catij no' ra ve', ne
nata' no' rihaan yo'0 nij yuvii se vaa nicun' Pedro
ta'yaa a. 15 Tzaj ne nij sii man rd ve' taj rihaan no':

—Snuu so' & —taj ta'aj nij so' rihaan no' a.

Tzaj ne taj se qui'ya' cane' rd no' a. 'Q se yo'o
cataj no' se vaa ya nicun' Pedr¢ ta'yvaa a. Gaa ne
cataj yo'o nij so' rihaan no":

—Nanj se moz4 Diose tumé man Pedro me sii
nicun'rihaan ta'yaa nanjd —taj yo'o nij so' rihaan
no'a.

16 Ne Pedro ro', yo'o nicun' so' xe' tica'mii so'
ta'yvaa a. Gaa ne ca'na' nij so', ne ca'nuj nij so', ne
quene'en nij so' man Pedro, gaa ne ca'anjndo'ora
nij so' ni'yaj nij so' man Pedré a. 17 Gaa ne naxcaj
Pedrdra'a Pedro, che'é se guunra so' gaa dinj tu'va
nij so' a. Gaa ne cataj xna'anj so' rihaan nij so' nu'
se vaa qui'yaj Diose sij 'njj ra'a man ni' gaa tinanii
so' man Pedro taga'a. Gaa ne cataj so'":

—~Cataj xna'anj nij soj rihaan tinu' Jacobo ga
y0'6 nij tinuu ni' daj quiranj 4 —taj so' a.

Gaa ne cavii so' ca'anj so' yo'o rej yanij a.

18 Dan me se gaa quisij giii, ne quinané ndo'o ra
nij tanuu nicun' taga', che'é se ne quene'en uxra
nij so' me rej vaj Pedré a ma'. 19 Gaa ne ca'ne'
Herodes suun rihaan tanuu ca'ma' Pedro rihaan
so' qui'yaj tanuu, tzaj ne ne ca'vee nari' nij tanuu
man Pedro ma'. Che'é dan xnd'anj Herodes man
nij tanuu tumé man Pedro me rej ca'anj Pedro,
tzaj ne ne quene'en nij so' a ma'. Che'é dan ca'ne'
Herodes suun se vaa ticavi' nii man nij tanuu tumeé
man Pedro, gaa ne curihanj Herodes estadd Judea,
ca'anj so' chuman' Cesarea, cayddn so' a.

Nana nihdnj taj xna'anj se vaa cavi' Herodes,
qui'yaj xluut cha nee man so'a
20Dan me se ca'maanra sii cu'naj Herodes ni'yaj
so' man nij sii man chuman' Tiro do', chuman'
Sidon do', ne che'é dan ca'na' cunudanj nij so' rej
ne Herodes, ne ca'mii nij so' ga sii cu'naj Blasto sii
tumé nu' ve' tucud Herodes, ne dan me se ca'vej
ra sii cu'naj Blasto racuij so' man nij so' cunuu
rcua'aan nij so' ga Herodes, che'é se caxrij yuve
nij so' doj sa'anj ston Blasto a. 'Q se nucuaj ra nij
so' man Herodes se vaa cuchi' se cha avii rej uun
chij so' ndaa chihdan nij so' cha nij so' a. 21 Ne
guii cachron Blasto ca'mii nij so' ga Herodes me se
nanul Herodes yatzijnuu siinicaj suunrey, ne taa
so' chruun x14 sa', ne ca'mii nataj ndo'o so' rihaan
nij sif man Tiro do', man Sidén do' a. 22 Gaa ne
cagudj cunudanj nij so', cataj nij so":

—Nuveé se nana yuvii me nana avii raa sii
nihdnjama'. 'O se se nanaya'anj avii tu'va so' nanj
a —taj nij yuvii, ni'yaj nij yuvii man Herodes a.

23 Gaa ne cuaj caxrij 'o se moz6 Diose chi'ii man
Herodes, che'é se ne cataj so'se vaa orun'Diose me
sii 'yaj avii raa so' a. Maan se ca'vej ra so' cataj nij
yuvii se vaa ya'anj me ma'an so' a. Gaa ne dan me
se cunu' nee man so' chd xluu, ne cavi' so', qui'yaj
xluu a.

24 Tzaj ne se nana Diose me se ra'yanj achij yo'
ne naxna'anj yo' cuaj cuaj a. Ne uun rii ndo'o
doj nij yuvii canoco' nana yo' a. 25 Ne Bernabé ga
Saulo me se quisij roj so', ne caxrij roj so' sa'anj
ston nijj sif uun chij rihaan nij sif cuchuman ra
ni'yaj man ]esucrlsto yan] chuman' Jerusalén, ne
camca] I‘O] so', ca'anj roj so' chuman'Antloqula ne
ca'anj sif cu'naj Juan Marcos ga roj so', qui'yaj roj

so'a.
13

Nana nihanj taj xna'anj se vaa cune' nii man sit
cu'ngj Bernabé do', man sii cu'ngj Saulo do', ca'anj
nata'roj so' se nana Diose rihaan yuvii a

1 Dan me se chuman' Antioquia ro', ta'aj nij sit
cuchuman ra ni'yaj man Jesucristé me sii nata' se
nana Diose, ne yo'6 ta'aj nij so' me sii tucu'yon se
nana Diose rihaan yuvii a. Ne sii cu'naj Bernabé
do', sif cu'naj Simon Negro do', sii cu'naj Lucio sii
cavii estado Cirene do', sii cu'naj Manaén sii cachij
tucud sii cu'naj Herodes do', sii cu'naj Saulo do',
me nij sii cata roj suun sa' yo' a. 2Dan me se na'vij
nij so' rihaan Diose sij 'nij ra'a man ni', ne toco' nij
so' x'naa man ma'an nij so' che'é se araj guee nij



Hechos 13:3 Ixviii Hechos 13:7

so' rihaan Diose, ne dan me se cataj Niman Diose
rihaan njj so' a:

—~Cune' nij soj man sii cu'naj Bernabé ga sii
cu'naj Saulo se vaa qui'yaj suun rgj so'rihanjndaa
vaa cataj xna'anj 'unj rihaan roj so' 4 —taj Niman
Diose rihaan nij so' a.

3 Gaa ne toco' nij so' xX'naa man ma'an nij so',
ne cachiin ni'yaj ndo'o nij so' rihaan Diose, gaa ne
cuta' nij so' ra'a nij so' raa roj so', gaa ne dan me
se ca'néé nij so' man roj so' ca'anj nata' roj so' se
nana Jesucristo rihaan yuvii a.

Nana nihanj taj xna'anj daj quiran''o sii guun ra
caraan chrej rihaan se nana Diose estado Chipre a
4Dan me se gaa ca'méé Niman Diose man rgj so'
ca'anj roj so', ne ca'anj roj so' chuman' Seleucia,
gaa ne cavii roj so' rihoo chéé rihaan na ca'anj
roj so' ndaa estado cu'naj Chipre a. 5 Gaa ne gaa
cuchi'roj so' chuman'Salamina, ne nata' roj so' se
nana Diose ra nij ve' nuu chre' nij yuvii israelita
tucu'yon nij so' se tucuanj Moisés, ne sii cu'naj
Juan Marcos me sii vaj racuij man roj so' a. ¢ Dan
me se y0'00 taj rihaan na ya'anj me estadé Chipre
yo', ne va'nyj nij so' chéé nu' yo'66 yo' ndaa se
cuchi' nij so' chuman' Pafos a. Ne chuman' Pafos
nari' nij so' man 'g sii chruun sii tu'va rma'an se
vaa sij nata' se nana Diose me so', ne sii israelita
me so',ne Barjesus cu'najso'a. “Ne so' me siiu'yon
inanj chéé ga sii nicaj suun gobernador cu'naj
Sergio Paulo, ne sii cavii ndo'o raa me sii cu'naj
Sergio Paulo yo' a. Ne sii cu'naj Sergio Paulo
canacuun man rgj sii cu'naj Bernabé ga Saulo se
vaa ca'na' roj so' rihaan so', ne guun ndo'o ra so'

cuno so' se nana Diose, ne danj qui'yaj roj so' a
8Dan me se sii chruun cu'naj Barjesus, tzaj ne yo'é
se chuvii so' me Elimas, ne nana “Elimas” taj se
vaa sii chruun me so' a. Dan me se cardaan Elimas
chrej rihaan se nana Bernabé ga Saulo a. 'O se
guun ra so' ca'anj yanij sii cu'naj Sergio Paulo ne
se cuchuman ra so' nana ya yo' a.

9Ne xa'sii cu'naj Saulo, tzaj ne yo'6 se chuvii so'
me Pablo, ne dan me se caraa ndo'o Nimdan Diose
niman so', ne ni'yaj uxra so' man sii cu'naj Elimas
yo', 10 ne cataj so':

—S0'ro', me sii nuu nana tiha' yu'unj nimdn, ne
sij snuu rma'an mé sQ' nanj ei. Ta'nii ya sii chree
mé s' 4. Sij nachri' ni'yaj cunudanj se sa' mé sq'
a. Vaa guii tandj ti'iin s@' suun tanachej nana ya
a'mii Diose sij 'nijra'aman ni'na'. 11 Ne nihdnj me
se qui'yaj sii 'nij ra'a man ni' sayuun man sg', ne
caraanrihaan so' doj glii, qui'yaj so', nendaanaan
guii se curuvi' rihaan so' ma' —taj Pablo rihaan
Elimas yo' a.

Ne taj ni'yon cardan rihaan Elimas, ne adi' se
ran' sii chéé rque ngaa rej rmi' ro', danj quiran'
so', chéé so', vaj so', nano' so' man sii coro' ra'a so'
racuij man so' cachee so' a.

12Ne gaa quene'en sii nicaj suun gobernador yo'
daj quiran' sii chruun cu'naj Elimas yo', gaa ne
caraya'anj ndo'o so' se tucuanj sii 'nij ra'a man ni',
ne cuchuman ra so' ni'yaj so' man Jesucristo a.

Nana nihdnj taj xna'anj se vaa cuchumdn rd
que'ee ndo'o yuvii yanij yan] chuman' Antioquia ngj
estado Pisidia cuno nij so' nana ca'mii nataj Pablo
rthaan nij so'a

13Dan me se cavii nij tuvi' Pablé chuman' Pafos,
ne caviinijso' rquerihoo chéé rihaanna, ne ca'anj
nij so' ndaa chuman' Perge chuman' naj estado
Panfilia a. Tzaj ne sii cu'naj Juan Marcos me se
tandj so' man yavij roj so', ne canicaj so' nan' so'
chuman' Jerusalén a. 14 Gaa ne yavij rgj so' me se
curihanj roj so' chuman' Perge, ne ca'anj roj so'
chuman' Antioquia naj estado Pisidia a. Ne giiii
naranj ra nij yuvii israelitd me giii yo', ne catuj
roj so' ra ve' tucu'yon nij yuvii israelita se tucuanj
Moisés, ne ca'anj cayaan roj so', 15ne quisij nayaa
nii se tucuanj Moisés do', se nana m] sii nata' se
nana Diose gaanad do', ne ca'méé nij sii 'nijra'ave'
yo' nana rihaan roj so', ne nana ca'néé nij so' me
nana nihdnj a: “Sese vaa chrej nucuaj me ra roj soj
nago' roj soj rihaan nij yuvii nuu chre' nihanj, ne
ca'mii roj soj, tinyj”, taj sii 'nij ra'a ve' yo' rihaan
sii cu'naj Pablo ga sii cu'naj Bernabé a. 16 Gaa ne
canicun' caya Pablg, ne naxcaj so' ra'a so', ne cataj
so' a:

—Cuno soj sij israelita do', soj sij ardj cochroj
rihaan Diose do', ca'mij rihaan soj 4. 17 Dan me
se Diose sii noco' ni' sij israelita ro', me sii narii
man Xxii ni', ne tinaxcaj Diose man nijj xii ni' gaa
cayaan nij so' rej cu'naj Egiptd, ne Diose me sii
guun nucuaj quirii udn man nij so' rej Egipto a.
18 Gaane nda' se tucuda ndo'o nij so' rihaan Diose,
tzaj ne yo'o racuij Diose man nij so' gaa vaj nij so'
rej tacaan nacoo vij chihaa ya yo' a. 19 Gaa ne
tinavij Diose man chij x'ne' yuvii yanj rej cu'naj
Canaan, gaa ne cuxra' ta'aj Diose nu' rej yo' guun
yo' t0'66 nij xii ni', qui'yaj Diose a. 20 Ne rej yo'
guun to'66 nij so''g ca'anj cientd taa vij chihaa chi'



Hechos 13:21 Ixxi Hechos 13:25

yo' a. Ne gaa quisij catuj nij so' rej cu'naj Canadn,
gaane cune' Diose man nij sii raariita'nga' rihaan
nij so', ne danj inanj cayaan nij so' ndaa se cayaan
sii cu'naj Samuel sii nata' se nana Diose rihaan
yuvii a.

21”Ne giiii cayddn Samuel me se guun che'e nij
xii ni' cachiin nij so' 'g sii nicaj suun rey guun chij
rihaan nij so', gaa ne cune' Diose man sii cu'naj
Saul ta'nii sif cu'naj Cis se vaa guun chij so' rihaan
nij so' ndaa vaa guun rd ma'an nij so'a. So' ro', me
ta'nii ta'nij si'no sii cu'naj Benjamin, ne vij chihaa
ya yo' caydan so' sii nicaj suun rey a. 22 Gaa ne
quirii yanij Diose man Saul, gaa ne cune' Diose
man sii cu'naj David se vaa guun David sii nicaj
suun rey uun chij rihaan nij yuvii israelita a. Ne
ca'mii Diose che'é so', cataj Diose: “Nihanj me se
nari''unjman David ta'nii Isai, ne so' me sii qui'yaj
nu' ndaa vaa me raj qui'yaj so' nanj a”, taj Diose
ni'yaj Diose man David a.

23 ”’Ne sca'nyj nij ta'nii ta'nij simg David ro',
rqué Diose 'o sii tinanii man ni' sij israelitd rihaan
sayuun, ndaa vaa cata' tu'va Diose asij naa, ne
Jesucristé me so' a. 24Dan me se asino ca'mii natdj
sii cu'naj Juan rihaan cunudanj nij yuvii israelita
se vaa canicaj niman nij so' canocg' nij so' tucuaan
sa', ne cata' ne nij so', gaa ne ca'na’' Jesucristo a.
25 Dan me se gaa ataa doj tzin' quisij ca'mii nataj
Juan nu'se vaa guunra Diose cataj so', gaa ne cataj
so": “Me sii mé 'un], ra nij soj ga. 'Q se nuveé Sl]
nano' soj man me] ma'. Tza] ne vaa sii nocg' xco
'unj, ne sij sa' uxrd doj me so' rihanj, ne ne no xcunj
nachej canj 'nij tacoo so' ma'’, taj sii cu'naj Juan

rihaan nij yuvii ni'yaj so' man Jesucristo a.

26 ”Cuno soj ta'nij ta'nij si'ng Abraham dg', soj
sij ardj cochroj rihaan Diose do', ca'mij rihaan
S0j cuang, tinuj. Aj ca'nma' nana nihdnj rihaan
ni', qui'yaj Diose, ne nana nihanj taj xna'anj
daj qui'yaj ni' gaa ne ca'vee quinanii ni' rihaan
sayuun ei. 27'Q se tuvi' ni' sii yanj chuman'
Jerusalén do', nij sii uun chij rihaan nij so' do',
ne xcaj nij so' cuentd che'é Jesucristé ma'. Ne
cuta'nij so' cacun' xrad Jesucristo se vaa ng xcuun
so' ticavi' nii man so', ne dan me se quisij ya
nu' se nana nij sii nata' se nana Diose gaa naa
nana nayaa ni' daj a guii naranj ra ni', qui'yaj
nij so' nanj 4. 28 Dan me se taj vaj a doj cacun'
tumé so', tzaj ne rquee nij so' rihaan Pilato se vaa
cavi' so' qui'yaj Pilato a. 29 Dan me se gaa quisij
qui'yaj nij so' nu' ndaa vaa nd rihaan danj Diose
che'é Jesucristd, gaa ne tananij nii man so' rihaan
rcutze, ne cachin' nii man so' rque yu'uj yuvej a.
30 Tzaj ne Diose me sii qu1 yaj cunuu i'na' utn so'
adonj. 31 Gaa ne que'ee giii curuvi' so' rihaan
nij sii cavii ga so' estadd Galilea ca'anj chuman'
Jerusalén ga so' a. Ne yaj me se guun ma'an nij so'
siinata' che'é so' rihaan nij yuvii adonj.

32”Ne nihdnj me se nata' nj nana sa' rihaan nij
soj se vaa aj qui'yaj Diose nu' ndaa vaa cata' tu'va
so' rihaan xii ni' gaa nad a. 33 Dan me se cunuu
i'ma' uun Jesucristo, qui'yaj Diose che'é ni', ne dan
me se quisij ya nu' nana cata' tu'va so' gaa naa,
ne cavii sa' ni' ta'nij nij sii cane gaa naa, qui'yaj
so' adonj. Ne ase vaa nana nihanj nana nata'
'unj rihaan nij soj ro', danj vaa nana ng rihaan

chra' Salmo numero vij, ne taj yo': “Ta'nij mé sg'
4. Cuano nihanj me se quene'en yuvii se vaa ta'nij
mé so', qui'ydjnanj 4”, taj se nana Diose no rihaan
chra' Salmo yo' a. 34 Dan me se naxagaa so' ne
cunuu i'na' uun so', ne se ri'yuj nee man so' daj
chihaa mij ma'. Ne dan me se ma'an Diose ca'mii
nana nihanj adonj: “Ase vaa rqué 'unj nu' se lyj
rihaan David, ta'nga' danj gaa rque 'unj nu' se lyj
rihaan so', ne daj chihaa mij se navij se luj yo'
rihaan so' ma'”, taj uun Diose rihaan Jesucristo
a. 35 Che'é se qui'yaj Diose danj che'é Jesucristé
ra David ro', che'é dan cachron David rihaan yo'o
salmo nana nihanj a: “Daj chihaa mij se ri'yuj nee
man sii vaa sa' rihaan sg', qui'yaa so' ma', taj
David rihaan Diose ni'yaj David man Jesucristo a.
36 Dan me se xa' ma'an David, tzaj ne gaa quisij
qui'yaj so' nu' ndaa vaa guun ra Diose qui'yaj so'
che'é nij tuvi' so', gaa ne cavi' so', gaa ne cachin'
nii man so' rej naj nij xii so', gaa ne ri'yuj nee man
so'a. 37Ne xa'Jesucristo sii cunuui'na' utin qui'yaj
Diose, tzaj ne ne ri'yyj nee man so' ma'.

38 ”Xcaj nij soj cuenta se vaa cuang nihanj me
se nata' nuj nana rihaan soj se vaa che'é se vaa
qui'yaj Jesucristo ro', che'é dan ca'vee caraa x'naa
Diose ni'yaj Diose cacun' tumé ni', tinyj. Dan me se
daj chihaa mij se navij nu' cacun' tumé soj, qui'yaj
se tucuanj Moisés ma'. 39 Tzaj ne cunudanj nij soj
sij amdn ra ni'yaj man Jesucristo me se x'néj uun
cacun' yo' xrada soj, ne nuu sa' soj rihaan Diose
adonj. 40 Che'é dan tadd nij soj se quiran' soj ndaa
vaa taj se nana Diose nana no rihaan danj nijj
sii nata' se nana Diose nana nihanj &: 41 “Ne soj

sij a'nga' nacoo ni'yaj manj, tzaj ne ni'yaj soj ei.
Ca'anj ra soj, ne quiri' nu' soj nanj ei. 'Q se gaa vaa
ina' soj nihanj, ne qui'ydj suun nocgo, ne ca'vee
se cataj xna'anj yo'o so' rihaan soj che'é se vaa
qui'yaj, tzaj ne se ca'vee cuchuman ra soj se nana
so' asuun ma'”, taj Diose rihaan soj a —taj Pabld
rihaan nij yuvii cunuu chre'ra ve'yo' a

42 Dan me se gaa me ra roj so' ca'anj roj so', ne
cachiin ni'yaj nij yuvii rihaan roj so' se vaa cachen
yo0'o tunj guii, ne ca'na' uun roj so' ne ca'mii uun
roj so' nana vaa danj rihaan nij so' a. 43 Gaa ne gaa
quisij tucu'yon nij so' ne curihanj nij yuvii xe', ne
que'ee nij sii israelitd do', nij sii yanij nocg' xraan
se tucuanj nij sii israelita do', canoco' man roj sit
cu'naj Pablo ga Bernabé a. Gaa ne ca'mii ndo'o roj
so' ga nij so', gaa ne guun ya ra nij so' se vaa yo'o
nicaj nij so' tucudan sa' ga se lyj 'yaj Diose che'é nij
so'a.

44 Dan me se cachén tunj giiii ne nasij yo'o guii
naranj ra nij yuvii israelitd, gaa ne cunuu chre'
cunudanj nij yuvii yanj chuman' ta' asuun, che'é
rej cuno nij so' se nana Diose sij 'nij ra'a man ni' a.
45Tzaj ne quene'en nij yuvii israelita se vaa cuchi'
ndo'o yuvii rihaan Pabld, gaa ne che'é dan guun
XCQj ruvaa ra nij yuvii israelitd, ne nij ca'mii nij
so' che'é Pablo, cataj nij so' se vaa inanj nana ne
ca'mii Pabl6 a. 46 Tzaj ne ne cuchu'vi' ya roj sii
cu'naj Pablo ga Bernabé ni'yaj roj so' man nij yuvii
israelita a ma'. Ne cataj roj so':

—No xcuun nyj nata' nyj se nana Diose rihaan
nij soj sij israelita asino yaan adonj. Tzaj ne che'é
se quiri'fj yanij soj nana yo', ne che'é se nuveé sij
nQ xcuun cayaan ga Diose nu' cavii nu' ca'anj me

s0j ra soj, ne che'é dan nihanj me se canicaj nuj, ne
nata' nyj nana yo' rihaan nij sii yanij ei. 47'Q se
Diose sij 'nij ra'a man ni' me sii ca'ne' suun rihaan
nyj qui'yaj nyj danj adonj. Dan me se cataj sii 'njj
ra'a man ni': “Aj cuné' 'unj man sQ' se vaa guun
sg' ya'an chuguun rihaan nij sii yanij ne ca'vee
Xcaj nij so' cuentd, qui'yaa so', gaa ne quinanii
yuvii yanj chuman' naj nu' rihaan chumii rihaan
sayuun, qui'yaa so' 8”. Nihanj me se nana Diose
nana cataj Diose rihaan nuj nanj a —taj roj so'
rihaan nij yuvii israelita yo' a.

48 Dan me se gaa cuno nij sii yanij se nana Pabld,
ne guun niha' uxra ra nij so', ne ve'é ca'mii nij
so' che'é se nana Diose sij 'nij ra'a man ni' a. Ne
cunudanj nij sii cune' Diose caydan rihaan Diose
nu' cavii nu' ca'anj ro', cuchuman ra nij so' cuno
nij so' nana yo' a. 49 Gaa ne cuchi' se nana Diose
sij 'nij ra'a man ni' daj a nij chuman' naj rihaan
yo0'606 rejyo'a. 50Tzaj ne caxrijnij siiisraelita chrej
rque nij chana yanijnoco' xraan man Diose chana
xna'anj do', rque nij sif nicaj suun uun chij rihaan
chuman' yo' do', ne taa ri'yunj nij so' man Pabld
ga Bernabé a. Gaa ne tucundanj nij so' man roj so'
rej yo' a. >1 Gaa ne nacunan' rgj so' tacoo roj so'
tucuayuu rgj so' yo'd6 tachruu cavii chuman' yo'
rihaan yo'00, che'é rej xcaj nij sii man chuman' yo'
cuentd se vaa ma'an nij so' tumé cacun' se vaa ne
cuno nij so' se nana Diose a. Gaa ne ca'anj rgj so'
chuman' Iconio a. 52 Ne nij sii cuchuman rd ni'yaj
man Jesucristé yanj chuman' Antioquia yo' me se
'0 guun niha' uxrd ra nij so', ne 'o0 cunuu Niméan
Diose nimdn nij so' a.

14
Nana nihdnj taj xna'anj daj guun ra nij sit man
chuman'Iconio gaa cuchi' se nana Diose chihddn nij
so'a
1 Dan me se gaa cuchi' sii cu'naj Pablé ga sii
cu'naj Bernabé chuman' Iconio, ne catuj roj so' ra
ve' tucu'yon nij yuvii israelita se tucuanj Moisés,
ne che'é se ve'é ndo'o nata' rgj so' se nana Diose,
che'é dan cuchuman ra que'ee ndo'o yuvii is-
raelitd do', yuvii yanij a'mii xna'dnj griego do',
ni'yaj nij so' man Jesucristé a. 2 Tzaj ne nij yuvii
israelita na'vej ra cuno se nana Jesucristé me se
caxrij nij so' chre] rque nij yuv11 yamJ yan] chu-
man'yo' che'é rej nachri' m] so' ni'yaj nij so' man
nij tinyj nij sif cuchuman ra ni'yaj man Jesucristo,
ne danj guun a. 3 Dan me se que'ee giiii sca' nanj
ca'miinatajroj sii cu'naj Pablo ga Bernabé se nana
Diose sij 'nij ra'a man ni', ne sii 'nij ra'a man ni'
ro', racuij man rgj so' se vaa guun nucuaj roj so'
qui'yaj suun roj so' suun sa' nocoo ni'yaj nij yuvii,
che'é rej cuchuman ra nij yuvii se vaa ya ya vaa
se nana roj so' nana che'é se lyj qui'yaj sii 'nij ra'a
man ni' che'é ni' a.
4Gaa ne xra' ta'aj nij yuvii man chuman' yo', ne
ta'aj nij so' ro', canoco' se nana nij sii israelita sii
na'vej ra cung se nana Diose, ne yo'd ta'aj nij so'
ro', canoco' se nana roj sii cune' Jesucristo man
nata'se nana so' a. > Gaa ne guun ra nij yuvii yanij
do', nij yuvii israelita do', nij sii uun chij rihaan
nij so' do', qui'yaj chi'ii nij so' man rgj sii cu'naj
Pablo ga Bernabé ne ndaa guun ra nij so' go' nij
so' yahij man roj so' ndaa se cavi' r0] so'a. 6 Tza]
ne xcaj roj so' cuentd, gaa ne che'é dan cundnj

roj so', ca'anj roj so' chuman' Listra chuman' naj
estado Licaonia dg', chuman' Derbe yo'6 chuman'
naj estado Licaonia dg', yo'é nij chuman' ra'a naj
nichrun' ga roj chuman' yo' do', 7 ne vaj roj so'
nata'roj so'se nana Diose nana sa' rihaan nij yuvii
yanj nij chuman'yo' a

Nana nihanj taj xna'anj se vaa guun ra nij sii ne
chuman' Listra se vaa ya'anj me sii cu'ngj Pablo do),
sii cu'ngj Bernabé do' a

8 Dan me se chuman' Listra ro', ne 'o sii rengo
ne sii rengo me so' asij ca'ngaa so', ne veé 'g danj
vaa so', ne daj chihaa mij taj se qui'ya' cachee so'
ma'. 9Ne yadanso'cuno so'se nana Pablo a. Danme
se ni'yaj uxra Pablo man so', ne xcaj Pabld cuenta
se vaa sii rengo yo' nucuaj ndo'o ra se vaa ca'vee
nahuunsa'so', qui'yaj Diose a. 10Che'é dan nucuaj
ca'mii Pabld, cataj Pabld rihaan so' a:

—Naxumaan sQ', canicun' caya so' ei. —taj
Pablé rihaan so' a.

Gaa ne guéj sii rengo yo', ne cachéé so' a. 11 Dan
me se quene'en nij yuvii se vaa qui'yaj Pablo, ne
che'é dan cagudj nij yuvii se xna'anj ma'an nij so',
cataj nij so":

—Nahuun nij ya'anj yuvii, ne nam] nij so' ri-
haan yo'66 chuguanj —taj nij yuvii ni'yaj nij yuvii
man Pablo ga Bernabé a.

12 Gaa ne cataj nij yuvii se vaa ya'anj cu'naj
Jupiter me Bernabé, ne Pablo me se ya'anj cu'naj
Mercurio me so', che'é se so' me sii ca'mii doj a.
13 Ne dan me se rihaan tu'va chuman' yo' ne 'o
nuvil rej na'vij nij yuvii rihaan ya'anj Jupiter, ne
Xrej ne nuvii yo' ro', ca'ne' suun se vaa ca'na' scuj

toro ca'na' cachriin yaj ca'na' ta' yaa re] atuj yuvu
chuman' yo' ne guun ra so' ga nij yuvii ticavi' nij
so'scyjyo'rihaan Pablo ga Bernabé che'é se ya'an;j
me roj so' ra nij yuvii a.

14 Dan me se xcaj Bernabé ga Pablo cuentd daj
guunra nij yuvii, ne che'é dan cutzin'rojso' sagan'
roj so', che'é se chi'ii ndo'o qui' ya] nij yuvii ra roj
so' a. Gaa ne cunanj r0] so' sca'nuyj nij yuvii, ne
cagudj roj so', 15 cataj roj so':

—Se guun qui'yaj nij soj danj ma'. 'Q se cuyaan
yuvii me ni', ne nihdnj me se xa' nyj, tzaj ne 'na'
nyj nata' nyj se nana Diose nana sa' rihaan nij soj,
che'é rej tandj soj tucudan ni'yon rma'an nocg' soj
cuang nihanj ne canicaj soj canocq' soj Diose sii
vaa i'na' ya ei. Ne so' ro', me sii qui'yaj nu' rej
xta' do', nu' rihaan yo'66 do', nu' na ya'anj do', ne
nu' rasuun qui'yaj so' adonj. 16 Ne asij rque me se
ca'néé ra'a Diose canocQ' cunudanj nij x'ne' yuvii
tucudan cuchruyj xii nij so' a. 17 Tzaj ne se guun
catajsojsevaaa doj neca'vee Xcaj soj cuentd che'é
Diose ma'. 'O se ve'é ndo'o qui'yaj Diose che'€ soj
adon] Dan me se aman' maan avii rej xta', qu1 ya]
Diose che'é soj, ne sij did avii naa, qui'yaj uln
Diose, ne dan me se araa rque soj, ne uun niha'ra
s0j, qui'yaj Diose adonj—taj roj so' rihaan nij yuvii
yo'a.

18 Dan me se daj doj se ticavi' nij yuvii scuj
rihaanrgjso', tzajne ca'ne' ra nij yuvii ga suunyo',
qui'yaj se nana roj so' a.

Nana nihanj taj xna'anj che'é sayuun qui'yaj nij
Sil israelita cavii chuman' Antioquia do', chuman'
Iconio do', man sii cu'ngj Pablo ga Bernabé a

19 Tzaj ne cavii sii israelitd chuman' Antioquia
do', chuman' Iconio dg', ca'na' nij so' chuman'
Listra, ne caxrij nij so' chrej rque nij yuvii man
chuman' Listra, ne che'é dan go' ndo'o nij yuvii
yahij man Pablo, ne cuxuun nij yuvii man so' ndaa
tu'va chuman', ne ri'ij nij yuvii man so' a. Ne guun
ra nij yuvii se vaa cavi' so' a. 20 Tzaj ne cunuu
chre' nij sif cuchuman ra se nana Jesucristo ne
chuman' yo', ne tucuachriin nij so' nu' anicaj rej
naj Pablo rihaan yo0'69, ne naxagaa so', ne catyj
uun so' chuman' ga nij so'a. Gaa ne yo'o guiii me se
curihanj roj so' ga Bernabé ca'anj rgj so' chuman'
Derbe a.

Nana nihanj taj xna'anj se vaa canicgj sii cu'naj
Pablo ga Bernabé chuman' Antioquia naj estado
Siriaa

21 Dan me se nata' ndo'o sii cu'naj Pablo ga
Bernabé se nana Diose nana sa' rihaan nij yu-
vii man chuman' Derbe yo', ne cavii ndo'o sii
tucu'yon se nana Jesucristé chuman' Derbe yo',
qui'yaj roj so' a. Gaa ne canicaj roj so', ca'anj
roj so' chuman' Listra do', chuman' Iconio do',
chuman' Antioquia naj estadé Pisidia do' a. 22 Ne
nari' nucuaj niman cunudanj nij sii tucu'yon se
nana Jesucristd, qui'yaj roj so' a. Ne narqué roj
so' chrej man nij sii tucu'ydn se nana Jesucristd
se vaa daj chihaa mij se ca'ne' ra nij so' ga suun
nocgQ' se tucuanj Jesucristé a. Ne cataj roj so' se
vaa asino quiran' ndo'o ni' sayuun, gaa ne ca'vee
cayaan ni' ga Diose asa' guun chij Diose rihaan
chumii nihdnj, taj roj so' a. 23 Ne cune' roj so' man
sii guun chij rihaan nij sii cuchuman ra ni'yaj man

Jesucristd 'o 'o nij chuman' a. Gaa ne toco' roj
so' X'maa man ma'an rgj so', ne cachiin ni'yaj roj
so' rihaan Diose sij 'njj ra'a man ni' che'é nij sii
cuchumadn ra ni'yaj man so' se vaa racuij so' man
nij so'a

24 Dan me se cachén roj so' nu' estado Pisidia,
gaa ne cuchi' roj so' estadd Panfilia a. 25 Gaa ne
ca'mii natdj roj so' se nana Diose rihaan nij sii
man chuman'Perge, gaa ne ca'anj roj so' chuman'
Atalia a. 26 Gaa ne chuman' Atalia ro', cavii roj
so' rihoo chéé rihaan na, quinan' roj so' ndaa
chuman' Antioquia naj estadé Siria a. Ne chu-
man' Antioquia ro', me rej cavii roj so' asino yaan
gaa cachiin ni'yaj nij sif cuchuman ra ni'yaj man
Jesucristd rihaan Diose se vaa racuij Diose man
roj so' qui'yaj suun roj so' ca'mii nataj roj so' se
nana Diose rihaan yuvii a. Ne nihanj me se quisij
suun yo', qui'yaj roj so' nanj adonj. 27Dan me se
gaa nucui' I‘O] s0', ne canacuun roj so' man nij sit
cuchumadn rd ni'yaj man Jesucristd se vaa cunuu
chre' nij so', gaa ne cataj xna'anj roj so' nu' se
vaa qu1 yaj Diose ga roj so', ne cataj roj so' se vaa
ya X' I'IUJ rihaan nij yuvii yanij cuchuman ra nijj
so' ni'yaj nij so' man Jesucristo, qui'yaj Diose, ne
ca'vee cavii sa' nij yuvii yanij yo' a. 28 Gaa ne
guun raan ndo'o rgj so' ga nij sii tucu'yon se nana
Jesucristo yanj chuman' Antioquia yo' a.

15

Nana nihdnj taj xna'anj che'é junta qui'yaj nij sit
cuchuman ra ni'ygj man Jesucristo man chuman'

Jerusalén gaa ca'mii nij so' che'é se tucuanj Moisés
a

1Dan me se ta'aj nij sii cuchuman ra ni'yaj man
Jesucristd cavii chuman' Jerusalén, ne ca'anj nij
so' tucu'yon nij so' rihaan yo'0 tinud nij so' se
vaa sese se cata' ta'nga' man yo'o so' ndaa vaa
taj se tucuanj Moisés, ne daj chihaa mij se ca'vee
nanii so' rihaan sayuun qui'yaj Diose ma'. 2 Gaa
ne ca'mii cano tuvi' ndo'o sii cu'naj Pablo do', sii
cu'najBernabé do', ganjj siitucu'yon nanayo', gaa
ne che'é dan cune' nij sii cuchuman ra ni'yaj man
Jesucristé yanj chuman' Antioquia man roj so' ga
y0'0 doj tinuu nij so' se vaa ca'anj nij so' chuman'
Jerusalén nano nij so' cuento ga nij apostol cune'
Jesucristé man nata' se nana so' do', ga yo'd nij
sii uun chij rihaan nij so' do', che'é nana a'mii nij
yuvii yo'a

3Dan me se cavii nij so', ca'anj nij so', ne cachén
nij so' estado Fenicia do', estadé Samaria do', ne
cataj xna'anjnijso' rihaan nij tintu nij so' che'é nij
yuvii yanij se vaa cuchuman ra ta'aj nij so' ni'yaj
nij so' man ]esucrlsto gaa ne guun niha' uxra ra
cunudan] nij sii cunonanayo'a. 4Dan me se cuchi'
nij so' chuman' Jerusalén, gaa ne ve'é ca'mii nij sii
cuchuman ra ni'yaj man Jesucrist6 do', nij apostol
cune' Jesucristdo man nata' se nana so' dg', yo'é nij
siiuun chij do', ganijso'a. Gaa ne cataj xna'anj nij
so' rihaan nij sii yanj chuman' Jerusalén yo' che'é
nu' se vaa qui'yaj Diose ga nij tinyj nij so' a

5 Tzaj ne canicun' doj sii fariseo sii cuchuman
ra ni'yaj man Jesucristo, ne cataj nij so' se vaa ng
Xcuun nij tuvi' Pablo cuta' nij so' ta'nga' man nij
sii yanij yo', ne cataj xna'anj nij so' rihaan nijj sit

yanij yo' se vaa ng xcuun nij so' qui'yaj nij so' nu'
se tucuanj Moisés a.

6 Dan me se cunuu chre' nij apdstol cune' Je-
sucristd man nata' se nana so' rihaan yuvii ga
y0'0 nij sii uun chij rihaan nij yuvii cuchuman ra
ni'yaj man Jesucristo, qui'yaj nij so' junta, ca'mii
nij so' che'é se nana nij sii fariseo yo' a. 7 Dan me
se ca'mii ca'mii nij so', gaa ne canicun' sii cu'naj
Pedro, ne cataj so":

—Cuno soj ca'mij, tinuyj. Aj ne'en soj se vaa asij
naa ndo'o guun ra Diose cuno nij sii yanij se nana
Diose nana sa', ne cuchuman ra nij sii yanij ni'yaj
n1] so' man nana sa' yo' a. Gaa ne narii Diose man
yo'o tuvi' ni', ne 'unj me sii narii Diose nata' se
nana Diose rihaan n1] yuvu yanij yo' chuguan]
8 Ne Diose ro', me sif ne'en daj vaa niman yuvii,
ne Diose me sii rqué Niman Diose man nij sii yanij
yo' ndaa vaa qui'yaj so' che'é ma'an ni', che'é rej
ca'vee guun ya ra ni' se vaa ya tinuua ni' me nij sii
yanij nanj adonj. 9 Dan me se cunuu sa' niman nij
sii yanij rihaan Diose che'é se cuchuman ra nij so'
ni'yaj nij so' man Jesucristd, ne cuano nihdnjme se
'o cuyaan vaanij so' gani' rihaan Diose nanj adonj.

10 ”Ne tado soj sese guun ra SO] quene'en soj
sese ca'vee ca'maan ra Diose qui'yaj soj ne qui' yaj
Diose sayuun man soj a. 'Q se xa' se tucuanj
Moisés, tzaj ne ase vaa icon 'ee taj raa yunta scuj
ro', danj vaa se tucuanj Moisés rihaan xii ni' do',
rihaan ma'an ni' do', ne ne ca'vee qui'yaj ni' nu'
tucudanyo' ma'. Ne nihanj me se me ra soj cuchruyj
soj tucudanyo'rihaan yo'd nij tinauni'sii tucu'yon
se nana Jesucristo, 11 tzaj ne aman rd ni' se vaa

che'é inanj se luj qui'yaj Jesucristd sij 'nij ra'a
man ni' ro', che'é dan nanii ni' rihaan sayuun ei.
Nuveé se tucuanj Moisés me se vaa qui'yaj nanii
ni' rihaan sayuun ma'. Ne ase vaa ni' ro', danj vaa
nij tinuu ni' sif yanij uun adonj —taj Pedro rihaan
cunudanj nij so' a.

12Dan me se ca'ne' rd nij so', ne a doj ne ca'mii
nij so'ama'. Maan se sa' uxra nano xrej nij so' gaa
cataj xna'anj Bernabé ga Pablo che'é nij suun sa'
NoCQOo guun nucuaj roj so' qui'yaj roj so' sca'nuj nij
sii yanij qui'yaj Diose a. 13 Dan me se gaa quisij
ca'mii roj so', gaa ne ca'mii sii cu'naj Santiago,
cataj so':

—Cuno nij soj ca'mij, tinyj. 14 Nihdnj me se cataj
xna'anj tinu' Simon rihaan ni' se vaa asino yaan
narii Diose man ta'aj nij yuvii yanij guun nij so''o
se chuman' Diose a. 15 Ne 'g cuyaan vaa se nana
nij sii nata' se nana Diose gaa naa ga se nana tina'
SimOn nihdnj a. Dan me se vaa nana no rihaan
danj Diose taj: 16 “Asa' quisij, gaa ne canicaj 'unj,
ne naqui'yaj sa' 'unj rej ne sii cu'naj David a. Dan
me se canee nu' ve' ne so', ne quiri' ndo'o ve', tzaj
ne nacune' caya uun 'unj man nu' ve' yo' gaane
cunuu sa' cunudan] yo'a. 17Danj qui'yaj che'é rej
ca'vee nang' yo'o nij yuvu yamJ man 'unj 51] 'm]
ra'a man n1] so' a. Danj qui'yaj cunudan] nij yuvii
yanij noco' manj, taj 'unj sij 'n1] ra'a man soj, 18 ne
asij naa cataj 'unj se vaa qui' yaJ danj adonj”, taj se
nana Diose nana cachron sii nata' se nana Diose
gaanaarihaan yanj a.

19”Che'é dan 'unj me sii guun ra se vaa se qui'yaj
ni' sayuun man nij sii yanij canicaj niman canoco'

man Diose ma'. Se cataj ni' se vaa canocq' nij so'
nu' se tucuanj Moisés ma'. 20 Maan se qui'yaj ni'
yanj ca'nej ni' rihaan nij so', ne cataj xna'anj ni'
rihaan nij so' se vaa se guun cha nij so' rasuun
rqué yuvii rihaan ya'anj cacoj yuvii ma'. Ne sno'o
do', chana do', se cotoj nij so' ga yo'6 yuvii sese
ne nica nij so' me yo' ma'. Ne se cha nij so' nee
Xcuu tugudj nii gaan chiha ma'. Ne se chd nij so'
ton ma'. 21'Q se daj a giiii cuetan' naranj ra ni' me
se man ndo'o tuvi' ni' sij israelitd nayaa se nana
Moisés, ne a'mii natdj nii che'é se tucuanj so' ra ve'
tucu'yln ni' tucuaan yo' daj a chuman'a. Ne danj
'yvaj inanj ni' sij israelita asij nad ndo'o a —taj sii
cu'naj Santiago rihaan yo'o nij so' a

Nana nihanj taj xna'anj che'é yanj carta qui'yaj
nij sit man Jerusalén ca'néé nij so' rihaan nij yuvii
yanij cuchuman ra ni'yaj man Jesucristo a

22 Gaa ne guun ra nij apo6stol cune' Jesucristo
man nata' se nana so' do', yo'o nij sii uun chij
do', cunudanj nij yuvii cuchuman ra ni'yaj man
Jesucristo yanj chuman' Jerusalén do', narii nij so'
doj tuvi' ma'an nij so' ca'anj nij so' ndaa chuman'
Antioquia ga roj sii cu'naj Pablo do', Bernabé do' a.
Gaa ne narii n1] so' man sii cu'naj ]udas Barsabas
do', man sii cu'naj Silas do', se vaa ca'anj roj so'
a. 'Q se sii sa' me roj so', ra nij tinuu roj so' a
23 Gaa ne qui'yaj cunudanj nij so' yanj carta ca'anj
nicaj nij sii ca'anj chuman' Antioquia, ne nihdnj
me se vaa taj yanj cartd yo' a: “Nihadnj me yanj
cartd 'yaj nuyj sij apostol cune' Jesucristo man nata'
se nana so' do', sij uun chij rihaan nij sii améan ra
ni'yaj man Jesucristo do' a. Tinuud soj me nuj, ne



Hechos 15:24 IxxxVv Hechos 15:30

ca'nej nuj yanj nihanj rihaan nij soj sij yanij aman
ra ni'yvaj man Jesucristo yanj chuman' Antioquia
do', estado Siria do', estado Cilicia do' a. 24Dan me
se ca'na' nana rihaan nuj se vaa doj tuvi' ngj me
sii ca'mii nana qui'yaj sayuun rihaan soj, ne quiri'
rd soj, qui'yaj nij sii ca'miinana yo' rihaan nij soj a.
Tzajne nuveé nyjcanéé man nijso' ma'. 25Tzajne
che'é se qui'yaj nij so' danj ro', che'é dan cuyaan
guun ra nyj narii nyj doj tinuu nuj cuchi' rihaan
SOj ga rgj tinuu ni' sif 'ee ndo'o ra nyj sii cu'naj
Bernabé ga Pablé adonj. 26 Ne xa' roj so', tzaj ne sij
ca'néé niman cunua rihaan Jesucristo sij 'nij ra'a
man ni' me roj so', ne ndaa ne chu'vi' rgj so' cavi'
roj so' ma'. 27 Dan me se ca'néé ndj man sii cu'naj
Judas do', man sii cu'naj Silas do', se vaa ca'anj roj
so' ga sii cu'naj Bernabé ga Pablo, ne ma'an roj so'
nata' rihaan soj ndaa vaa taj nana no rihaan yanj
nihanj ei.

28”Danme se ne guunra Niman Diose do', ma'an
nyj do', cuchryj ndo'o nuj tucuaan canocq' soj ma'.
Tzajne vaa che'é cung soj ca'anj guee nana nihdnj,
rd nyj nanj adonj. 29 Dan me se se guun cha soj
rasuun rqué yuvii rihaan ya'anj cacdj yuvii ma'.
Se guun cha soj ton ma'. Se guun cha soj nee xcuu
tuguaj nii gaan chiha ma'. Ne sné'o do', chana do',
se cot0j SOj ga yo'd yuviisese nenicasojmeyo'ma'.
Ne sese qui'yaj soj nu' ndaa vaa taj nana nihanj, ne
ve'é 'yaj soj, rd nij nanj adonj. Ne mera Illlj sevaa
ve'é cayaan soj adonj”, taj yanj carta qui'yaj nij sii
man chuman' Jerusalén yo' a.

30 Dan me se caméé nij so' man ca'anj nij sii
ca'anj chuman' Antioquia, gaa ne gaa cuchi'nij so',

ne canacuun nij so' cunuu chre' cunudanj nij sii
cuchuman ra ni'yaj man Jesucristo, gaa ne caxrij
nij so' yanj carta yo' ston nij sii yanj chuman'
Antioquia a. 31 Gaa ne nayaa nij sii man Antioquia
yanj carta, gaa ne guun niha' uxra ra nij so' che'é
nana sa' cataj xna'anj nij sii man Jerusalén rihaan
nij so' a. 32 Ne sii cu'naj Judas do', sii cu'naj Silas
do', sii nata' se nana Diose me rogj so', ne a'mii
a'mii roj so' nago' roj so' chrej man nij sii man
Antloqulayo' nenari' nucua] niman n1] so', qui'yaj
roj so'a. 33Dan me se quisij caran' rgj so' chuman'
Antioquia, gaa ne ve'é cataj nij tinyj nij sii man
Antioquia rihaan roj so' se vaa dinj gaa niman roj
so' ca'anj roj so' a. Gaa ne dan me se quinan'
roj so' rihaan nij sii ca'méé man roj so' ca'na' rgj
so' a. 34 Tzaj ne guun ra sii cu'naj Silas quinaj
so' chuman' Antioquia a. 35 Ne guun raan sii
cu'naj Pablo do', sii cu'naj Bernabé do', chuman'
Antioquia, ne tucu'yon roj so' se nana Diose sij 'nij
ra'a man ni' nana sa' rihaan yuvii a. Ne que'ee
ndo'o yo'0 nij yuvii nata' nana sa' yo' ga roj so' a.

Nana nihanj taj xna'anj se vaa ca'anj utin Pablo
tucu'yon so' se nana Diose rihaan yuvii, ne ca'anj
Bernabé yo'o rej yanij a

36 Dan me se cachén doj gliii, gaa ne cataj Pablé
rihaan Bernabé a:

—~Canicaj ni' ca'anj udn ni' cunudanj nij chu-
man'yanj nij tinau ni' nij siinata' ni' se nana Diose
nana sa' rihaan, gaa ne quene'en ni' daj vaa man
nij so' ei —taj Pablé rihaan Bernabé a.

37Tzaj ne Bernabé ro', guun ra so' se vaa ca'anj
uun sii cu'naj Juan Marcos ga roj so' a. 38 Tzaj

ne ne ca'vej ra Pabld ca'anj uun Juan Marcos ga
roj so', che'é se gaa rque me se tanaj Juan Marcos
man roj so' estado Panfilia, ne ne ca'anj so' qui'yaj
suun nij so' che'é Diose ma'. 39 Che'é dan guun
vij nana ca'mii roj so' che'é Juan Marcos, ne che'é
dan ca'anj yanij roj so', ne Bernabé ro', nicaj sii
cu'naj Marcos, ne cavii roj so' rihoo chéé rihaan
na, ne ca'anj roj so' estad6 Chipre a. 40 Ne Pablé
ro', narii so' man sii cu'naj Silas se vaa ca'anj so'
ga Pablo a. Ne cachiin ni'yaj nij tinuu rgj so' nij
sii man chuman' Antioquia rihaan Diose se vaa
qui'yaj Diose se luj ne racuij so' man rgj so' chrej
ca'anj roj so', ne dan me se ca'anj roj so' a. 41 Gaa
ne cachén roj so' nu' estado Siria do', nu' estado
Cilicia do', ne nari' nucuaj niman nij x'ne' nij sit
cuchuman rd ni'yaj man Jesucristdo man cunudanj
nij chuman' naj roj estadd yo', qui'yaj roj so' a.

16

Nana nihanj taj xna'anj se vaa cachéé sii cu'naj
Timoteo ga sii cu'ngj Pablo ga Silas a
1 Dan me se cuchi' sif cu'naj Pablo ga Silas chu-
man' Derbe do', chuman' Listra do'a. Ne chuman'
Listra ro', yadan 'o sii tucu'yon se nana Jesucristo,
ne Timoteo cu'naj so' a. Ne nii Timoteo me chana
israelitd cuchuman ra ni'yaj man Jesucristo, ne rej
Timoteo me sii yanij a'mii xna'anj griego a. 2 Ne
sii sa' me Timoteo, taj nij tinau so' sii ne chuman'
Listra do', chuman' Iconio do' a. 3Dan me se guun
ra Pablo se vaa ca'anj Timoteo ga so' a. Ne cuta'
Pabl6 ta'nga' man so', che'é se ne'en cunudanj nij
sii israelita yanj rej yo' se vaa sij yanij me rej so'

ne che'é dan nuvi' ta'nga' cata' man so' ma'. 4Dan
me se gaa cachén nij so' nu' nij chuman', ne cataj
xna'anj nij so' rihaan nij yuvii cuchuman ra ni'yaj
man Jesucristd se vaa cung nij yuvii se nana nij
apostol cune' Jesucristé man do', yo'o nij sii uun
chij yanj chuman' ]erusalen do', nana naqui'yaj
cuu nij so' che'é n1] sii yanij a. 5 Ne xa' nij x'ne' njj
sif cuchuman ra ni'yaj man Jesucristo, tzaj ne doj a
canoco'nijso'se tucuanjJesucristo, ne doja cunuu
rii nij X'ne' daj a guii a.

Nana nihanj taj xna'anj se vaa naqui'yaa ' sii ne
estado Macedonia rihaan Pablo, qui'yaj Diose a
6Dan me se cardan Nimdn Diose chrej rihaan nij
so' nata' nij so' se nana Diose estado cu'naj Asia,
ne che'é dan cachén nij so' rej cu'naj Frigia do', rej
cu'naj Galacia do' a. 7 Gaa ne vaj nij so' chrej ndaa
rej cu'naj Misia, gaa ne guun ra nij so' ca'anj nij so'
estadd cu'naj Bitinia a. Tzaj ne ne ca'vee qui'yaj
nij so' danj, qui'yaj Niman Diose ma'. 8 Che'é dan
cachén nij so' rej cu'naj Misia, ne nanij nij so' ndaa
chuman' Troas a. ® Ne dan me se rej nii naqui'yaa
'orasuun rihaan Pablo, qui'yaj Diose a. Ne dan me
se nicun' 'g sii ne estadé Macedonia ni'yaj Pablo,
ne canacuun sno'o yo' man Pablg, cataj so':

—~Ca'na’' so' ndaa estad6 Macedonia nihanj, ne
racuij so' man nuj 4 —taj so' rquee so' man Pablo
a.

10 Gaa ne nu' nano6 rd ca'anj ran' nuj daj gaa
qui'yaj nuj ne ca'vee ca'anj nuj ndaa estadé Mace-
donia a. 'Q se cachrij ra ya nugj se vaa Diose me
sii ca'ne' suun rihaan ndj nata' ndj se nana Diose
nana sa' rihaan nij sii ne estad6 Macedonia yo' a

Nana nihdnj taj xna'anj che'é chana cu'ngj Lidia
chana cuchumadan ra ni'yaj man Jesucristo a

11 Dan me se chuman' Troas ro', cavii ngj rihoo
chéé rihaan na, ne 'g chrej ca'anj nuj cuchi' nyj
ndaa rej cu'naj Samotracia a. Ne yo'é guii ca'anj
nuj rque rihoo ndaa chuman' cu'naj Neapolis a.
12 Gaa ne cavii nuj chuman' yo', ca'anj nuj chu-
man' cu'naj Filipos a. Ne chuman' Filipos ro',
me chuman' nocoo naj estadé Macedonia, ne chu-
man' cuchruj nij sii cavii Roma me yo' a. Dan me
se guun raan nuj doj giiii chuman' Filipos yo', 13ne
glii naranj rd nij yuvii israelita curihanj nuj ta'yaa
Xij rej atyj yuvii chuman' yo', ne ca'anj nyj tu'va
'o chraa a. 'Q se guun ra nyj se vaa rej yo' me
rej cunuu chre' nij yuvii israelita cachinj ni'yaj nij
so' rihaan Diose a. Dan me se cayaan nuj rihaan
y0'00, ne ca'mii nyj ga nij chana cunuu chre' rej
yo', 14 ne ydan 'o0 chana cu'naj Lidia, ne no' ro/,
me chana ranjnatu'véj yatzij manta tinta sa' inanj,
ne chana cavii chuman' Tiatira me no', ne chana
yanij araj guee rihaan Diose me no' a. Dan me se
cuno no' se nana Pablo, ne racuij ndo'o Diose sij
'nij ra'a man ni' man no' se vaa ca'vee cuchuman
ra no' se nana Pablo yo' a. 15 Gaa ne cata' ne nij
tucua no' a. Gaa ne canacuun no' man nuj, cataj
no':

—Sese 'unj me chana aman ya ra ni'yaj man
Diose sij 'nij ra'a man ni', rd nij soj, ne caran' soj
ve'tucuaj doj guiii a —taj chana cu'naj Lidia rihaan
nyj a.

Ne rquee ndo'o no' man nuj, ne caran' nuj ve'
tucud no' a.

Nana nihanj taj xna'anj se vaa catuj roj sii cu'naj
Pablo ga Silas taga' che'é se quiriiroj so' nana chree
niman 'o chana yaan rii suerté, tzaj ne racuij Diose
manroj so'a

16 Dan me se y0'6 giiii ca'anj utin nyj rej cachinj
ni'yaj nuj rihaan Diose, ne nari' tuvi' 'o chana
yaan ga nuj, ne nuu 'o nana chree niman no', ne
qui'yaj canadn ndo'o nij sif uun chij rihaan no'
sa'anj, qui'yaj no' gaa quirii no' suerté che'é yuvii
a. 17Danme se canoco' ndo'ono' man nuj ga Pabld,
ne cagudj no', catajno":

—Nij sii nihanj ro', me sii nuu rihaan Diose sii
nicun' xta', ne nata' nij so' rihaan soj me tucudan
canocq' soj ne ca'vee nanii soj rihaan sayuun ei
—taj no', ni'yaj no' man nuj a.

18 Dan me se guun que'ee giiii qui'yaj no' danj,
gaa ne guun rmii Pabldg, qui'yaj no', ne che'é dan
canicaj so'ca'miiso' rihaan nana chree nuu niman
no', catajso':

—Nihdnj me se che'é suun nucuaj rqué Jesu-
crist6 manj a'mé' 'unj suun rihaan sg' se vaa
curihanj so' niman chana nihanj & —taj Pabld
rihaan nana chree yo' a.

Gaa ne nu' curihanj nana chree niman no' a.

19 Dan me se nij sii uun chij rihaan chana yaan
yo' me se xcaj nij so' cuenta se vaa che'é se
curihanj nana chree niman chana yo' ro', che'é
dan se ca'vee qui'yaj canadn nij so' doj sa'anj
qui'yaj chana yaan yo', ra nij so' a. Che'é dan
quita'aa nij so' man Pablo ga Silas, ne nucuaj rii nii
man roj so' ca'anj nij so' yu'vee ndaa rihaan nij sii
nicaj suun uun chij rihaan chuman' yo' a. 20 Gaa

ne ca'anj nicaj nij so' man roj sii cu'naj Pablo ga
Silasrihaanrgj cuese uun chijrihaan chuman'yo',
gaa ne cataj nij so' a:

—Roj sii nihdnj me se nanj yuvii israelita me roj
s0', ne uun rmii rd nu' nij sif man chihaan ni' 'yaj
roj so' nanj 4. 21'Q se nata' rgj so' tucuaan naca
rihaan nuj, ne nuveé tucuanj ng xcuun ni' nicaj
ni' me tucudan yo' che'é se sii nocg' gobierno ne
Roma me ni'd —taj nij so' rihaan roj cuese uun chij
rihaan chuman'yo' a

22 Gaa ne 'o cunihaan guun ra nij yuvii man
chuman' yo', ne caxrij yuvaa ndo'o nij so' man
Pablo ga Silas a. Gaa ne nucuaj cuxuun roj cuese
sagan' Pablo ga Silas ndaa se quitzin' yatzéj, ne
ca'ne' roj cuese suun rihaan nij tanuu se vaa go'
ndo'o nij tanuu rutzii xrad roj so' a. 23Ne gaa quisij
cayuun roj so', ne tagiiéj nij tanuu man roj so' ra
taga', ne ca'ne' roj cuese yo' suun rihaan sii tumé
taga' se vaa cutumeé uxra so' man rgj so' a. 24 Dan
me se gaa cuno sii tumé taga' nana yo', ne canu' so'
man roj so' ra 'o ve' rej rque taga' yo', ne caxrij so'
tacoo roj so' rque yu'uj taj rque caj a.

25 Dan me se rej nii yan' achiin ni'yaj ndo'o roj
sii cu'naj Pablo ga Silas ne achraa roj so' chra'
rihaan Diose, ne uno nij sii man taga' se vaa 'yaj
roj so', 26 ne dan me se cachénndo'o yuun, ne ndaa
nasqui' ndo'o tacdd ve' taga' yo', ne x'nuj nu' nij
ta'yaa taj rihaan taga' yo', ne nache nu' aga' ne'
nuu chihd ra'a cunudanj nij sii 'njj taga' yo'a. 27Ne
nanudl ra sii tumé taga', ne quene'en so' se vaa
taa ya'nyj uun nij ta'yaa, gaa ne guun ra so' se
vaa aj cundnj nij sii man taga', ne che'é dan quirii

so' taneé so' neé espadd, ne daj doj se ticavi' so'
man ma'an so' a. 28 Tzaj ne nucuaj ndo'o cagudj
sii cu'naj Pablo rihaan so', cataj Pablo:

—Se guun qui'yaj chi'ii so' man ma'an sg' ma'.
'Q se man chre' cunudanj nuj nihanj nanj ei —taj
Pablo, caguaj so' a.

29 Gaa ne canacuun sii tumé taga' se vaa ca'na'
nicaj nii ya'an chuguun rihaan so', ne yoo ndo'o
catyj so' ra taga', ne ri'jj ndo'o man so' che'é se
chu'vi' so', ne cayaan ruyj so' ndaa cand tu'va so'
rihaan yo'00 rihaan roj sii cu'naj Pablo ga Silas a.
30 Dan me se ca'anj nicaj so' man rogj so' xe', ne
xnd'anj so' man rgj so', cataj so'":

—Daj qui'yaj, gaa ne ca'vee nanii 'unj rihaan
sayuun quiran' 'unj nihanj ga —taj so', xna'anj so'
man roj so' a.

31 Gaa ne cataj roj so':

—Cuchuman ra so' ni'yaj so' man Jesucristo sij
'njj ra'a man ni', gaa ne nanii so' rihaan sayuun
nihanj do', rihaan chrej chi'ii uun chij niman so'
do'a. Nedanjinanj qui'yaj nij tuvi'soj, gaane cavii
sa' cunudanj soj rihaan Diose 4 —taj rgj so' rihaan
sii tumé taga'yo' a.

32 Gaa ne nata' roj so' se nana Diose sij 'nij ra'a
man ni' rihaan nu' nij tucua so' a. 33 Dan me se
rej nii me yo', ne maan ora dan nicaj sii tumé taga'
yo' man roj so', ne na'nu' so' xrda roj so' rej cano
rutzii, ne nu' qui'yaj so' danj, ne nu' cata' ne nu'
nij tucua so' a. 34 Gaa ne ca'anj nicaj so' man roj
so' rej Xraj rej ne ma'an so', ne go' so' se cha cha
roj so' a. Gaa ne dan me se guun niha' uxra ra nij

tucua so', che'é se cuchuman ra nij so' ni'yaj nij so'
man Diose a.

35 Gaa ne rej ranga' me se ca'néé roj cuese man
mision taga', ne cataj nij mision rihaan sii tumé
taga' a:

—Na'nej so' man roj sno'o yo' & —taj nij so' a.

36 Gaa ne cuchi' sii tumé taga' yo' rihaan Pabld,
ne nata' so' se nana nij mision rihaan Pablo, cataj
so'"

—~Ca'néé roj cuese nana se vaa na'nej 'unj man
roj soj nanj a. Che'é dan cuang nihanj me se ca'vee
ca'anj roj soj, ne gaa xej niman roj sgj & —taj so'
rihaan Pablo a.

37 Gaa ne cataj Pablé rihaan nij mision a:

—Dan me se rgj cuese yo' ro', nda' se sij romano
me roj, tzaj ne ne naqui'yaj cuu roj so' che'é rgj,
ne maan se go' rma'an nii rutzii xraa roj, qui'yaj
roj so', ne quene'en cunudanj nij yuvii man rgj se
vaa cayuun rdj, gaa ne caxrij roj so' taga' man roj
a. Ne nihdnj me se uun ra roj so' quirii yuve rgj
so' man roj xe', tzaj ne se guun danj ma'. Tananj
ca'na' ma'an roj so' nihénj, gaa ne ve'é quitaj yaan
roj so' rihaan rdj curihanj roj taga' nihanj & —taj
Pabl6 rihaan nij mision ca'na' taga' a.

38 Dan me se nata' nij mision se nana Pablo
rihaan roj cuese yo', gaa ne cuchu'vi' ndo'o rgj
so' gaa cuno roj so' nana se vaa sij romano me
Pablé ga Silas a. 39 Gaa ne cuchi' roj cuese taga',
gaa ne ca'mii sa' rgj so' ga roj sii cu'naj Pablo ga
Silas a. Gaa ne quitda yaan roj cuese rihaan roj
so' curihanj roj so' taga', ne ve'é cachiin ni'yaj roj
cuese rihaan Pablo ga Silas se vaa qui'yaj roj so' se
ndo'o, curihanj roj so' chuman' yo' a. 49 Dan me

se gaa quisij curihanj roj so' taga', gaa ne ca'anj
roj so' tucud chana cu'naj Lidia a. Gaa ne gaa
quene'en roj so' man nij tinud nij so' sii noco' man
Jesucristd, ne ca'mii roj so' ga nij so', ne cunuu
Xej nimdan nij so' qui'yaj se nana roj so', gaa ne
curihanj roj so' chuman' yo', ne ca'anj roj so'a

17

Nana nihdnj taj xna'anj se vaa ca'maan ra nij sit
man chuman' Tesalonica ni'yaj nij so' man Pablo ga
Silas a

1 Dan me se cachén rgj so' chuman' Anfipolis

do', chuman' Apolonia do', gaa ne catuyj roj so'
chuman' TesalOnica a. Ne chuman' Tesalonica ro',
ne 'g ve' tucu'yon nij yuvii israelitd se tucuanj
Moisés a. 2 Dan me se catuj Pabld ra ve' yo' rej
nuu chre' nij yuvii israelita yo', ndaa vaa u'yon
inanj so' qui'yaj so' a. Ne va'nyj ya guii cuetan'
naranj ra nij so' nanoé Pablo cuento ga nij so' che'é
nana no rihaan danj Diose a. 3 Dan me se cataj
xna'anj Pablo rihaan nij so' se vaa sii ca'néé Diose
tinanii man yuvii rihaan sayuun me se ng xcuun
so' quiran' so' sayuun ne cavi' so' ne cunuu i'na’
uun so', ne cataj Pablo se vaa ma'an Jesucristo
sii nata' Pablo che'e rihaan nij so' ro', ma'an ya
so' me sii caméé Diose tinanii man yuvii rihaan
sayuun a. 4 Gaa ne ta'aj nij sii israelitd cuno se
nana Pablo ro', cuchuman ra nij so' ni'yaj nij so'
man Jesucristo, ne guun tuvi' nij so'ga Pablone ga
Silas a. Ne cuchuman ra que'ee ndo'o nij sii yanij
a'mii xna'anj griego araj guee inanj rihaan Diose
do', que'ee nij chana raa doj ne chuman' yo' do',
cuchuman ra a.

> Tzaj ne guun xcQj ruvaa ra yo'é nij yuvii is-
raelitd ni'yaj nij so' man roj sii cu'naj Pablo ga
Silas, ne che'é dan nano' nij so' doj sii chi'ii man
yu'vee, ne cunuu chre' ndo'o yuvii, qui'yaj nij sii
chi'ii yo', gaa ne naxumaan ndo'o sayuun chu-
man' yo', qui'yaj nij so' a. Gaa ne cuchi' nij yuvii
yo' rihaan ve' tucua sii cu'naj Jason ve' caran' sii
cu'naj Pablo ga Silas, ne guun ra nij yuvii quirii
nij so' man roj so' ndaa rihaan yuvii cunuu chre'
a. 5 Dan me se nuvi' rgj so' ne ra ve' yo' gaa cuchi'
nij yuvil nano' man rgj so' ma'. Che'é dan quirii
nij yuvii man ma'an sii cu'naj Jason do', man yo'o
nij tintu ni' siinoco' man Jesucristo do', ne nucuaj
rii nij yuvii man nij so' ndaa rihaan nij sii uun
chijrihaan chuman'yo'a. Gaa ne caguaj nij yuvii,
cataj nij yuvii:

—Nij sii nihanj 'yvaj natuna tucudan naj rihaan
yuvii man nu' caxra' rihaan chumii, tzaj ne nihanj
me se ndaa chihdan ni' 'na' nij so' tiri' nij so' yaj
nanj chuguanj. 7 Ne sii cu'naj Jasén nihdnj me se
taj ya'anj so' man rgj so' adonj. Ne cunudanj nij
so'ro',inanj se vaa na'vej ra sii cu'naj César qui'yaj
yuvii 'yaj nij so' nanj a. 'Q se tucu'yon nij so' rihaan
yuvii se vaa Jesucristé me yo'0 sii nicaj suun rey
uun chij rihaan ni' nanj ei —taj nij yuvii israelita,
cagudj nij so', cuno nij sii uun chij rihaan chuman'
TesalOnica yo' a.

8 Dan me se cuyanj ndo'o ra nij sii uun chij do',
y0'0 nij yuvii ne chuman' yo' do', gaa cuno nij so'
nana yo', 9 gaa ne cata' tu'va nij tuvi' sii cu'naj
Jason se vaa se guun qu1 yaj nij so' doj sayuun, ne
ndaa cuchruj nij so' sa'anj, ne na'néé nij sii uun

chij yo' chrej man nij so' a.

Nana nihanj taj xna'anj se vaa ca'mii natdj sit
cu'ngj Pablo ga Silas se nana Diose rihaan nij st
man chuman' Berea a

10 Dan me se maan ord rej nii giii yo' ca'néé
nij tinuuy ni' sii man chuman' Tesaldnica man sii
cu'naj Pablo ga Silas ca'anj roj so' ndaa chuman'
Berea a. Gaa ne cuchi' rgj so', ne catyj roj so' ra
ve' tucu'yon nij yuvii israelita se tucuanj Moisés a.
11 Ne nij sii israelitd yanj chuman' Berea me se sa'
doj vaa niman nij so' rihaan nij sii israelita yanj
chuman' Tesaldnicayo'a. 'Q se aran' ra nij so' cung
nij so' se nana Diose, ne daj a nij guii yanj ndo'o
nayaa nij so' danj Diose, che'é se guun ra nij so'
Xcaj nij so' cuenta sese ya ya cuyaan vaa se nana
Pablé ga nana no rihaan danj Diose a. 12 Che'é
dan que'ee ndo'o nij so' cuchuman ra ni'yaj man
Jesucristé a. Ne nij sii yanij a'mii xna'dnj griego
me se que'ee tuvi' nij so' chana ni'yanj niman do',
sng'o do', cuchuman ra ni'yaj man Jesucristo a.

13 Dan me se xcaj nij sii israelitd yanj chuman'
TesalOnica cuentd se vaa ndaa chuman' Berea
nata' uun sii cu'naj Pablé se nana Diose rihaan nij
yuvii a. Che'é dan ca'anj nij so' chuman'Berea yo',
ne ca'mii ne nij so' che'é Pablg, ne cuyanj ra nij
sii man Berea ni'yaj nij so' man sii cu'naj Pablo ga
Silas, qui'yaj nij sii man Tesaldnica yo' a. 14 Gaa ne
nu' ca'néé nij tinuu ni' man Pablo ca'anj so' ndaa
tu'vanaya'anj, tzaj ne quindj sii cu'naj Silas do', sii
cu'naj Timoteo do', chuman'Bereayo'a. 15Neta'aj
nij sii man Berea yo' me se ca'anj tacuachéé man
Pabld, ne ca'anj nicaj nij so' man so' ndaa chuman'

s

Atenas a. Gaa ne rqué Pablo nana rihaan nij sii
man Berea nata' nij so' rihaan sii cu'naj Silas ga
Timoteo se vaa cuaj ca'na' roj so' rihaan Pablé a.
Gaa ne canicaj nij sii man Berea yo' quinan' nij so'
chihdaan nij so' a.

Nana nihanj taj xna'anj che'é nij nana ca'mii
natdj Pablo rihaan nij sit man chuman' Atenas a

16 Dan me se gaa na'vij Pabl6 ca'na' roj sii cu'naj
Silas ga Timoteo chuman' Atenas, ne ve'ee ndo'o
niman Pablo gaa quene'en so' se vaa man ndo'o
ya'anj qui'yaj ra'a nij sii man Atenas yo' rque
chuman'yo', 17ne che'é dan nan6 ndo'o so' cuenté
ga nij yuvii israelita do', ga nij sii yanij araj guee
rihaan Diose do', ra ve' tucu'yon nij so' se tucuanj
Moisés a. Ne daj a guii ca'anj so' yu'vee, ne nano so'
cuentd ga me ma'an sii chéé yu'vee yo' a. 18 Dan
me se man ndo'o sii chruun yanj ne chuman'
Atenas yo', ne ta'aj nij so' me sii tucu'yon se nana
siicu'naj Epicuro, ne yo'é ta'aj nij so' cu'naj estoico
a. Ne doj tuvi' nij so' nano cuent6 ga Pabld a. Dan
me se ta'aj nij so' cataj:

—Me taj siinihanj tu'varma'an so' danj, ra soj ga
—taj nij so', xna'anj nij so' man tuvi' nij so', ni'yaj
nij so' man Pablo a.

Ne yo'é ta'aj nij so' cataj:

—Sii nata' se nana ya'anj curuvi' naca me so'
nanj & —taj yo'o ta'aj nij yuvii, ese nata' Pablo se
nana Jesucristdé nana sa' rihaan nij so', ne nata'
Pabld se vaa ca'vee cunuu i'na' uun nij sii cavi' a.

19 Dan me se ca'anj nicaj nij so' man Pablé raa
'o0 quij le'ej cu'naj Aredpago, ne cataj nij so' rihaan
Pablo:

—Qui'yaa so' se ndo'o cataj xna'anj so' rihaan
nyj daj vaa nij nana naca nana tucu'yon so' rihaan
yuvii 4. 20'Q se cardya'anj ndo'o nyj ta'aj nij nana
ca'mii sg' cuno nuj, ne che'é dan me ra nuj xcaj nuj
cuenta daj vaa tucudan tucu'yon sQ' a —taj nij sit
man Atenas rihaan sii cu'naj Pablé a.

21'Q se nij sii man chuman' Atenas dq', nij sii'na'
aran'chuman'Atenas do', inanj uunra nij so'nata'
nij so' nana naca dqo', nari' nij so' nana naca do',
nanj adonj.

22Dan me se canicun' Pablé tanuu sca'nuj nij so'
raa quij cu'naj Aredpago, gaa ne cataj so' rihaan nij
so':

—Cung soj sij man chuman' Atenas nihanj
ca'mij a. Aj ne'enj se vaa sij aran' ndo'o ra na'vij
rihaan nij ya'anj me nij soj adonj. 23'Q se gaa
cachen] chuman' man SO], ne quene'én 'unj nij re]
na'vij soj rihaan nij ya'anj nocg' soj, ne quene'én
'unj yo'o chraan altar, ne nana no rihaan chraan
altaryo' cataj, “Rejna'vijni'rihaanya'anjnene'en
ni' man a”, taj nana no rihaan chraan altar yo'
a. Ne xa' 'unj, tzaj ne nihdnj me se nata' 'unj
rihaan nij soj che'é ma'an ya'anj yo' ya'anj na'vij
soj rihaan, ya'anj ne ne'en soj man nanj adon,j.

24”Dan me se Diose ro', me ya'anj qui'yaj nu'
chumii do', nu' rasuun man rihaan chumii do', ne
se ca'vee guun tucua so' ve' une' yuvii cane so'
che'é se so' me sii 'nij ra'a nu' rej xta' nu' yo'6o
nu' a. 25'Q se so' me sii 'yaj vaa i'na' ni', ne so'
me sii 'yaj naranj ni' nana, ne dan me se rqueé so'
nu' rasuun achiin man ni' adonj. Ne che'é dan
taj vaj rasuun achiin man so', ne se ca'vee racujj
yuvii man so' ma'. 26 Ne orun' sné'o qui'yaj so' asij

rque ro', veé ton dan qui'yaj so' man daj a x'ne' nij
yuvii, che'é rej cayaan nij yuvii rihaan nu' cachra'
chumii adonj. Ne aj ne'en Diose me daj yo' cayaan
'0'gX'ne'nij yuvii rihaan chumii, ne ajne'en Diose
me rej guun ran' to'é6 'o 'o x'ne' nij yuvii ei. 27'Q
se guun ra Diose se vaa xcaj nij yuvii cuenta che'é
Diose ne nari' nij yuvii man Diose chuguanj. 'Q se
nuveé sij ne gan' ndo'o rihaan ' 'o ni' me Diose
ma'. 28'Q se vaa ima' ni', 'yaj so', ne chéé ni', 'yaj
so', ne vaa ni' rihaan chumii nihdnj, 'yaj so' adon,;.
'Q se ta'aj tuvi' nij soj sii chruun yanj cachréon nana
nihanjrihaan yanjse vaa: “'Q se ndaa ta'nii so' me
ni' adonj”, taj ta'aj tuvi' ma'an soj nanj ei. 29 Ne
che'é se ta'nij Diose me ni' ro', che'é dan ne nd
xcuun ni' guun ra ni' se vaa ase vaa Diose ro', danj
vaa nij aga' oro mii titaa ni' do', nij aga' plata catzii
titaa ni' do', nij yahij acdj ni' do' ma'. 'Q se inanj
rasuun avii raa ma'an ni' yuvii me nij rasuun vaa
danj ei.

30 ”Dan me se asij rque me se ne qui'yaj Diose
sayuun man nij sii na'vij rihaan aga' do', rihaan
yahij do' ma'. 'Q se ne ca'vee Xcaj nij yuvii cuenta
ma'. Tzaj ne yaj me se cataj xna'anj Diose rihaan
nij yuvii man cunudanj nij chuman' naj rihaan
chumii se vaa canicaj niman nij yuvii canocg' nij
yuvii tucudan sa' adonj. 31 Ne dan me se cachrén
Diose 'g giiii ca'ne' nica so' cacun' che'é cunudanj
nij yuvii man rihaan chumii a. Ne aj cune' so' man
'0 snd'o guun sii ca'ne' cacun' che'é yuvii a. Ne
che'é se cunuu i'na' uun snd'o yo', qui'yaj Diose,
gaacavi'so', ne che'é dan no xcuun cunudanj yuvii
cuchuman ra nij yuvii se vaa veé ya sno'o yo' me

so' adonj —taj Pablo rihaan nij sii man Atenas yo'

32 Dan me se gaa cuno nij sii man Atenas nana
se vaa cunuu i'na' uun 'o sii cavi', ne ta'aj nij so'
ca'nga' nacoo, ne yo'o ta'aj nij so' cataj:

—Ndaayo'6 gliii uin me se ca'na' ndj cung nyj se
nanasg'nanjei—taj yo'o ta'aj nij siiman chuman'
Atenasyo'a.

33 Vee dan, ne curihanj Pabl6 scanuj nij so' a
34 Tzaj ne doj nij yuvu guun tuvi' ga Pablo, ne
cuchuman ra nij so' ni'yaj nij so' man Jesucristo
a. Ne yo'o so' me ' sif uun chij cu'naj Dionisio, ne
y0'6 no' me chana cu'naj Damaris, ne vaa doj yuvii
ganij so' uun a.

18

Nana nihanj taj xna'anj che'é suun qui'yaj suun
Pablé chuman' Corinto a
1Cachéndoj, gaa ne cavii Pablé chuman'Atenas,
ca'anj so' ndaa chuman' Corinto a. 2 Tihaj yuun
nari' tuvi' so' ga 'o sii israelitd cu'naj Aquila, ne
xa' so', tzaj ne sij cavii rej cu'naj Ponto me so', ne
gaa caydan so' chuman' Roma, ne ca'ne' sii nicaj
suun emperador cu'naj Claudio suun se vaa cavii
cunudanj nij yuvii israelitd chuman' Roma ca'anj
yanij nij so'a. Che'é dan cavii so' ga nica so' chana
cu'naj Priscila yo'66 nocoo cu'naj Italia, ne che'é
dan sjj ca'na' naca chuman' Corinto me rgj so' a
Dan me se cuchi' Pablé rihaan roj so', 3 ne che'é
se cuyaan vaa suun 'yaj suun Pablo ga suun 'yaj
suun roj so' ro', che'é dan caran' Pablo ga roj so',
ne qui'yaj suun so' ga roj so' a. 4Ne daj a m] guii
cuetan'nardnjrd nij yuvii israelitd me se ca'mii so'

ga nij yuvil cunuu chre' ra ve' tucu'yon nij yuvii
israelita se tucuanj Moisés, ne cuchuman ra doj sii
israelita do', doj sii yanij a'mii xna'anj griego do',
gaa cuno nij so' se nana so' a.

>Dan me se gaa cavii sii cu'naj Silas ga Timoteo
estado Macedonia ca'na' roj so' chuman' Corinto,
ne yo'o caméé niman Pabld nata' so' se nana Diose
rihaan nij yuvii, ne inanj cataj xna'anj so' rihaan
nij yuvii israelita se vaa Jesucristé me sii ca'néé
Diose tinanii man yuvii rihaan sayuun a. ¢ Tzaj ne
ca'mii cano tuvi' nij yuvii israelita ga Pablo, ne quij
ca'mii nij so' che'é Pablg a. Che'é dan tucuayuu so'
y0'00 tachruu no rihaan sagan'so', gaa ne cataj so'
rihaan nij yuvii a:

—Ma'aninanj sojmera ca'anjrihaanya'annanj
4. Ne tumé 'unj cacun' se vaa quiran' soj sayuun
qui'yaj Diose ma'. Ne yaj me se rej rihaan nihan;
me se ca'anj 'unj nata' 'unj se nana Diose rihaan
nij sii yanij nanj 4 —taj Pablo rihaan nij so' a.

7 Gaa ne cavii so' rej man nij so', ne ca'anj so'
ve' tucud 'o sii cu'naj Tit6 Justo, ne so' ro', me 'o
sii yanij ne 'g sii araj guee rihaan Diose me so', ne
ve' tucud so' ro', ne rej x'nyj ve' tucu'yon nij yuvii
israelita se tucuanj Moisés a.

8 Dan me se ' sii cu'naj Crispo sii 'nij ra'a ve'
tucu'yln nij yuvii israelita se tucuanj Moisés ro',
me '0 s0', ne cuchuman ra nu' nij tucua so' ni'yaj
nij so' man Diose sij 'nij ra'a man ni' a. Gaa ne
cuchi' nana rihaan nij sii man Corinto se vaa sii
cu'naj Crispo me sii cuchuman ra ni'yaj man Diose
sij 'nijra'a man ni', ne che'é dan cuchuman ra uun

que'ee nij so' ni'yaj nij so' man Jesucristg, ne cata'
ne cunudanj nij so'a

9Nerejnii me se naqui'yaa Diose sij 'nijra'aman
ni' rihaan Pablo, ne cataj so' a:

—Se cuchu'vi' so' ma'. Yo'o ca'mii sQ' se nanaj,
ne se gaa dinj tu'vd so' ma'. 10'Q se vaj 'unj ga so',
ne taj vaj sii go' man so' ne qui'yaj chi'ii man so'
ma'. 'Q se man uxrd yuvii man chuman' nihanj
canocQ' manj adonj —taj Diose sij 'nij ra'a man ni'
rihaan Pablo a.

11 Gaa ne dan me se quindj Pablé 'o yo' tda
yanéeé, tucu'yon so' se nana Diose rihaan nij sii
man chuman' Corinto yo' a.

12Danme se yo'dan me se sii cu'naj Galién me sii
nicaj suun gobernador uun chij rihaan chuman'
Corintoyo'a. Ne naxumaan yuvii israelita, ne yo'o
me niman nij so' ni'yaj nij so' man Pablg, ne ca'anj
nicaj nij so' man Pablo rihaan sii nicaj suun cu'naj
Galion yo', che'é rej naqui'yaj cuu so' che'é Pablo
a. 13Gaa ne cataj n1] so':

—SIii nihanj ro', 'yaj tandj xco yuvii se tucuanj
nyj che'é suun na'vij nij yuvii rihaan Diose, ne ing
doj na'vij nij yuvii rihaan Diose, 'yaj sii nihanj ei
—taj nij yuvii israelita yo', ni'yaj nij so' man Pablo
a

14 Daj doj tzin' se cavii nana tu'va Pablo, tzaj
ne ma'an sii cu'naj Galion me sii ca'mii rihaan nij
yuvii israelitd yo', ne cataj so":

—Cuno soj sij israelitd ca'mij 4. Sese vaa cacun'
chi'ii qui yaj sii nihanj, ne no X(:t’lnj cunoj se vaa taj
s0j saj 4. 15 Sese taj, gaa ne che'é inanj se nana soj
do', che'é se tucuanj soj do', araa soj cacun' xraa
so', gaa ne che'é dan ma'an soj ng xcuun ca'ne'

cacun' che'é so' nanj adonj. 'Q se xa' 'unj nihanj,
tzaj ne na'vej uxra raj naqui'yaj cud 'unj che'é
rasuun vaa danj ma' —taj sii cu'naj Galion rihaan
nij yuvii israelitd yo' a.

16 Gaa ne quirii so' man cunudanj nij so' tucua
suun a. 17 Gaa ne quita'aa cunudanj nij yuvii man
sii cu'naj Sostenes sii 'nij ra'a man ve' tucu'yon nij
so' se tucuanj Moisés, ne go' nij so' chruun xraa
so' rihaan tucud suun a. Tzaj ne ne rihuun ra sii
cu'naj Galion yo' gaa qui'yaj nij so' danj a ma'.

Nana nihdnj taj xna'anj se vaa nanicaj Pablo

nan' so' chuman' Antioquia a

18 Dan me se guun que'ee doj giii guun raan
Pabl6 ga nij tinuu ni' sii ne chuman' Corinto, gaa
ne cataj so'sevaa ca'anjso', ne caviiso' rque rihoo
chéé rihaan na, ne ca'anj so' ndaa estado cu'naj
Siria, ne ca'anj chana cu'naj Priscila do', sii cu'naj
Aquila do', ga so' a. Tzaj ne asino yaan caca caan
niiraa Pablo, qui'yaj Pabld, gaa vaj nij so' chuman'
Cencrea, che'é se aj cata' tu'va so' 'o nana rihaan
Diose a. 19 Dan me se cuchi' nij so' chuman' Efeso,
ne tanaj Pablo man rgj so' chuman'yo'a. Gaa ne
catyj ma'an so' ra ve' tucu'yon nij yuvii israelita
se tucuanj Moisés, ne ca'mii so' ga nij yuvii che'é
se nana Diose a. 20 Ne cachiin ni'yaj nij sii man
chuman' Efeso se vaa guun raan so' doj chihdan
nij so', tzaj ne ne ca vej so'a. 21 Tzaj ne cataj so'":

—Ca'anj 'unj nanj ei. Vaa che'¢ ndo'o canicun'
'unj 'o cha' an] canul chuman' Jerusalén, tzaj ne
sese Diose ca'vej, ne ndaa yuun xe ca'na' uuin 'unj
a —taj so', ne cavii so' rque rihoo chéé rihaan na,
ne tandj so' man chuman' Efeso yo'a

22 Dan me se ca'anj so' ndaa chuman' Cesarea,
ne cavii so' ca'anj ni'yaj so' man x'ne' nij sif aman
ra ni'yaj man Jesucristo yanj chuman' Jerusalén
a. Gaa ne nanij so' ndaa chuman' Antioquia a.
23Ne guun raan so' doj chuman' Antioquia, gaa ne
ca'anj so' ndaa vaa naj 'o 'o chuman' naj estadd
Galacia do', estado Frigia do', ne nari' nucuaj ra
cunudanj nij sii tucu'yon se nana Jesucristo yanj
nij chuman'yo', qui'yaj so' a.

Nana nihanj taj xna'anj che'é sii cu'naj Apolos a

24 Dan me se vaa 'g sii israelitd cu'naj Apolos,
ne sij cavii chuman' Alejandria me so', ne sij ve'é
ndo'o a'mii me so', ne sa' uxra nari' so' danj Diose
a. Dan me se ca'anj so' ndaa chuman' Efeso a.
25 Ne aj nari' so' se tucuanj Diose sij 'nij ra'a man
ni', ne guun ndo'o rd nimdn so', ne che'é dan nica
nata' so' ne tucu'yon so' se nana Jesucristo rihaan
nij yuvii a. Tzaj ne ataa xcaj so' cuenta se vaa
nQ Xcuun yuvii cata' ne yuvii che'é Jesucristo, ne
inanj quene'en so' daj qui'yaj sii cu'naj Juan gaa
cuta' ne Juan man yuvii a. 26 Dan me se guun che'e
so' ve'é ca'mii natdj so' ra ve' tucu'yon nij yuvii
israelitd man chuman' Efeso se tucuanj Moisés a.
Ne cuno chana cu'naj Priscila do', sii cu'naj Aquila
do', gaa ne nicaj tuvi' roj so' ga so', ne nica doj
ne sa' doj tucu'yon roj so' se tucuanj Diose man
Apolos a.

27 Dan me se guun ra sii cu'naj Apolos cachen
so' ndaa estadd Acaya, gaa ne doj a nari' nucuaj
so' qu1 yaj nij tinau ni' sii man chuman' Efeso,
ne qui'yaj nij so' yanj carta nayaa nij sii tucu'yon
se nana Jesucristdo man estado Acaya, ne cataj nij



Hechos 18:28 cv Hechos 19:3

so' se vaa ve'é nicaj tuvi' nij sii man Acaya ga sii
cu'naj Apolos yo' a. Gaa ne gaa cuchi' sii cu'naj
Apolos ndaa estado Acaya, ne racuijndo'o so' man
nij tinua ni' sii cuchuman ra ni'yaj man Jesucristo
che'é se luj qui'yaj Diose a. 28'Q se cunaj uxra
tihaan so' rihaan nij yuvii israelitd ne aman ra
ni'yaj man Jesucristo se vaa taj danj Diose se vaa
Jesucristé me sii caméé Diose tinanii man yuvii
rihaan sayuun, ne ca'mii cand tuvi' so' ga nij so'
rej man ndo'o nij yuvii, ne qui'yaj canaan se nana
sii cu'naj Apolos rihaan se nana nij sii israelita yo'
a.

19

Nana nihanj taj xna'anj se vaa ca'na' Niman
Diose rihaan nij sii tucu'yon se nana Jesucristo yanj
chuman' Efeso a

I Dan me se gaa cayaan sii cu'naj Apolos chu-
man' Corinto, ne cachén Pablé rej xraj doj cuchi'
so' chuman' Efeso, ne nari' so' dgj sii tucu'yon se
nana Jesucristo a. 2 Gaa ne xnd'anj Pabl6 man nij
so'a:

—Ne catdj Nimdn Diose niman nij soj gaa
cuchumanra soj ni'yaj soj man Jesucristo na' —taj
Pablo, xnd'anj so' man nij so' a.

Gaa ne cataj nij so':

—Tajma'. 'Q se a ne cung nyjnana se vaavaa'o
Niman Diose a ma'—taj nij so' rithaan Pablo a.

3Gaane xnd'anj Pablé man nij so' a:

—Ne me sii che'e cata' ne nij soj ga —taj so',
xXnd'anj so' man nij so'a

Gaa ne cataj nij so":

—'Q se cata' ne nuj ndaa vaa cataj xna'anj sii
cu'naj Juan nanj 4 —taj nij so' rihaan Pablo a.

4Gaa ne cataj Pabld rihaan nij so' a

—Xa' Juan, tza] ne cuta' ne so' man yuvii che'é
yan canicaj niman nij yuvii canoco' nij yuvii tu-
cudan sa' a. Ne cataj Juan rihaan nij yuvii se vaa
sii ca'na' rej xco Juan ro', me sii ng xciun nij yuvii
cuchuman ra nij so' ni'yaj nij so' man, ne sii ca'na'
rej xco Juan ro', me Jesucristo a —taj Pablo rihaan
nij sif ne chuman' Efeso a.

5 Dan me se gaa cuno nij so' nana vaa danj,
gaa ne cata' ne nij so' che'é Jesucristo sij 'nij ra'a
man ni' a. 6 Gaa ne cuta' Pablo ra'a so' raa nij so',
ne catuj Niman Diose nimdn nij so', ne ca'mii nij
so' xna'dnj naca, ne nata' nij so' nana rqué Diose
rihaan ma'an nij so' nata' nij so' a. 7 Ne cunudanj
nij sné'o me se quisij ya 'o chuvij nij so' ta' asuun
a.

Nana nihdnj taj xna'anj se vaa ca'anj Pablo
ca'mii so' ga yuvii man rd escuela 'nij ra'a sii cu'ngj
Tiranno a

8 Gaa ne catuj Pablo ra ve' tucu'yon nij yuvii
israelitA man chuman' Efeso se tucuanj Moisés,
ne va'nuyj yavii 'o rihaan inanj ca'mii so' ga nij
so' che'é se me ra so' cuchuman ra nij so' nana
che'é suun uun chij Diose niman yuvii do', rihaan
chumii nihdnjvaa giiido'a. 9Tzajne nichrajndo'o
ra ta'aj nij so', ne ne ca'vej ra nij so' cuchuman
ra nij so' nana sa' yo' ma'. Gaa ne quij ca'mii nij
so' che'é tucuaan noco' ni' cuno cunudanj nij yuvii
man ra ve' yo', gaa ne che'é dan tanaj Pablo man
nij sii nichraj ra yo', ne ca'anj yanij nij sii tucu'yon
se nana Jesucristo rihaan nij so', qui'yaj Pablo, ne

ca'anj so' ve' escueld 'njj ra'a 'g sii cu'naj Tiranno,
ne daj a giii ca'mii so' ga yuvii ra ve' escuela yo!
a. 10Ne quisij vij ya yo' qui'yaj so' danj, ne che'é
dan cunudanj nij sii israelita ga nij sii yanij a'mii
xXna'dnj griego yanj estado Asia xcaj cuentd che'é
se nana Jesucristo sij 'nij ra'a man ni' a.

s

Nana nihdnj taj xna'anj se vaa quiran' nij ta'ni
sii cu'ngj Esceva sayuun, qui'yaj 'o nana chree a

11 Dan me se guun nucuaj Pabld qui'yaj so' suun
sa' nocoo, qui'yaj Diose, 12ne ndaa nicaj nii se vitd
Pabld do', yatzij numii catuun Pabld dg', ca'anj
nii cuta' nii raa nij sii ran', ne nahuun sa' nij sii
ran', ne curihanj nana chree niman nij siiran' yo',
qui'yaj Diose a. 13Ne vaa dgj siiisraelitd chéé cané
chuman', ne nij so' me sii uta' ra'a raa sii ran' ne
urihanj nana chree niman nij sii ran' yo', 'yaj nij
so' a. Ng cata' tu'va nij so' se chuvii Jesucristo
sij 'njj ra'a man ni' se vaa guun ra nij so' racuij
so' man nij so' qui'yaj nij so' ndaa vaa 'yaj Pabld
a. Dan me se cataj nij so' rihaan nana chree a:
“Nihanj me se a'né' 'unj suun rihaan nij soj nana
chree se vaa curihanj soj nimdén sii ran' nihanj
che'éJesucristo sii a'mii natdj sii cu'naj Pablo che'é
a”, taj nij so' a. 14 Ne vaa chij ta'nii 'o sii israelita
cu'naj Esceva, ne xrej ata suun nocgo doj me so',
ne chij nij ta'nii so' ro', ca'mii danj rihaan 'o nana
chree nuu nimdn 'g so' a. 15 Gaa ne nana chree yo'
ro', ca'mii rihaan nij so', ne cataj yo":

—Ne 'unj me se ne'enj man Jesucristo, ne ne'enj
daj sij me Pablo a. Tzaj ne soj me se ne ne'en uxra
'unj man soj a ma' —taj nana chree yo' rihaan chijj
nij so'a

16 Gaa ne sii nuu nana chree yo' niman ro', giié;
s0', ne tugudj tuvi' so' ga nij so', ne nucuaj so' doj
rihaan nij so', ne qui'yaj canadn so' man cunu' chij
nij so' a. Dan me se cunanj nij so', curihanj nij so'
ra ve' yo', ne canj uun vaa nij so', ne quiran' ndo'o
nij so' sayuun, qui'yaj sii nuu nana chree niman
yo'a.

17 Gaa ne Xca] cunudan] nij yuvii israelita ga
nij yuvu yanij a'mii xna'dnj griego yanj chuman'
Efeso yo' cuentd se vaa quiran' chij nij so', ne che'é
dan cuchu'vi' ndo'o cunudanj nij so', ne cataj nij
s0' se vaa sa' uxrd vaa Jesucristo sij 'nij ra'a man
ni' a. 18 Ne que'ee nij sii cuchuman ra ni'yaj man
Jesucristd me se naxra' tu'va nij so', ne nata' ya nij
so' che'é cacun' qui'yaj nij so' a. 19Ne que'ee nijj sii
qui'yaj chree gaa rque doj ro', naqui'yaj chre' nij
so' danj nij so' yanj libr6 no nana chree, ne caxrij
ya'an nij so' man nij yanj yo', ni'yaj cunudanj nij
yuvii a. Gaa ne narii nij so' cuenta me daj sa'anj no
nij yanj yo', ne quisij vij chihaa chi' mijsa'anj plata
catzii n6 nij yanj tucuacaa nij so' a. 20 Veé dan me
se cha'nuu uxra se nana Jesucristo sij 'nij ra'a man
ni', ne nari' nucuaj doj se nana so' a.

Nana nihdnj taj xna'anj se vaa ca'maan ra nij sit
'vaj ya'anj aga' yanj chuman' Efeso ni'yaj nij so' man
Pabloa

21 Veé dan gaa ne ca'néé niman Pablé cachen
so' estado cu'naj Macedonia ga Acaya ne ca'anj so'
ndaa chuman' Jerusalén, ne cataj so' se vaa asa'
quisij ca'anj so' ndaa chuman' Jerusalén, ne no
Xcuun so' ca'anj ni'yaj so' ndaa chuman' Roma, taj
so' a. 22 Gaa ne ca'néé so' vij tuvi' njj sii 'yaj suun

ga so' catuu roj so' rej Macedonia a. Dan me se sii
cu'naj Timoteo do', sii cu'naj Erasto do', me roj sii
ca'néé so', ne ma'an so' guun raan doj guii estadd
Asia a. 23 Ne giiii dan me se guun ndo'o sayuun
che'é se tucuanj ni' sij noco' man Jesucristo a.
24 Dan me se vaa 'g sii cu'naj Demetrio ne sii 'yaj
suun aga' me so', ne nij tuvi' nij so' nicaj aga' plata
catzii ne 'yaj nij so' nuviile'ej nii, ne ase vaama'an
nuviina'vijyuviirihaanya'anjchana cu'najDiana
vaa yo' a. Ne 'yaj canaan ndo'o nij so' sa'anj a.
25 Dan me se canacuun sii cu'naj Demetrio man
cunudanj nij sii 'yaj suun ase vaa suun 'yaj suun
ma'an so' ne chuman'Efeso yo', ne ca'mii nataj so'
rihaan nij so', cataj so":

—Cuno nij soj nana ca'mij rihaan soj, tinyj. Dan
me se aj ne'en soj se vaa che'é suun 'yaj suun ni'
ro', che'é dan 'yaj canadn ndo'o ni' sa'anj 4. 26 Ne
nihanj me se aj ne'en ni' daj 'yaj sii cu'naj Pablo
yo', ne ca'na' nana rihaan ni' se vaa vaj so' nata'
s0' se nana so' se vaa xa' ya'anj 'yaj yuvii, tzaj ne
nuveé ya'anj yame ya'anj vaa danjma'. Ne nuveé
inanj chuman' Efeso nihanj me rej tu'va so' danj
ma'. Tananj vaj so' ndaa nu' estadd Asia nihanj
ta'asuun, ne cuchumanra que'ee ndo'o yuvii man
estadd Asia nihanj cuno nij so' se nana Pablo, ne
tanaj nij so' se tucuanj ni' qui'yaj Pablé adonj.
27 Dan me se Xraj ne vaa giiii nachri' yuvii ni'yaj
yuvii se suun ni', gaa ne dan me se guun ra uun
nij yuvii se vaa taj se gun' nuvii na'vij ni' rihaan
ya'anj chanasa'ndo'o cu'naj Diana ama'. Ne cataj
nij yuvii se vaa nuveé ya'anj sa' me no' ma'. Ne
xa' no', tzaj ne nu' ni' sij man estado Asia nihdnj

do', ndaa yuvii man rihaan nu' chumii do', na'vij
rihaan no' ei—taj sii cu'naj Demetrio cuno nij tuvi'
so'a.

28 Dan me se gaa cuno nij so' se nana Demetrio,
ne cuyanj uxrd ra nij so', ne caguaj nij so', cataj nij
so':

—Guee uxra Diana ta'anj ni' sij man Efeso ei
—taj nij so', cagudj nij so' a.

29 Gaaneyo'onachejraa cunudanj nij yuvii man
chuman' Efeso yo', ne quita'aa nij yuvii man sit
cu'naj Gayo ga sii cu'naj Aristarco che'é se sij chéé
ga Pablo me roj so', ne sij cavii estado Macedonia
me rgj so' a. Dan me se nicaj cunudanj nij yuvii
man roj so', ca'anj nij yuvii, ne cundnj nij so' catuj
nij so' rej estadio nuu chre' que'ee ndo'o yuvii a.
30 Ne guun ra Pablé catuu so' rej man nij yuvii,
tzaj ne ne ca'vej rd yo'o nij sii tucu'yén se nana
Jesucristd ca'anj so', ne ne ca'vee catuu Pablo rej
yo' qui'yaj tuvi' so' a ma'. 31 Ne ta'aj nij sii uun
chij rihaan nu' estado Asia ro', me tuvi' Pablg, ne
ca'néé nij so' nana rihaan Pablo se vaa daj chihaa
mij se guun catuu Pablo rej cunuu chre' nij yuvii
a

32 Dan me se ing doj vaa nana cagudj 'o 'o ta'aj
nij yuvii, che'é se nachej se nana nij so' a. Ne me
doj uxra doj nij so' ne ne'en daj me che'é cunuu
chre' nij so' ma'. 33 Dan me se tiguij ra'a nii man
sii cu'naj Alejandro, ne canicun' so' rihaan nij
yuvii, qui'yaj nij yuvii israelita, ne guun ra ta'aj
nij yuvii se vaa ca'mii Alejandro rihaan nij so' a.
Gaa ne tucund ra'a so' rihaan nij yuvii se vaa dinj
gaa tu'va nij yuvii, gaa ne ca'vee ca'mii nacaj so'
rihaan chuman' a. 34 Tzaj ne xcaj nij yuvii cuenta



Hechos 19:35 cxi Hechos 19:41

se vaa sij israelita me sii canicun' rihaan nij so', ne
che'é dan yo'o cagudj cunudanj nij yuvii, cataj nij
so'":

—Guee uxra Diana ta'anj ni' sij man Efeso ei
—taj taran' nij yuvii, ne cunu' vij ya ora caguaj nij
so'danj a.

35 Ndaa sij, gaa ne ca'ne' ra nij yuvii caguaj nij
so', qui'yaj sii uta' yan] tucud suun, ne cataj ma'an
so' rihaan m] yuvu a:

—Cuno soj sijman chuman' Efeso ca'mij 4. Yaya
cunudanj yuvii man rihaan chumii ne'en se vaa
chuman' Efeso nihanj me chuman' na'vij rihaan
ya'anj guee cu'naj Diana ga yahij quinij rej xta'
cuyaan vaa ga no' adonj. 36 Che'é se ya vaa nu'
nana nihdnj ro', che'é dan ng xcuun nij soj dinj
cuman soj, ne xXcaj soj cuenta, ne se guun qui'yaj
soj a d0] se nijma'. 37'Q se ca'na' roj snoé'o nlhanj,
qui'yaj soj, ne nuveé sij qu1 yaj se nij rque nuvii
me roj so', ne nuvee sij ca'mii nana nij che'é ya'anj
na'vij ni' rihaan me rgj so' ma'. 38 Dan me se xa'
nij tuvi' sii cu'naj Demetrio, tzaj ne sese me ra nij
tuvi' nij so' cuta' nij so' cacun' xraa 'o yuvii, ne vaa
ya'nyj rihaan nij so' ca'anj nij so' rihaan cuese, ne
ca'vee cuta' nij so' cacun' xrdd tuvi' nij so' nanj
a. 39 Ne sese me ra soj naqui'yaj cuu soj doj che'é
yo'érasuun, ne guii nuu chre' ni'ndaa vaa tucuaan
nocQ' ni' ro', giii dan me ca'vee qui'yaj soj danj ei.
40'Q se nihdnj me se ca'vee cuta' nii cacun' xrda ni'
sevaa qui'yajrma'an ni' sayuun cuan', ne se guun
nucuaj ni' cataj xna'anj ni' me che'é me ca'na' ni'
ne caguaj ndo'o ni' nihdnj ma' —taj sii uta' yanj
tucud suun rihaan nij yuvii, 41 gaa ne na'néé so'
chrej man taran' nij so'a

20

Nana nihdnj taj xna'anj se vaa ca'anj Pablo es-
tado cu'ngj Macedonia ga Grecia a
1 Dan me se gaa cha'nuu nij yuvii yo', gaa ne
canacuun Pablé man nij sii tucu'yon se nana Jesu-
cristd se vaa cunuu chre' nij so' ga so', ne nago'
so' chrej nucuaj man nij so' a. Gaa ne quita'aa
so' ra'a cunudanj nij so', ne cataj so' se vaa ca'anj
s0', ne veé dan cavii so' ne ca'anj so' ndaa estadd
Macedonia a. 2 Dan me se cachén so' nu' estado
Macedonia yo', ne nago' ndo'o so' chrej nucuaj
man nij sif noco' man Jesucristé ne chuman' yo',
gaaneca'anj so'ndaa estado cu'naj Grecia a. 3Dan
me se quisij va'nuyj yavii guun raan so' estado Gre-
ciayo',gaane guunra so' cavii so' rque rihoo chéé
rihaan na ne ca'anj so' estado cu'naj Siria, tzaj ne
Xcaj so' cuenta se vaa guun ra nij yuvii israelita
qui'yaj nij so' sayuun man so', ne che'é dan ca'née
niman so' asino yaan cachee tacoj so' cachen so'
sca'nyj estadé Macedonia gaa ne canicaj so' ndaa
estadd Siria a. 4Ne yo'o tuvi' nij sii cachéé ga Pablé
ro', me sii cu'naj Sopater, ne ta'nii sii cu'naj Piro
me so', ne sii cavii chuman' Berea me so' a. Ne
yavij tuvi' nij so' me sii cavii chuman' Tesalonica,
ne Aristarco do', Segundo do', cu'naj roj so' a. Ne
y0'6 so' me sii cu'naj Gayo, ne sii cavii chuman'
Derbe me so' a. Ne vaa sii cu'naj Timoteo, ne yavij
tuvi' nij so' me sii cavii estadd Asia, ne Tiquico do',
Trofimo do', cu'naj roj so' a. 5Dan me se guun yaan
nij so' rihaan nuj, ca'anj nij so' chuman' Troas, gaa
ne na'vij nij so' man nyj rej yo' a. 6 Gaa ne gaa
cachén cha'anj chd nij yuvii israelita chraa yo'66

trigo, ne cavii nuj 'o rihoo chéé rihaan na, ne cavii
nuj chuman' Filipos, ca'anj nuj, ne cachén 'un' giiii,
gaa ne cuchi' ngj rihaan nij so' chuman' Troas yo'
a. Gaa ne guun raan nyj yo'o chij giii chuman' yo'
a.

Nana nihdnj taj xna'anj se vaa cunuu i'na' utin 'o
sti cavi', qui'yaj Pablo a

7Dan me se giiii cotungé me se gaa cunuu chre'
taran'nyj cuxra'ta'ajnujrachraun, ne ca'mii nataj
Pabl6 nana rihaan yo'é njj tinau ni' a. 'Q se guun
ra so' cavii so' ranga' yo'o guii ca'anj so' nichrej,
ne che'é dan yo'o ca'mii so' ndaa guun ta'aj yan'
a. 8 Ne ve' nata' rej nuu chre' nij so' me se man
ndo'o aga' ya'an chuguun ra ve' yo' a. 9 Dan me
se tad 'g sii tachruu cu'naj Eutico 'o ta'yaa le'ej, ne
che'ése xcaanndo'o ca'mii Pablg, gaane che'é dan
ca'na'ndo'o nej rihaan Eutico, ne yuun che'e cotoj
s0', ne quinij so' ca'anj so' rej taj xe' a. Dan me se
ndaa rej nata' va'nuyj raa ve' taa so' gaa quinij so'
a. Gaa ne nanij yo'o nij so' rihaan yo0'49, ne naxcaj
nij so' man so', tzaj ne aj cavi' un'so' nanj a. 10Gaa
ne nanij Pablg, ne ca'anj quinaj Pablo rihaan nee
man sii cu'naj Eutico yo', ne na'yaan Pablo man
so', ne cataj Pablo rihaan yo'o nij so' a:

—Se cuchu'vi' sojma'. 'Q se vaa i'na' so' ei —taj
Pablo rihaan nij so' a.

11 Gaa ne cavii uun Pabl6 ga yo'6 nij so' ra ve'
nata' yo', ne cuxra' ta'aj so' rachruun cha nij so',
ne dan me se gaa quisij cha nij so', gaa ne ca'mii
natdj so' doj rihaan nij so' ndaa se quisij giiii a. Gaa
ne curihanj Pablg, ca'anj so' a. 12Dan me se cunuu

i'ma' uun xnii quinij, ne ca'anj nicaj nii man so', ne
guun xej ndo'o nimdan taran' nij so' a

Nana nihanj taj xna'anj se vaa cavii nij tuvi'
Pablo chuman' Troas, ne ca'anj nij so'ndaa chuman'
Mileto a

13Dan me se cavii nujrquerihoo chéérihaanna,
ne taa yaan nyj rihaan Pablo, ca'anj nuj chuman'
cu'naj Ason a. 'Q se guun ra Pablo cachee tacgj
so' ca'anj so' chuman' Ason, ne che'é dan guun
ya ca'mii Pablo ga nuj se vaa nari' tuvi' naj ga so'
chuman' As6n ne ca'anj taran' nyj a. 14 Dan me se
gaanari' tuvi' nyj ga Pablé chuman' Ason, ne cavii
so' rque rihoo ga nuj, ne ca'anj taran' nuj ndaa
chuman' Mitilene a. 15 Gaa ne cavii rihoo chuman'
Mitilene, qui'yaj nuj, ne yo'o giiii me se cachén nuj
nichrun' rej naj chuman' cu'naj Quio a. Ne yo0'6
glii uun me se cuchi' nyj ndaa rej cu'naj Samos,
ne yo'o giii uun me se ca'anj nuj ndaa chuman'
cu'naj Mileto a. 16'Q se guun ya ra Pablé se vaa
se cachén so' chuman' Efeso, che'é se na'vej ra so'
guun raan so' estad6 Asia ma'. Tananj guun ra so'
cuchi' ra'yanj so' chuman' Jerusalén che'é cha'anj
Pentecostés canu a.

Nana nlhanj taj xna'anj daj ca'mii Pablo ga m] stt
chij nicgj yu'unj man x'ne' nij sii cuchumdn ra ni'yqj
man Jesucristo yanj chuman' Efeso a

17 Dan me se gaa caran' Pablé chuman' Mileto,
ne ca'méé so' nana rihaan nij sii chij nicaj yu'unj
man x'ne' nij yuvii cuchuman ra ni'yaj man Je-
sucristo yanj chuman' Efeso se vaa ca'na' nij so'
rihaan so' a. 18 Dan me se gaa ca'na' nij so' rihaan
Pablo, ne cataj Pablo rihaan nij so' a

—Aj ne'en nij soj daj vaa 'unj daj a guii canej ga
soj asij naca ca'nd’ 'un] estado Asia nlhal’lj ndaa
cuang a. 19'Q vaa nica' nimdan 'unj nuu 'unj rihaan
Diose sij 'njj ra'a man ni', ne ne'en soj daj vaa
ta'veé 'unj, ne daj vaa quiran' 'unj sayuun che'é se
nuchruj raa nij sii israelita qui'yaj nij so' sayuun
manj a. 20 Dan me se ne a'ne' ra 'unj ga suun nata'
'unj rihaan soj nu' nana qui'yaj cavii sa' soj doj, ne
tucu'yon 'unj nana yo' rihaan soj rej cuno que'ee
yuvii ca'mij do', ndaa ra ve' tucua ma'an soj do',
tucu'yonj man soj a. 21 Ne 'o xraan inanj cataj
xna'anj 'unj rihaan nij yuvii israelita do', rihaan
nij yuvil yanij a'mii xna'dnj griego do', se vaa no
XcUun nij so' canicaj niman nij so' canocg' nij so'
man Diose ne cuchuman ra nij so' ni'yaj nij so'
man Jesucristo sij 'nij ra'a man ni' a.

22 ”’Ne nihdnj me se guun ya raj se vaa no
XcUnj ca'anj 'unj chuman'Jerusalén, qui'yaj Niman
Diose, tzaj ne ne ne'enj daj quiranj sese cuchij
yo' ma'. 23 Tzaj ne ne'én 'unj se vaa me ma'an
chuman' vaj 'unj, ne Niman Diose '0 Xraan inanj
taj xna'anj rihaan 'unj se vaa vaa giiii, ne caxrii nii
taga' manj ne qui'yaj nii sayuun manj nanj adonj.
24 Tzaj ne a doj ne chu'vi' 'unj sese ndaa ticavi'
nii man 'unj rihaan chumii nihénj ama'. Tzaj ne
ve'é inanj me raj tisij suun ca'ne' Jesucristo sij 'nij
ra'a man ni' rihanj, ne che'é dan 'o Xraan inanj
taj xna'anj 'unj nana sa' rihaan yuvii che'é se lyj
qui'yaj Diose che'é taran' ni' a. 25 Ne nihanj me
se ne'én 'unj se vaa nij soj sij cuno nana ca'mii
natdj 'unj che'é¢ suun uun chij Diose niman yuvii
do', rihaan chumii nihanj vaa guii do', a '0 soj se

quene'en uun manj daj chihaa mij a ma'. 26 Che'é
dan me cuang yaj me se cataj ya 'unj rihaan soj se
vaa nuveé 'unj me sii tumé cacun'sese ca'anj ni'ya
'o tuvi'sojrihaan Diose ma'. 27'Q se ne a'ne' ra 'unj
gasuun taj xna'anj 'unj rihaan cunudanj soj nu' se
vaa me ra Diose cung soj ma'.

28 ”’Dan me se ase vaa tumé yuvii man dadn
yuvii matzinj ro', danj qui'yaj soj, tumé soj man
ma'an soj do', man x'ne' nij sif aman ra ni'yaj man
Jesucristd do' &, Dan me se Niman Diose me sii
cune' man soj nicaj yu'unj soj man x'ne' nij sit
aman ra ni'yaj man Jesucristo a. Ne dan me se
quiranj Jesucristé man cunudanj nij sii noco' x'ne'
yo' che'é ton cavii man ma'an so' adonj. 29 Dan
me se ne'enj se vaa asa' ca'anj 'unj, ne catuu sii
chi'ii sca'nyj soj, ne ase vaa xca'yanj camu' yuvaa
ro', danj gaa nij sii chi'ii yo', ne se caraj x'naa nij
so' man nij tinau ni' nij sii nocg' man Jesucristo,
ne qui'yaj ndo'o nij sii chi'ii yo' sayuun man nij
so' a. 30 Ne ndaa tuvi' ma'an ya soj me sii guun
che'e tugudj nij so' nana ya, che'é se guun ra nij
so' canocq' nij sii tucu'yon se nana Jesucristo man
ma'an nij so' a. 31 Che'é dan yo'o ni'yaj soj, ne xcaj
soj cuentd 4. 'Q inanj nanyj ra soj se vaa rque
va'nyj ya yo' me se ne ca'ne' raj ga suun narqué
chrej nucuaj man 'g 'o nij soj nuvii nigan' ma'. Ne
ndaa ta'veé 'unj che'é soj adon,j.

32”Ne cuang nihdnj me se nucuaj ra 'unj man
ma'an Diose se vaa tumé Diose man soj, ne nucuaj
rd 'unj man se nana Diose se vaa cung soj nana
yo' ne ca'vee qui'yaj ndo'o Diose se lyj che'é soj a.
Dan me se sa' doj canocq' soj man Diose, qui'yaj se

nana Diose yo', ne guun tuvi' soj ga cunudan] y0'0
nij sii cunuu sa' rihaan Diose, ne ca'vee quiri' soj
xna'anj ni'yaj cata' tu'va Diose gaa rque adon;j.

33”Dan me se ne sij uun ne ra guun si'yaj si'yaj
yo'6 yuvii, se aga' plata catzii do', se aga' oro
mii do', se yatzij sa' do', mé 'unj ma'. 3¢ Ne aj
ne'en ma'an nij soj se vaa ma'anj ra'aj nihdnj
qui'yaj suun che'é rej ca'vee quiri' 'unj nij rasuun
achiin manj do', achiin man nij sii chéé gaj do' a
35 Cunudanj qui'yaj suun 'unj, che'é se guun raj
XCaj soj cuenta se vaa ngQ xXcuun soj qui'yaj suun
ma'an soj, che'é rej ca'vee racuij soj man tinuu
ni' sii achiin rasuun man a. Ne yo'o cunut ra soj
nana nihanj nana ca'mii ma'an Jesucristo sij 'nij
ra'a man ni' a: “Sii rqué rasuun rihaan tuvi' ro',
uun niha' ra so' doj rihaan sii ri' rasuun yo' ra'a
tuvi'a”, taj sii 'nij ra'a man ni' a—taj Pablo rihaan
nij sii chij nicaj yu'unj man x'ne' nij sii cuachuman
ra ni'yaj man Jesucristo yanj chuman' Efeso a.

36 Dan me se gaa quisij ca'mii Pabl6 nu' nana
yo', gaa ne canicun' ryj so' ga nij so', ne cachiin
ni'yaj Pablé rihaan Diose ga taran' nij so' a. 37 Gaa
ne ta'vee uxra cunudanj nij so', ne na'yaan nij so'
man Pablo, ne cachrodn tu'va nij so' xruu Pablé a.
381Q se quinané doj ra nij so' che'é se nana Pablé
nana se vaa daj chihaa mij se quene'en uin nij so'
man Pablé ma'. Gaa ne ca'anj tandj nij so' man
Pabld ndaa rej cavii so' rque rihoo chéé rihaan na

d.
21

Nana nihdnj taj xna'anj daj guun gaa ca'anj
Pablo ndaa chuman' Jerusalén a

1 Dan me se gaa tandj Xxco nyj man nij sii man
chuman' Efeso, ne ca'anj nyj vaj nuyj rque rihoo,
ne yo'o chrej ca'anj nuj, cuchi' nyj rej cu'naj Cos,
ne yo'o guii me se cuchi' nuj ndaarej cu'naj Rodas,
ne ca'anj uun nuj, cuchi' nyj ndaa chuman' cu'naj
Patara a. 2 Gaa ne nari' ndj yo'é rihoo ca'anj ndaa
rej cu'naj Fenicia a. Gaa ne cavii nuj rque rihoo,
ne ca'anj nyj a. 3 Gaa ne quene'en nuj yo'so taj
rihaan na ya'anj cu'naj Chipre, ne tandj xco nuj
Chipre rej nichruun nuj, ne cachén nuj ca'anj nuj
ndaa estado Siria a. Dan me se cuchi' nj chuman'
Tiro, ne 'o se yo' me rej guun ra nij sii tumé rihoo
tucuayuu nij so' cargd man rque rihoo rihaan
y0'00 yo' a.

4 Dan me se nano' nuj man nij sii tucu'yon se
nana Jesucristd yanj chuman' Tiro yo', ne nari' nuj
man nij so', ne chij giii caran' n4j chuman' yo'
a. Dan me se gaa nari' tuvi' nuj, ne dan me se
nata' nij so' nana rqué Niman Diose rihaan nij so'
rihaan Pablo se vaa se guun ca'anj Pablo chuman'
Jerusalén a. 5 Dan me se gaa quisij chij giiii yo', ne
curihanj nyj ca'anj nuj rej taj rihoo rihaan na, ne
cachéé cunudanj nij tucua nij sii tucu'yon se nana
Jesucristd ga nuj ndaa se cuchi' nyj tu'va chuman'
a. Gaa ne canicun' ryj nyj rihaan yo'66 chruu naj
tu'va na ya'anj rej yo', ne cachiin ni'yaj ngj rihaan
Diose, 6 ne cataj nuj rihaan tuvi' nyj se vaa ca'anj
nuj, ne dan me se cavii naj rque rihoo, ne canicaj
nij so' quinan' nij so' tucua nij so' a.

7Dan me se tandj nyj chuman'Tiro yo', ne ca'anj
uun nuj rque rihoo, ne cuchi' n4j ndaa chuman'
cu'naj Tolemaida, ne nand nuj cuentd ga nij tinau



Hechos 21:8 cxXix Hechos 21:13

ni' sii yanj chuman'yo', ne quinaj nuj orun' giii ga
nij so' a. 8 Ne yo'é giiii me se cavii utin nuyj rque
rihoo ga Pabld, ca'anj nuj, ne cuchi' nij chuman'
Cesarea, gaa ne catyj nuj ndaa chuman' Cesarea,
ne ca'anj nuj ve' tucua sii cu'naj Felipé sii nata'
se nana Diose nana sa' rihaan yuvii a. Ne so' ro',
me ' tuvi' chij nij sii rqué se chda rihaan nij chana
cavi' nica yanj chuman' Jerusalén gaa rque doj a.
Ne caran' nugj tucud so' a. 2 Ne vaa ca'anj ta'nii
so' chana yaan, ne ca'anj nij no' me nii nata' nana
rqué Diose rihaan a. 19 Dan me se gaa guun raan
nuj que'ee giii tucuad sii cu'naj Felipé, ne nanij 'o
sii cavii estado Judea, ne sii nata' nana rqué Diose
rihaan me so', ne Agabo cu'naj so' a. 11 Dan me
se ca'na' so' rihaan nuj, ne nicaj so' marque 'nij
catuun Pabld, numij so' tacdd Pablo do', ra'a Pabld
do'a. Gaa ne cataj so':

—SIii si'yaj yatzij nihanj me se ase vaa qui'yaa
'unj cuang nihanj ro', danj gaa qui'yaj nij sii is-
raelitd man chuman' Jerusalén, numij nij so' man
so', ne tacuachén nij so' man so' ra'a nij sii yanij
adonj —taj sii cu'naj Agabo yo'a

12 Dan me se gaa cuno nyj nana yo', ne rquee
uxrad nuj ga nij sit yanj chuman' Cesarea yo' rihaan
Pablo se vaa se cavii so' ca'anj so' ndaa chuman'
Jerusalén ma'. 13 Gaa ne cataj Pablo:

—Taj che'é ta'vee soj ne qumano ra 'unj qui'yaj
soj ma'. 'Q se 'unj nihanj me se a'vej raj numij nii
manj ne ndaa ticavi' nii manj rej Jerusalén che'é
se sii nata' che'é Jesucristo sij 'nij ra'a man ni' mej
chuguanj —taj Pablé rihaan nij so' a.

14 Ne taj se qui'yd' cung so' se nana nuj a ma'.
Che'é dan ca'ne' ra nuj, ne cataj nuj:

—~Qui'yaj Diose sij 'nij ra'a man ni' ndaa vaa me
rd ma'an so' qui'yaj so' a —taj nyj a.

15 Dan me se quisij caran' nij chuman' Cesarea
yo', gaa ne qui'yaj chuvii nuj, ne cavii nuj ca'anj
nuj ndaa chuman' Jerusalén a. 16 Ne chéé ta'aj
nij sii tucu'yon se nana Jesucristo yanj chuman'
Cesarea ganuj, ne tad yaannijso' rihaan nujca'anj
nyj ve' tucua 'o sii cu'naj Mnason, caran' naj a. Ne
sii cu'naj Mnason me se sij cavii yo'oo taj rihaan
na ya'anj cu'naj Chipre me so', ne aj quisij que'ee
yo' tucu'yon so' se nana Jesucristo a.

Nana nihdnj taj xna'anj se vaa cuchi' Pablo chu-
man' Jesusalén a.

17 Dan me se gaa cuchi' nyj chuman' Jerusalén,
ne guun niha' ndo'o ra nij tinuu ni' sii man
Jerusalén nang nij so' cuento6 ga nuj a. 18 Ne yo'6
glii me se ca'anj ni'yaj nuj ga Pablo man sii cu'naj
Santiagd ne catuj nuj rque 'g ve' ne so', ne nari'
chre' nyj man nu' nij sii chij nicaj yu'unj man
nij yuvii cuchumdn ra ni'yaj man Jesucristo ga
Santiagé a. 19 Dan me se ve'é ca'mii sa' taran' nuj,
gaa ne cataj xna'anj Pablo rihaan nij sii chij nuu
chre'ga Santiagé ndaa 'o 'o se vaa qui'yaj Diose ga
nij sii yamJ gaa nata' Pablo se nana Diose rihaan
nij sii yanij yo' a. 20 Ne gaa cuno nij sii ch1] senana
Pablo, ne cataj nij so' se vaa sa' uxra qui'yaj Diose
ga nij sif yanij a. Gaa ne cataj nij tuvi' Santiago
rihaan Pablo a:

—Aj ne'én so' se vaa que'ee mij tuvi' ni' sij is-
raelitd amdn ra ni'yaj man Jesucristo, tinuj. Ne nij

so' ro', me sii yanj uxra qui'yaj nu' ndaa vaa taj
se tucuanj Moisés a. 21 Ne cuchi' nana ne rihaan
nij so' se vaa tucu'yon sQ' man cunudanj nij yuvii
israelita yanj chihdan nij sii yanij se vaa tanaj xco
nij so' se nana Moisés, ne cataj sQ' se vaa ca'ne' ra
nij so' ga suun uta' ta'nga' man ta'nii do', ga suun
noco' se tucuanj Moisés do' a. 22 Me se ng Xcuun
ni' qui'yaj ni', ra so' ga. '0 se ya cunuu chre' yuvii
gaa xcaj cunudanj nij so' cuenté se vaa ca'na' sg'
nihanj adonj.

23 ”’Che'é dan me ra nuj qui'yaa so' ndaa vaa
cataj nyj rihaan sg' 4. Dan me se vaa ca'anj tinau
ni', ne aj cata' tu'va ma'an nij so' rihaan Diose
che'é 'o rasuun qui'yaj nij so' rihaan Diose a. 24 Ne
me ra nyj nicaj tuvi'so' ganij so', ne cunuu guee so'
rihaan Diose ga nij so', gaa ne naru'vee so' che'é
xcuu nago' nij so' rihaan Diose, gaa ne ca'vee caca
caan nii raa nij so' ne quisij nu' se vaa cata' tu'va
nij so' rihaan Diose 4. Gaa ne xcaj nij tinuu ni'
cuentd se vaa xa' nana cuno nijso'che'é so', tzajne
ne ya vaa nana yo' ma'. Ne ma'an sQ' me sii nocq'
raan man se tucuanj Moisés a.

25”Ne xa' nijj sii yanij aman ra ni'yaj man Jesu-
cristo, tzaj ne aj ca'néé nyj yanj carta rihaan nij so',
ne cataj xna'anj ngj rihaan nij so' se vaa taj che'é
canocQ' ma'an nij so' se tucuanj Moisés ma'. Maan
se Xcaj nij so' cuenta, ne se chda nij so' rasuun rqué
yuvii rihaan ya'anj cacéj yuvii ma'. Ne se cha nij
so' ton ma'. Ne se cha nij so' nee xcuu tugudj nii
gaan chiha ma'. Ne snd'o do', chana do', se cotoj
nij so' ga yo'o yuvu sese ne nica nij so' me yo' ma'.
Danj taj yanj ca'néé nuj rihaan nij so' adonj —taj

nij sii chij yo' rihaan Pablé a.

26 Gaa ne nicaj tuvi' Pabld ga ca'anj nij sné'o
yo', ne yo'o glii me se cunuu guee so' ga nij so'
rihaan Diose, ne catyj so' ra nuvii nocgo, ne nata'
so' rihaan xrej me guii quisij cunuu guee nij so'
rihaan Diose ne ca'na' nicaj nij so' nij rasuun guee
nago''o 'o nij so' rihaan Diose a.

Nananihanj taj xna'anj daj guun gaa quita'aa nii
man Pablé rd nuvii nocoo a

27Dan me se gaa nichrun' quisij chij nij giiii nuu
guee 'un' nij so' rihaan Diose, ne nij sii israelita
cavil estad6 Asia ro', quene'en nij so' man Pabld
ra nuvil nocgo, ne naxumaan cunudanj nij yuvii
man rej yo', qui'yaj nij so', ne quita'aa nij so' man
Pablo a. 28 Ne cagudj nij sii cavii estad¢ Asia, cataj
nij so":

—Cuno soj sij israelita ca'mii nuj, ne racuij soj
man nyj 4. 'O se sii nihanj ro', me sii tucu'yon man
nij yuvii yanj cunudanj chuman' se vaa n1] vaani'
sij israelita do', se vaa nij vaa tucudannoco'ni' do',
se vaa nij vaa nuvii nocgo nihanj do', taj so' a. Ne
ndaa yuvii yanij catyj nuvii nocgo nihanj, ne quiri'
rej guee nihanj, qui'yaj so' nanj 4 —taj nij so', ni'yaj
nij so' man Pablé a.

29'Q se aj quene'en nij so' man sii cu'naj Trofimo
sii yanij cavii chuman' Efeso se vaa vaj so' ga Pabld
rque chuman' Jerusalén, ne guun ra nij so' se vaa
catyj sii cu'naj Trofimo yo' rd nuvii nocoo, qui'yaj
Pablo a.

30 Dan me se naxumaan cunudanj nij yuvii man
chuman'Jerusalén yo', ne cundnj nij so' ndaa nuvit
nocQo, gaa ne quita'aa nij yuvii man Pablg, ne



Hechos 21:31 cxxiii Hechos 21:36

nucuaj rii nij so' man so' xe', ne nu' naraan nii
nij ta'yaa rihaan nuvii nocgo yo' a. 31 Dan me
se guun ra nij yuvii ticavi' nij yuvii man Pablo,
ne cuchi' nana rihaan sii 'nij ra'a man cunudanj
nij tanuu romano man chuman' Jerusalén se vaa
ca'maanndo'ora nij siiman chuman'Jerusalén ne
naxumaan ndo'o sayuun a. 32 Ne nicaj so' tanuu
nicaj so' sii 'nij ra'a 'o cientd tanuu, ne cunanj so'
ndaa rej man nij yuvii yo' a. Ne gaa quene'en nij
yuvii se vaa ca'na' sii uun chij rihaan cunudanj
nij tanuu do', se vaa ca'na' nij tanuu do', gaa ne
ca'ne' rd nij so' ga suun o' man Pablo a. 33 Gaa ne
cuchi' sii 'njj ra'a man nij tanuu yo' rihaan Pablo,
ne quita'aa so' man Pabld, ne ca'ne'so' suun se vaa
numij nij tanuu vij aga' ne' man Pablo, ne xna'anj
so' man nij yuvii me sii me Pabld ne daj qui'yaj so'
a.

34 Ne ino vaa nana cagudj 'o 'o nij yuvii a. Dan
me se ne ca'vee xcaj so' cuenta daj me che'é me
ca'maan ra nij yuvii ma'. 'Q se cagudj ndo'o nij
yuvil, ne ne ca'vee cuno so' se nana nij yuvii ma'.
Che'é dan ca'ne' so' suun rihaan nij tanuu se vaa
ca'anj nicaj nij tanuu man Pabl6 ra cuarteé man
nij tanuu a. 35 Ne gaa cuchi' nij tanuu cuarteé, gaa
ne che'é se man ndo'o nij yuvii a'maan ra ni'yaj
man Pablo, gaa ne ndaa ata xta' ma'an nij tanuu
man Pablg, che'é se guun ndo'o ra nij yuvii quirii
nij so' man Pabld go' nij so' man so' a.

361Q se canoco' raan nij yuvii man nij tanuu, ne
caguadj nij yuvii, cataj nij yuvii:

—Ticavi' soj man so' cuaj el —taj nij yuvii,
caguaj nij yuvii, ni'yaj nij yuvii man Pablo a.

Nana nihadnj taj xna'anj se vaa guun che'e Pablo
nacaj so' man so' rthaan nij sii israelitd a

37Dan me se daj doj catuu Pabld cuarteé man nij
tanuu, qui'yaj nij tanuu, gaa ne cataj Pablo rihaan
sii 'nij ra'a man cunudanj nij tanuu a:

—Ne ca'vee ca'mij 'o nana rihaan sg' na' —taj
so', xnd'anj so' man sii 'nij ra'a man nij tanuu a.

Ne so' cataj:

—Ne'én sQ' ca'mii sQ' xna énj griego na'. 38 Ne
nuveé sQ' me sii cavii re] cu'naj Eg1pto sii me ra
cunu' ga gobierno ne ca'anj nicaj ca'anj mij nij sit
me ra ticavi' man yuvu ndaa rej tacaan asu rque
doj na' —taj sii 'nij ra'a man nij tanuu, xna'anj so'
man Pabld a.

39 Gaa ne cataj Pabl6 rihaan so' a:

—'Unjro', me'g sifisraelita cavii chuman' Tarso
chuman' naj estado Cilicia, ne chuman' vaa suun
ndo'o me chihanj 4. Rqueé 'unj rihaan sg', ne
ca'vej ra so' ca'mij doj ga nij yuvii & —taj Pabld
rihaan sii 'njj ra'a man nij tanuu a.

40 Dan me se ca'vej rd so', ne che'é dan canicun'
Pablo rej xta' rej atyj nii cuarteé, ne tucuno ra'a
so', che'é rej cunuu dinj tu'va nij yuvii a.

Dan me se cunuu dinj tu'va nij yuvii, gaa ne
guun che'e Pablo ca'mii so' xna'anj hebreo rihaan
nij yuvii, ne cataj so":

22
1—Cuno soj ca'mij, tinyj, tamuj. Ne nano xrej soj
se vaa ca'mii nacaj 'unj manj—taj Pablo rihaan nij
sii israelita a.
2Dan me se Xcaj nij yuvii israelitd cuenta se vaa
ca'mii Pablé xna'anj hebreo, ne che'é dan ndaa

dinj ma'an man nij so' a. Gaa ne cataj uun Pabld
a:

3—Dan me se ya sii israelitd mé 'unj, ne ca'ngaa
'unj chuman' Tarso chuman' naj estado Cilicia a.
Tzaj ne cachij 'unj chuman' Jerusalén nihdanj, ne
nari' 'unj nocQ' 'unj nu' se tucuanj xii ni', qui'yaj
maestro Gamaliel a. Ne cuang nihanjme se sij yanj
qui yaj nu' ndaa vaa me ra Diose mé 'unj ase vaa
'yaj ma'an soj giii cuan' adon] 4Ne qui'yaj ndo'oj
sayuun man nij yuvii noco' se tucuanj Jesucristo
yo', ne guun ndo'o raj cavi' nij so' a. Dan me se
snod'o do', chana dg', numij, ne canud' 'unj man nij
so' taga', > ne xrej ata suun nocgo doj do', nij sii
uun chij rihaan ni' do', me sii cataj se vaa ya vaa
nana nihdnj nana nata' 'unj rihaan soj adonj. 'Q
se ma'an nij so' rqué yanj carta rihaan 'unj nayaa
tuvi' ni' sii man chuman' Damasco, gaa ne ca'anj
'unj chuman' Damasco, ne guun ra 'unj cunumij
'unj man nij yuvii noco' man Jesucristo yanj chu-
man' Damasco, che'é rej ca'na' nij so' chuman'
Jerusalén nihanj ne quiran' nij so' sayuun, qui'yaj
adonj.

6 ”Dan me se vaj 'unj chrej, ne caxuj me ta'
asuun, ne nichrun' 'unj chuman' Damasco, gaa ne
taj ni'yén cuchuguun nu' xta' nu' anicaj rej nicun'
'unj a. 7 Gaa ne quml] 'unj rihaan yo0'606, ne cund
'unj se vaa ca'mii 'g so' rihanj, ne cata] so'": “Saulo,
Saulo, me che'é 'yaa so' sayuun manj, ga”, taj sii
ca'mii rihanj, xnd'anj so' manj a. ® Gaa ne: “Me
sii mé sq', Sefor'™, cataj 'unj rihaan so', xnd'anj
'unj man so' a. Gaa ne cataj so': “'Unj ro', me
Jesus sii cavii chuman' Nazaret, ne sii 'yaj ndo'o
sQ' sayuun man mej adonj”, taj so' rihanj a. 2 Gaa

ne dan me se njj sii vaj ga 'unj ro', ya quene'en
nij so' ya'an chuguun rej nicun' 'unj, tzaj ne ne
cuno nij so' nana ca'mii Jesus rihanj a ma'. 10 Gaa
ne cataj 'unj rihaan so' a: “Daj qui'yaa 'unj, ra
so' ga”, taj 'unj, xnd'anj 'unj man so' a. Gaa ne
sii 'nij ra'a man ni' ro', cataj: “Naxumaan sQ', ne
ca'anj so' chuman' Damasco, gaa ne asa' cuchi' sg'
yo', ne cataj xna'anj nii rihaan sg' che'é nu' se vaa
no Xcuun sQ' qui'yaa so' a”, taj sii 'nij ra'a man
ni' rihanj a. 11 Dan me se che'é se nucuaj ndo'o
chuguun ya'an yo' ro', che'é dan ne ca'vee curuvi'
rlij rihanj, ne che'é dan nij sii chéé gaj ro', quita'aa
nij so' ra'aj, racuij nij so' manj, ne ca'anj 'unj catuj
'unj chuman' Damasco a.

12 ”Dan me se chuman' Damasco ro', yaan 'o
sii cu'naj Ananias, ne sii ve'é noco' man Diose
me so', ne sil qui'yaj nu' se tucuanj Moisés me
s0', ne cunudanj nij yuvii israelitd yanj chuman'
Damasco taj se vaa sij sa' me so' a. 13 Dan me
se ca'na' so' rihanj ne canicun' so' X'nuj, ne cataj
so': “Nachuguun rihaan so', gaa ne ni'yaj sa',
tinyj Saulo”, taj so' rihanj a. Ne maan ora dan
nachuguun rihanj, ne quene'enj man so' a. 14 Gaa
ne cataj sii cu'naj Ananias: “Diose sii noco' xii ni'
gaa nada ro', narii so' man sg' che'é rej xcaj so'
cuentadajmeraso'qui'yajso'che'é yuvii, ne guun
ra so' quene'én sQ' man Jesucristo sii sa' inanj ne
cuno so' nana ca'mii so' rihaan so' 4. 15 Gaa ne
guun sq' sii ne'en che'é so', ne dan me se ca'anj
sQ', ne nata' so' rihaan nu' nij yuvii che'é se vaa
quene'énsqg'dg', che'énijnana cund so'do'a. 16Ne
nihanj me se se guun raan so' doj a ma'. Maan se

naxumaan sg', ne cata' ne sg', ne cachinj ni'yaa
so' rihaan Jesucristo che'é rej tinaruvii Diose nu'
cacun' xrad so' a”, taj sii cu'naj Ananias yo' rihanj
a.

17”Dan me se nanicaj 'unj ca'nd' 'unj chuman'
Jerusalén nihdanj, ne gaa cachiin ni'yaa 'unj rihaan
Diose, ne naqui'yaa 'o rasuun rihaan 'unj, 18 ne
dan me se quene'én 'unj man Jesucristo, ne cataj
so' rihanj a: “Yoo0 sQ' cuaj, curihanj so' rque chu-
man' Jerusalén nihanj 4. 'Q se se cuno nij sii man
chuman' Jerusalén nana nata' so' rihaan nij so'
che'é 'unj ma', taj so' rihanj a. 19 Gaa ne cataj 'unj
rihaan so' a: “Tzaj ne aj ne'en nij so' se vaa 'unj
me sii catyj daj a nij ve' tucu'ydn nij so' se tucuanj
Moisés, ne quita'aa 'unj nij sii cuchuman ra ni'yaj
man sQ', ne canu' 'unj man nij so' taga' ne go' 'unj
cuartd xrdd nij so', Sefior. 20 Ne aj ne'en nij so'
se vaa gaa cavi' sii cu'naj Esteban sii nata' rihaan
yuvii che'é sg', ne 'unj me sii 'o vaa ra ga nij sii
ticavi' man so', ne dan me se cutumej sagan' nij
so' gaa go' nij so' yahij man Esteban adonj. Che'é
dan cung nij so' se nanaj nanj a”, taj 'unj rihaan
]esucrlsto a. 21 Gaa ne cata] so': “Ca'anj so'a. 'Q
se 'unj ca'nej man so' ca'anj sQ' gan' rihaan ru] sii
yanij a”, taj so' rihanj a —taj Pablo rihaan nij sii
israelita yo' se xna'anj nij so'a

22 Dan me se ndaa dan ca'mii Pablé nana yo',
ne nano xrej nij sii israelita se nana so' a. Tzaj ne
gaa canicaj so' ca'mii so' che'é nij sii yanij, gaa ne
canicaj uun nij so', nucuaj caguaj nij so', cataj nij
so':

—Cavi' sif nihdnj &. Ne no xcuun sii nihanj gaa
i'na' so' rihaan chumii nihanj a ma' —taj nij so',

cagudj nij so' a.

23Dan me se cagudjndo'o nij so', ne quirii nij so'
roto nij so', ne taman' ndo'o nij so' yo'6o tachruu
xta' che'é se ca'maan ndo'o rd nij so' a. 24 Gaa ne
ca'ne' sii uun chij suun rihaan nij tanuu se vaa
ca'anj nicaj nij so' man Pablo ra cuarteé ne nij so',
gaa ne go' nij so' cuarta xrda Pablo, che'é rej cataj
xna'anj so' me che'é cagudj nij yuvii danj ni'yaj nij
so' man Pabld a. 25 Dan me se nicaj nij tanuu nuj
xXcaan, numij nij tanuu man Pablo, ne gaa qui'yaj
nij so' danj, gaa ne ca'mii Pablé rihaan 'o sii nicun'
rej nicun' so', ne tanuu uun chij rihaan ' ciento
tanuu me so', ne dan me se cataj Pabld rihaan so'
a:

—NO xcuun soj go' soj cuartd xraa 'o sif guun
chihanj Roma gaa ataa ca'ne' nii cacun' che'é so'
axe —taj so' rihaan tanuu yo'a. '

26 Gaa cuno tanuu yo' nana ca'mii Pablé rihaan
so', ne ca'anj so' cataj xna'anj so' rihaan sii uun
chij rihaan cunudanj nij tanuu, ne cataj so":

—Ya me ra so' go' ni' cuarta xrdd so' na'. 'Q
se sij romano me sno'o nihdnj ei —taj so' rihaan
tuvi' tanuu so' tanuu uun chij rihaan cunudanj nij
tanuu a.

27Gaane cuchi' tanuu uun chij yo' rihaan Pabld,
ne xna'anj so' man Pablo, cataj so":

—~Cataj so''onanarihanj 4. Ya ya sij romané mé
so' na' —taj so', xnd'anj so' man Pabl¢ a.

—Vej adonj —taj Pablo rihaan so' a.

28 Gaa ne cataj tanuu uun chij yo' rihaan Pablo
a:



Hechos 22:29 CXXix Hechos 23:2

—'Unj nihdanj, tzaj ne nocoo ndo'o sa'anj ga' 'unj
che'érej ca'vee guun 'unj'o siiromanod nanj 4 —taj
so' rihaan Pablo a.

Gaa ne cataj Pablo:

—Tzaj ne 'unj ro', me sii romano asij ca'ngaa
'unj adonj —taj so' rihaan tanuu uun chij yo' a.

29 Nu' ca'mii so' danj, ne nu' ca'anj yanij nij
tanuu guun ra go' cuarta xraa Pablé a. Ne ma'an
tanuu uun chij rihaan nij so' cuchu'vi', che'é se
Xcaj so' cuenta se vaa sij romano me Pablo ne aj
numij so' man Pablo a.

Nana nihanj taj xna'anj daj ca'mii Pablo gaa
canicun' so' rthaan junta qui'yaj nij sii uun chij
rithaan nij yuvii israelitd a

30 Ne ranga' yo'é giii me se tanuu uun chij
rihaan cunudanj nij tanuu ro', guun ya ra so' Xcaj
so' cuentd me che'é guun ra nij sii israelita cuta'
nij so' cacun' xraa Pabloé a. Che'é dan ca'ne' so'
suun se vaa nache nij tanuu man Pablo, ne ca'ne'
so'suun se vaa cunuu chre' nij xrej ata suun nocoo
doj do', nu' nij sii uun chij rihaan nij yuvii israelita
do', qui'yaj nij so' junta a. Gaa ne catyj Pablo rej
man nij so', qui'yaj so', ne canicun' Pablé tanuu
rihaan nij so' a.

23

1Dan me se ni'yaj uxra Pablé man taran' nij sii
uun chij yo', ne cataj so":

—Cuno nij soj ca'mij, tinyj. Nu' cavii nu' ca'na’
ro', inanj sa' uxrd 'yaa 'unj rihaan Diose, raj a. Taj
cacun' tumej ma' —taj Pablé rihaan nij so' a.

2 Gaa ne xrej ata suun nocgo doj sii cu'naj
Ananiasro', ca'ne' so' suun rihaan nij sii nicun' rej

x'nuu Pablo se vaa coxro nij so' tu'va Pablo, gaane
danj qui'yaj nij so'a. 3Gaa ne cataj Pablé rihaan sii
cu'naj Ananias yo' a:

—Vaa glii coxro Diose tu'va so' a. '0 se sii nucui'
ra meé so' 4. 'Q se taa so' naqui'yaj cuu so' che'ej
sese (qui'yaa 'unj cacun' rihaan se tucuanj Moisés,
rd so'a. Tzaj ne nihanj me se tananj ca'né'sg' suun
se vaa coxro nii tu'vaj, ne se tucuanj Moisés taj se
vaa ne nd xcuun sQ' a '6 xco' qui'yaa so' danj ma'
—taj Pablo rihaan sii cu'naj Ananias a.

4 Gaa ne nij sif nicun' rej x'nuu Pablo ro!, cataj
nij so' rihaan Pablo a:

—Ne no xcuun sQ' caxrii yuvaa so' man sii cune'
Diose guun xrej ata suun nocoo doj ma' —taj nij so'
rihaan Pablo a.

5 Gaa ne cataj Pablé:

—Ne quene'én 'unj se vaa xrej ata suun noco
doj me sii tu'va danj, man tinyj. 'Q se danj Diose
taj se vaa se ca'mii chi'ii ni' ni'yaj ni' sii uun chij
rihaan nij tuvi' ni' a ma' —taj Pablo rihaan nij so'
a.

6 Dan me se xcaj Pabld cuentd se vaa ta'aj nij sii
uun chij yo' me sii saduceo ne yo'6 ta'aj nij so' me
sii fariseo, ne che'é dan cagudj so', cataj so' rihaan
cunudanj nij so' a:

—Sii fariseo mej, ne ta'nii sii fariseo mej, tinuj.
Ne nihanj me se cuta' nii cacun' xrdj che'é se 'unj
me sif amdn ra se vaa cunuu i'na' uln nij sii cavi'
vaa guii, tinuj —taj Pablo rihaan cunudanj nij so'
a

7Dan me se gaa ca'mii Pabl6é danj, ne ca'maan
ra nij sii fariseo do', nij sii saduceo do', ni'yaj nij
so' tuvi' nij so', ne xra' ta'aj nij so' a. 8'Q se nij sif

saduceoro', taj se vaa se ca'vee cunuu ina' uln nij
siicavi'ma'. Ne se mozo Diose do', nimanyuviida',
taj vaj ma', taj nij sii saduceo yo' a. Tzaj ne nij sii
fariseo ro', taj se vaa ya ya cunuu i'na' uun nij sii
cavi' vaa guii, ne vaa se mozo Diose, ne vaa niméan
yuvii, taj nij so' a.

9 Dan me se cagudj ndo'o cunudanj nij sif uun
chij yo', ne canicun' ta'aj nij sii fariseo ata suun
naqui'yaj cuu se tucuanj Moisés rihaan yuvii, ne
ca'mii cano tuvi' nij so' ga nij sii saduceo, cataj nij
so':

—Nuvi' cacun' tumé sii nihdnj, ra nuj ma'. 'Q se
ca'vee se aj ca'mii 'o nimdan rihaan so' ca'vee se aj
ca'mii 'o se mozo6 Diose rihaan so' ca'vee nanj a
—taj nij so', ca'mii nacaj nij so' man Pablo a.

10 Gaa ne ca'maan uxrd ra cunudanj nij so',
ne che'é dan cuchu'vi' tanuu uun chij doj se vaa
cutun' nij so' man Pablg, ne che'é dan ca'ne' so'
suun rihaan nij tanuu se vaa ca'anj nij tanuu
quita'aa nij tanuu man Pabld ne quirii nij tanuu
man Pabl6 sca'nyj nij sii uun chij rihaan nij yuvii
israelitd yo' ne ca'anj nicaj nij tanuu man Pablo ra
cuarteé man nij tanuu a.

HTi'muuyo'é gliii me se curuvi' ma'an Jesucristo
sij 'nij ra'a man ni' rihaan Pablo, ne cataj so'
rihaan Pablo a:

—Gaa nucuaj nimdan so' 4. 'Q se ase vaa '
Xraan taj xna'anj so' rihaan nij sif man chuman'
Jerusalén nihanj che'é 'unj ro', danj gaa cataj
xna'anj so' rihaan nij sii man chuman' Roma uun
che'é 'unj adonj —taj sii 'nij ra'a man ni' rihaan
Pablo a.

s

Nana nihanj taj xna'anj se vaa guun rd nij st
israelitd ticavi' nij so' man Pablo a

12Dan me se yo0'6 giiii cunuu chre' nij sif israelita
che'érej qui'yaj nij so' sayuun man Pablo, ne cataj
nij so' rihaan Diose a:

—Sese cha nuj do', sese co'o nuj na do', gaa
ataa cavi' Pablo qui'yaj nuj, ne ca'vee qui'yaa so'
sayuun man nuj 4 —taj nij so' rihaan Diose a.

13 Ne vij chihaa tda doj nij so' me nij sii guun 'o
ra qui'yaj danj man Pablo¢ a.

14 Gaa ne nij sii me ra ticavi' man Pablo ro',
cuchi' nij so'rihaan nij xrej ata suun nocgo doj do',
rihaan nij sii uun chij do', ne cataj nij so' a:

—Aj cata' tu'va nuj rihaan Diose se vaa ca'vej
rd nuj qui'yaj Diose sayuun man nuj sese cha nuj
me ma'an rasuun gaa ataa cavi' Pablo qui'yaj nuj
a. 15 Che'é dan soj ga yo'6 nij sii uun chij ro', cataj
xna'anj soj rihaan tanuu uun chij doj se vaa me ra
soj ca'na' uun Pablo rihaan soj che'é se me ra soj
xcaj sa' soj doj cuenta che'é Pablo, cataj soj rihaan
tanuu yo' a. Tzaj ne cuman nuj ra chrej, cardan
nuj chrej man Pabld, ne se gaa i'na' Pabld cuchi'
Pablé rihaan soj, qui'yaj nij a man adonj —taj nij
so'rihaan xrej ata suun nocoo doj do', rihaan tuvi'
nij so' sii uun chij do' a.

16 Tzaj ne cuno xticun' Pablé se vaa ca'mii nij
so' che'é rej cardan nij so' chrej man Pablg, ne
che'é dan ca'anj so' catyj so' ra cuarteé, gaa ne
nu' tacuachén so' nana rihaan Pabl6 a. 17 Gaa
ne canacuun Pablo ca'na' yo'o nij tanuu uun chij
rihaan 'o cientd tanuu rihaan so', ne cataj so'
rihaan tanuu yo' a:

—~Catuu sii tachruu nihdnj nata' so' rihaan
tanuu uun chij doj, qui'yaa so' 4. 'Q se vaa nana
mera so'nata' so' rihaan tanuu uun chij doj a —taj
Pabl6 rihaan tanuu yo' a.

18 Che'é dan nicaj tanuu yo' man xticun' Pablo,
ca'anj so' rihaan tanuu uun chij rihaan cunudanj
nij tanuu, ne cataj so' rihaan tanuu a:

—Sii cu'naj Pablo sii 'nij taga' ro', canacuun so'
manj cuchjj rihaan so', ne cachiin ni'yaj so' rihanj
se vaa cama' sii tachruu nihanj rihaan so' qui'y4j
a.'0 se vaa nana me ra sii tachruu nihanj nata' so'
rihaan so', taj Pablé a—taj tanuu yo' rihaan tanuu
uun chij doj a.

19Dan me se coro' tanuu uun chij yo'ra'a xticun'
Pablo, gaa ne ca'anj yanij roj so', gaa ne xnd'anj
tanuu yo' man so', cataj so':

—Me nana nata' so' rihanj, ra so' ga —taj so'
rihaan sii tachruu yo' a.

20 Gaa ne so' cataj:

—Nij sii israelita ro', cuyaan guun ra nij so' se
vaa cachinj ni'yaj nij so' rihaan so' se vaa a'yuj
ca'anj nicaj so' man Pablo rej cunuu chre' nij sii
uun chij rihaan njj so' a. 'O se cataj nij so' se vaa
me ra nij so' xcaj nij so' cuenta sa' doj che'é Pabld
a. 21Tzajne se cuchuman ra so' se nana nijso'ma’.
'Q se vaa vij chihaa tuvi' nij so' taa doj cardan chrej
man Pablo, ne aj cata' tu'va nij so' rihaan Diose se
vaa se cha nij so'dg', se co'o nij so' na do', gaa ataa
cavi' Pablo qui'yaj nij so', ne sese se cavi' Pabld
qui'yaj nij so', ne ca'vee qui'yaj Diose sayuun man
nij so', taj nij so' nanj 4. Ne cuano nihanj me se me
ndo'oradnijso'sevaacata'tu'vasg'sevaayaca'anj

nicaj so' man Pablé rihaan nij siiuun chij yo'adonj
—taj xticun' Pablo rihaan tanuu uun chij doj a.

22 Ne tanuu yo' ro', na'néé so' chrej man sii
tachruu yo', ne ca'ne' so' suun rihaan sii tachruu
se vaa se cataj xna'anj so' rihaan a ' yuvii se vaa
aj nata' so' nana vaa danj rihaan tanuu yo' ma'.

Nana nihdnj taj xna'anj se vaa ca'néé tanuu uun
chij doj man Pablo rihaan siinicaj suun gobernador
cu'ngj Félix a

23 Dan me se canacuun tanuu uun chij yo' man
vij nij tanuu uun chij rihaan 'g cientd tanuu, ne
cataj so' rihaan roj so' a:

—Nicaj roj soj vij cienté tanuu chéé tacoj do',
va'nyj chihaa chi' tanuu taj xrada cuayo do', vij
ciento tanuu nicaj chruun lanza do', ne cuman
chruun soj cavii soj aga' uun nii cora, ca'anj soj
chuman' Cesarea 4. 24 Ne quirii soj 'o cuayo quitaj
siicu'naj Pablo, gaa ne cuchi' Pablé rihaan sii nicaj
suun gobernador cu'naj Félix, qui'yaj soj, ne dan
me se quinanii so' rihaan nij sii israelita a —taj
tanuu uun chij doj cuno roj so' a.

25 Gaa ne qui'yaj so' 'o yanj cartd, ne ase vaa
nana nihdanj ro', danj vaa nana cachron so' rihaan
yanj cartd yo' a: 26 “'Unj sij cu'naj Claudio Lisias
ro','yada'unjyanj cartd nihdnjca'nej 'unjrihaan so'
sij nicaj suun gobernador cu'naj Félix sij sa' ndo'o
a. Ve'é cayaan so' 4. 27 Xa' sii ca'nej 'unj rihaan sg'
nihanj, tzaj ne quita'aa nij sii israelitd man so', ne
guunranijso'ticavi' nijso'man so'a. Gaa xcaj 'unj
cuenta, ne nacaj nuj ga nij tanuu man so', che'é se
X€aj 'unj cuentd se vaa sij romano me so' a. 28 Dan
me se guun ra 'unj xcaj 'unj cuentd me che'é me

guun ra nij sif israelita cuta' nij so' cacun' xraa so',
ne che'é dan ca'anj nicaj 'unj man so' rihaan nij
sif uun chij rihaan nij so' a. 29 Ne xcaj 'unj cuenta
se vaa inanj che'é tucudan nocg' ma'an nij so' me
cuta'nij so' cacun' xrad so' a. Tzaj ne taj vaj cacun'
chi'ii tumé so' ma'. Taj che'é cavi' so' do', taj che'é
quinij so'taga'do' ma'. 30 Tzaj ne cataj xna'anj nii
rihanj se vaa guun ra ta'aj nij sii israelita ticavi' nij
so'manso',ne che'é dan ca'nej 'unj man so' rihaan
sQ', ne cataj 'unj rihaan nij sii me ra cuta' cacun'
Xraa so' se vaa cuchi'nij so' rihaan so' ne ca'mii nijj
so' ga s@' a”, taj nana cachréon tanuu uun chij doj
rihaan yanj carta ca'néé so' rihaan sii nicaj suun
gobernador cu'naj Félix a.

31 Dan me se qui'yaj nij tanuu ndaa vaa cataj
xna'anj so' rihaan nij so', ne rej nii ca'anj nicaj nij
so' man Pablo ndaa chuman' cu'naj Antipatris a.
32 Gaa ne yo0'6 glii me se cavii nij tanuu taj xrada
cuayo, ca'anj nij so' ga Pablo, ne yo'6 nij tanuu ro',
canicaj nij so' chuman' Jerusalén ndaa cuarteé a.
33Dan me se gaa catuj nij tanuu taj Xxraa cuayo ga
Pablé chuman' Cesarea, ne nago' nij so' yanj carta
yo' ra'a sil nicaj suun gobernador, ne tacuachén
nij so' man Pabld rihaan so' uuin a. 34 Gaa quisij
nayaa so'yanj cartd, ne xnad'anj so' me estado cavii
Pablo, ne cataj xna'anj nii rihaan so' se vaa cavii
Pablé estado Cilicia a. 35 Gaa ne cataj so' rihaan
Pablo a:

—Naqui'yaj cuu 'unj che'é so' asa' ca'na' njj sii
cuta' cacun' xraa so' 4 —taj so' rihaan Pablo a.

Gaa ne ca'ne' so' suun rihaan nij tanuu se vaa
ca'anj nicaj nij tanuu man Pablo ra tucua suun

nocoo cune' sii cu'naj Herodes ne tumeé nij tanuu
man so' a.

24

Nana nihanj taj xna'anj che'é cacun' cuta' nii
xrad Pablo a
I Dan me se cachén 'un' giiii, gaa ne nanij xrej
ata suun nocoo doj cu'naj Ananias ndaa chuman'
Cesarea, ne ca'anj ta'aj nij sii uun chij rihaan nij
yuvii israelitd do', 'o sii a'mii natdj cu'naj Tértulo
do', ga so', ne cuta' nij so' cacun' xraa Pablo ri-
haan sii nicaj suun gobernador a. 2 Dan me se
gaa canacuun nii ca'na’' sii cu'naj Pablg, ne ca'na'
Pabld, ne guun che'e sii cu'naj Tértulo cuta' so'
cacun' xrda Pabld rihaan sii cu'naj Félix, cataj so":
—Che'é se sQ' me sii acaj ndo'o cuenta ro', che'é
dan dinj man nuyj sij israelita, ne naxcaj ndo'o
chihdan nuj, 3 ne cunudanj nuj me sii taj se vaa
inanj sa' uxra qui'yaa so', Félix sij sa' ndo'o a. Ne:
“'Q guun ni'yaj ndo'o ni", taj taran' nyj rihaan sg'
merejma'anvajnuja. 4Tzaj ne taj che'é guun rmii
so'doj qui'yajma'. Ne che'é dan rqueé 'unj rihaan
sQ' se vaa veé danj gaa inaj niman sg', ne cuno sg'
doj tzin' se nana nuj nanj adon;j.
>”Dan me se Xcaj nuj cuenta se vaa xa' sii nihénj ,
tza] ne ase vaa yuvee xij mannaavaaso',neso' me
sii 'yaj se vaa ing vaara cunudan] nij sii israelita
yanj rihaan chumii nihanj ne xra' ta'aj nij so', ne
so' me sii uun chij rihaan nij sii nocg' 'o tucuaan
ne se tucuanj sii cavii chuman' Nazaret a. 6 Ne
ndaa guunra so' qui'yaj chi'ii so' man nuviinocoo,
ne che'é dan quita'aa nyj man so', ne guun ra nuj
ca'ne' nyj cacun' che'é so' ndaa vaa a'mii tucuaan

nocQ' ma'an nyj a. 7 Tzaj ne sii cu'naj Lisias tanuu
uun chij rihaan taran' nij tanuu man chuman'
Jerusalén ro', ca'méj yuvaa so' man sii nihanj ra'a
nuj, & ne cataj xna'anj so' rihaan nij sif me ra cuta'
cacun' xraa Pablo se vaa ca'na' nij so' rihaan sg'
nihdnj a. Ne dan me se ma'an sQ' me sii guun
nucuaj naqui'yaj cuu che'é nu' rasuun nihanj, ne
Xcaj ma'an sQ' cuenta che'é cacun' cuta' nuj xraa
Pablé nanj adonj —taj sii cu'naj Tértulo cuno sii
cu'naj Félix a.

9 Gaa ne yo0'6 nij yuvii israelita ro', caraa ndo'o
nij so' cacun' xraa Pablo, ne cataj nij so' se vaa ya
vaa se nana sii cu'naj Tértulo yo' a.

Nana nihdnj taj xna'anj che'é nana ca'mii ma'an
Pablo rihaan sii nicaj suun gobernador cu'ngj Félix
yo'a

10 Gaa ne guun ra'a sii nicaj suun gobernador
cataj so' se vaa ca'vee ca'mii Pablg, ne che'é dan
cataj Pablo a:

—Ne'én 'unj se vaa quisij que'ee yo' gutin sQ' sii
a'ne' cacun' che'é nij sii man chihaan nuj, ne che'é
dan uun niha' raj ca'mii nacaj 'unj che'é ma'anj
rihaan sg' . 11 Ne guun nucuaj ma'an so' xcaj so'
cuentd se vaa ataa quisij chuvij giii asij cavii 'unj
chuman' Jerusalén caraa guee 'unj rihaan Diose a.
12 Ne rad nuvii nocgo do', ra nij ve' tucu'ydn nuj sij
israelita se tucuanj Moisés do', rque chuman' do',
ne cangtuvi''unjgayuviima'. Ne adojne ca'maan
rd nij yuvii qui'yda 'unjma'. 13 Ne se ca'vee tihaan
nij sif nihanj se vaa vaa che'é cuta' nij so' cacun'
Xrajma'.

14 ”Tzaj ne cataj ya 'unj rihaan so' se vaa xa'
tucudan tucu'naj nij sii nihanj tucuaan ne ro', danj
'yada 'unj ardj guee 'unj rihaan Diose sij nocQ' nijj
xii 'unj a. 'Q se aman raj nu' nana no rihaan yanj
no se tucuanj Moisés do', se nana nij sii nata' se
nana Diose gaa nad do'a. 15Ne nucuaj rd 'unj man
Diose ndaa vaa 'yaj ma'an nij sii nihanj se vaa vaa
glii cunuu i'na' uln nij sii sa' cavi' do', nij sii chi'ii
cavi' do' a. 16 Che'é dan nu' se vaa 'ydj, tzaj ne
ve'é inanj 'yaj che'é rej se guun quitaj cacun' xraj
rihaan Diose do', rithaan yuvii do' ma'.

17”Dan me se cachén que'ee yo', gaa ne guun ra
'unj rque 'unj caridad rihaan tuvi' 'unj sii nique
ne rque 'unj rasuun guee rihaan Diose, ne che'é
dan ca'anj 'unj ndaa chuman' Jerusalén a. 18 Ne
gaa qui'yaa 'unj danj, ne nari' doj sii israelita cavii
estado Asia man 'unj rd nuvii nocgo, ne aj cunuu
sa' 'unj rihaan Diose daj vaa taj se tucuanj nuj a.
Tzaj ne taj vaj yuvii vaj ga 'unj, ne taj vaj sayuun
chi'ii qui'yaa 'unj gaa nari' nij so' manj ma'. 19 Ne
xa' nij so', tzaj ne sese vaa cacun' tumé 'unj ra
nij so', ne no Xcuun nij so' ca'na' ma'an nij so'
canicun' nij so' nihdnj rihaan so' 4. 20 Ne sese taj,
ne ng Xcuun ma'an nij sii nihanj cataj xna'anj nij
so' rihaan sg' me cacun' tumé 'unj nari' nij so' gaa
canicun' 'unj rihaan junta qui'yaj nij sif ata suun
rihaan nuj 4. 21'Q se vaa orun' nana cagudj 'unj
gaa canicun' 'unj rihaan nij sii uun chij rihaan nij
yuvii israelita yo', ne dan me se cataj 'unj danj:
“Maan che'é se 'unj me sii amdn ra se vaa vaa guii
cunuu i'na' uun nij sii cavi' qui'yaj Diose ro', che'é
dan naqui'yaj cuu nij soj che'ej cuan' a”, cataj 'unj

rihaan nij so' a —taj Pablo rihaan sii nicaj suun
gobernador cu'naj Félix a.

22 Ese sii cu'naj Félix ro', me sii quene'en sa' daj
vaa se tucuanj ni' sij nocg' man Jesucristo, gaa ne
cataj so' se vaa guun raan doj, gaa ne ca'ne' so'
cacun' che'é Pablo a. Che'é dan cataj so":

—Asa' ca'na' tanuu uun chij cu'naj Lisias nihdanj,
ne naqui'yaj cuu 'unj che'é nij soj & —taj sii cu'naj
Félix a.

23 Ne ca'ne' sii cu'naj Félix suun rihaan tanuu
uun chij rihaan 'o cientd tanuu se vaa cutumé
tanuu man Pabld, tzaj ne ca'vee cachee uun Pablo
doj, ne ca'vee ca'na' nij tuvi' Pablé racuij nij so' doj
man Pablg, qui'yaj tanuu, taj sii cu'naj Félix yo' a.

Nana nihdnj taj xna'anj se vaa yo'o 'nij Pablo

taga', qui'yqj sii cu'ngj Félix a

24 Dan me se cachén doj giiii, gaa ne ca'na'
sii cu'naj Félix ga nica so' chana israelita cu'naj
Drusila, ne canacuun so' se vaa cama' Pablo ri-
haan so', ne cuno so' nana ca'mii Pablé rihaan
so' che'é tucudan noco' ni' sij aman ra ni'yaj man
Jesucristé a. 25 Dan me se cataj xna'anj Pablé
rihaan sii cu'naj Félix se vaa ng xcuun ni' cunuu
sa'ni'rihaan Diose ne no xcuunni' cutumé ni' man
ma'an ni' se vaa ve'é inanj qui'yaj ni' a. Ne ca'mii
so' che'é giiii ca'ne' Diose cacun' che'é yuvii a. Gaa
ne cuchu'vi' ndo'o sii cu'naj Félix, ne cataj so":

—~Cuano nihanj me se ca'anj so' yaj, tzaj ne asa'
vaa i'ngj rihanj, ne canacunj uuin 'unj man so' a
—taj so' rihaan Pabl¢ a.

26 Danj cataj Félix che'é se me rad so' cardan
Pabl6 sa'anj rihaan ma'an so' che'é rej quirii so'

taga' man Pablo, ra so' a. Che'é dan que'ee giii
canacuunso'man Pablo ca'na'Pablérihaan so', ne
ca'mii so' ga Pablo a.

27Dan me se quisij vij ya yo' 'nij Pablé taga', gaa
ne x'néj suun ra'a sii cu'naj Félix, ne catuj sii cu'naj
Porcio Festo a. Ne guun ra sii cu'naj Félix qui'yaj
so'selyj che'é nij yuviiisraelita, ne che'é dan tandj
so' man Pablé taga' a.

25

Nana nihanj taj xna'anj se vaa cataj Pablo sevaa
guun rd so' naqui'yaj cuu sii nicgj suun emperador
che'éso'a

1 Quisij va'nyj giiii yaan sii cu'naj Festo sii nicaj
suun gobernador, gaa ne curihanj so' chuman'

Cesarea cavii so' ndaa chuman' Jerusalén a. 2 Gaa
ne nij xrej ata suun nocoo doj do', nij sii raa doj
rihaan nij yuvii israelita do', cuta' nij so' cacun'
xraa Pablo rihaan sii cu'naj Festo a. Gaa ne nucuaj
3 cachiin ni'yaj nij sii israelita rihaan sii cu'naj
Festo se vaa ca'nme' so' suun se vaa ca'na' Pablo
ndaa chuman' Jerusalén a. 'Q se guun ra nij so'
caraan nij so' chrej ne ticavi' nij so' man Pablo a.
4 Che'é dan cataj sii cu'naj Festo se vaa tumé nij
tanuu man Pablé chuman' Cesarea a. 'Q se rque
doj giiii nucui' so' chuman' Cesarea, taj so' a. > Gaa
ne cataj uun sii cu'naj Festo rihaan nij sii israelita
a:

—Che'é dan sese nij tuvi' soj sii guun nucuaj
ca'anj ndaa chuman' Cesarea ga 'unj ro', ca'anj nij
s0', ne sese vaa se chi'ii qui'yaj sii cu'naj Pablo,
ne cuta' nij so' cacun' xrda Pablo & —taj sii cu'naj
Festo rihaan nij so' a.

6 Dan me se guun raan sii cu'naj Festo 'o tunj
guii chuman' Jerusalén ta' asuun, gaa ne nanii so'
ndaa chuman' Cesarea, gaa ne yo'é guii me se
ca'anj quitaj so' chruun xla sa'rej naqui'yaj cuu so'
che'é yuvii, gaa ne ca'ne' so' suun rihaan nij tanuu
se vaa ca'na' Pabld rihaan so' qui'yaj nij tanuu
a. 7 Gaa ne gaa ca'na' Pabl6 rihaan so', ne man
nij sii israelitd nanij ndaa chuman' Jerusalén, ne
canicun' nij so' nu' anicaj rej x'nyj Pablo, ne caraa
ndo'o nij so' cacun' nocoo xraa Pablo, tzaj ne ne
ca'vee tihaan nij so' se vaa ya ya qui'yaj so' cacun'
yo' ma'. & Gaa ne canicaj Pabld, ca'mii nacaj so'
che'é ma'an so', cataj so":

—Taj cacun' qui'yad 'unj rihaan se tucuanj nij
sii israelita do', rihaan nuvii nocoo do', rihaan sii
nicaj suun emperador cu'naj César do' a ma' —taj
Pabld rihaan sii cu'naj Festo yo' a.

9Dan me se guun ra sii cu'naj Festo qui'yaj so' se
luj che'é nij yuvii israelitd, ne che'é dan cataj so'
rihaan Pablo a:

—Ne me ra so' ca'anj so' ndaa chuman'
Jerusalén ne ndaa ti'yaj ca'ne' 'unj cacun' che'é
s@' che'é nij rasuun nihanj na' —taj so', xnd'anj so'
man Pablo a.

10 Gaa ne cataj Pablé rihaan so' a:

—Nihdanj me nicun' 'unj rihaan sg', sij cune' sii
nicaj suun emperador cu'naj César se vaa ca'ne'
so' cacun' che'é yuvii 4. Ne che'é dan no xcuun sg'
ca'ne' sg' cacun' che'é 'unj nanj adonj. Ne qui'yaa
'unj cacun' rihaan a ' nij sii israelitd ma'. Ne aj
ne'én sQ' se vaa ya vaa nana nihanj nana a'mii
'unj rihaan s@' chuguanj. 11 Dan me se sese vaa
cacun' qui'yaa 'unj ne sese vaa che'é ticavi' nii

man 'unj, ne a'vej 'unj cavi' 'unj 4. Tzaj ne sese
cacun' rmi' inanj me se nana nij sii nihanj, ne taj
a '0 sii n6 xcuun tacuachén man 'unj rihaan nij
so' ma'. Cuang nihdnj me se achiin ni'yda 'unj
rihaan sii nicaj suun emperador cu'naj César se
vaa ma'an so' ca'ne' cacun' che'é 'unj adonj —taj
Pablo rihaan sii cu'naj Festo a.

12 Dan me se nuchruj raa sii cu'naj Festo ga nij
sii narqué chrej man so' daj qui'yaj nij so', gaa ne
cataj so' rihaan Pabl¢ a:

—Aj cachiin ni'yaa so' rihaan sii cu'naj César se
vaa ma'an so' ca'ne' cacun' che'é so' 4. Che'é dan
ca'anj so' rihaan so' adonj —taj so' rihaan Pablo a.

Nana nihdnj taj xna'anj daj guun gaa ca'na'
Pablo rihaan sii nicgj suun rey cu'ngj Agripa do',
rthaan ra'vij so' chana cu'ngj Berenice do' a

13 Dan me se cachén doj giiii, gaa ne sii nicaj
suun rey cu'naj Agripa do', chana cu'naj Berenice
do', ca'na' chuman' Cesarea, ca'na'ni'yaj roj so'sit
nicaj suun gobernador cu'naj Festo a. 14 Ne guun
raan roj so' que'ee guii chuman' Cesarea a. Che'é
dan cataj xna'anj sii cu'naj Festo rihaan sii nicaj
suun rey yo' che'é Pablo a. Dan me se cataj so':

—Dan me se sii quindj taga' nihanj qui'yaj sii
cu'naj Félixme yo'o so', 15ne gaa nuu 'unj chuman'
Jerusalén, ne nij xrej ata suun nocoo doj da', nij sii
uun chij rihaan nij yuvii israelita do', cataj xna'anj
nij so'rihaan 'unj che'é so', ne guunra nij so'se vaa
nari' 'unj cacun' xrad so' ne qui'yda 'unj sayuun
man so' a. 16 Gaa ne cataj xna'anj 'unj rihaan nij
so' se vaa nuveé se tucuanj nyj sij romano me
tacuachén uun ni' man 'o so' ticavi' nii man so'

ma'. Tananj asino yaan quene'en sii ata' cacun'
man nij sii cuta' cacun' xrdd so', gaa ne ca'mii
nacaj so' che'é ma'an so', cataj 'unj rihaan nij so'
a.
17”Dan me se ca'na' nij so' chuman' Cesarea

nihanj, ne ne guun raan 'unj ma'. Tzaj ne yo'6d
glii me se quitaa 'unj chruun x14 sa' rej a'né' 'unj
cacun' che'é yuvii, gaa ne ca'né' 'unj suun rihaan
nij tanuu se vaa ca'na' sii 'nij taga' yo' rihaan 'unj
qui'yaj nij so' a. 18 Ne gaa ca'na’' so', ne nij sif guun
ra cuta' cacun' xraa so'ro', canicun'nij so' ne cuta'
ndo'o nij so' cacun' xrad so', tzaj ne nuveé cacun'
chi'ii me cacun' cuta' nij so' xrada so', ra 'unj ma'.
191Q se ing doj vaa ra nij so' ga sii 'nij taga' yo',
ni'yaj nij so' tucuaan noco' ma'an nij so' da', 'o sii
cavi' cu'naj Jesus do' a. 'Q se vaa i'na' sii cu'naj
Jesus, cataj sii 'njj taga' cu'naj Pablo yo' a.

20”Dan me se ne quene'én 'unj daj naqui'yaj cuj
che'é rasuun vaa danj ma'. Che'é dan xna'anj 'unj
man sii cu'naj Pablo yo' sese guun ra so' ca'anj
so' chuman'Jerusalén, ne ca'vee ca'ne' 'unj cacun'
che'é so' che'é nij rasuun yo', taj 'unj rihaan so' a.
21Tzaj ne cachiin ni'yaj Pabld se vaa yo'o qui'nij so'
taga' nihanj ndaa se ca'vee naqui'yaj cuu sii nicaj
suun emperador che'é so' a. Che'é dan ca'né' 'unj
suun rihaan nij tanuu se vaa yo'o cutumé nij so'
man Pablo taga' ndaa se canej 'unj man so' rihaan
sii cu'naj César yo' a—taj sii cu'naj Festo rihaan sii
cu'naj Agripa a.

22 Gaa ne cataj sii cu'naj Agripa rihaan sii cu'naj
Festo a:

—Me rd 'unj cung ma'an 'unj ca'mii sno'o yo' &
—taj so' rihaan sii cu'naj Festo a.

—A'yuj me se cund so' ca'mii so' adonj —taj sii
cu'naj Festo rihaan sii cu'naj Agripa a.

23 Ne yo'6 giiii me se ve'é ndo'o qui'yaj nij yuvii
gaa ca'na' sii nicaj suun rey cu'naj Agripa do',
chana cu'naj Berenice dg', ne catuj roj so' ra ve'
'yaj nii juntd a. Ne ca'na' tanuu uun chij rihaan 'o
mij tanuu cama' nij sii raa man chuman' Cesarea
yo' ca'na' garogjso'a. Gaane ca'ne'sii cu'naj Festo
suun rihaan nij tanuu se vaa ca'na' Pablo rihaan
nij so' qui'yaj nij tanuu a. 24 Ne gaa catuj Pablo, ne
cataj sii cu'naj Festo rihaan sii cu'naj Agripa a:

—Cuno so', sij mca] suunrey Agripa. Cuno soj sij
cunuu chre' ga nyj nihdanj 4. Nihanj me se ni'yaj nij
soj man sii nihanj a. 'Q se rque chuman' Jerusalén
do', ndaa ma'an chuman' nihéanj do', ca'na' ndo'o
nij yuvii israelitd rihanj ne caguaj nij so' cataj
nij so' se vaa ne no xcuun so' gaa i'nma' so' doj
a ma'. 25Tzaj ne xcaj 'unj cuentd se vaa taj se
chi'ii qui'yaj so', ne taj che'é ticavi' nii man so'
qui'yaa 'unj ma'. Tzaj ne ma'an so' cachiin ni'yaj
rihaan sii nicaj suun emperador se vaa ca'ne'
ma'an emperador cacun' che'é so', ne che'é dan
guun raj se vaa ca'nej 'unj man so' rihaan sii nicaj
suun emperador adonj. 26 Tzaj ne ne cavii raa
'unj me nana cachron 'unj rihaan yanj ca'nej 'unj
rihaan sii nicaj suun emperador yo' che'é cacun'
tumé sii nihdnj ma'. Che'é dan ca'na' so' rihaan
sQ' sij nicaj suun rey Agripa do', rihaan yo'0 nij
soj do', che'é rej naqui'yaj cuu nij soj che'é so' ne
cataj xna'anj nij soj rithaan 'unj me nana cachron
'unj rihaan yanj che'é so' 4. 27'Q se snud rma'an
'unj, sese ca'nej 'unj man 'g sii 'nij taga' rihaan

sii nicaj suun emperador, sese nuvi' nana cataj
xna'anj 'unj rihaan so' che'é cacun' tumé sii 'njj
taga' yo', ra 'unj a —taj sii cu'naj Festo rihaan yo'6
nij so' a.

26

Nana nihanj taj xna'anj daj ca'mii Pablo rihaan

sii nicgj suunrey cu'nagj Agripa a

1 Gaa ne cataj sii cu'naj Agripa rihaan Pablé a:

—~Ca'vee ca'mii so' che'é sg' & —taj so' rihaan
Pablo a.

Gaaneticun'ra'aPablo, ne ca'miinacajso'che'é
ma'an so', cataj so':

2—Aj cavii sa' uxra 'unj nihanj, che'é se vaa i'nuj
rihanj ca'mii nacaj 'unj manj rihaan so' cuan', sij
nicaj suun rey cu'naj Agripa. Ne nihanj me se
ca'mij che'é nu' cacun' cuta' yo'd nij sii israelita
xrdj a. 3'Q se ne'én 'unj se vaa sQ' me sii nicaj
cuenta che'é nu'se tucuanjni'sijisraelita, ne ne'én
so' daj vaa nu' nana nocg' ni' a. Che'é dan achiin
ni'yaa 'unj rihaan so' se vaa qui'yaa so' se ndo'o,
ne gaainaj nimdn s@', ne cuno so' nana a'mij a.

4”Dan me se gaa sii tachruu mé 'unj, ne caydan
'unj chuman' Jerusalén ga yo'd nij sii israelitd, ne
ajne'en cunudanj nij sifisraelita se vaa qui'yaj gaa
mej sii tachruu a. 5 Ne sese guun ra nij so', ne guun
nucuaj nij so' cataj xna'anj ma'an nij so' se vaa
sij fariseo mé 'unj asino yaan, ne qui'yaa 'unj nu'
ndaa vaa 'yaj nij sii fariseo, ne nij sii fariseoro', me
sii nica doj nocq' se tucuanj ni' nanj a. ¢ Ne nihan;
me se cuta' nij sii israelitd cacun' xrdj, ne nicun'
'unj nihdnj rihaan sg', che'é se guun ya raj se vaa

qui'yaj Diose nu'ndaa vaa cata'tu'va so' rihaan xii
ni' gaa nad a. 7 Ne nuvii nigan' yo'o na'vij cunu'
chuvij nij X'ne' nij sii israelitd rihaan Diose, che'é
se guun yara ma'an nij so' se vaa qui'yaj Diose nu'
danj che'é nij so' a. Ne che'é rasuun yo' rasuun
qui'yaj Diose che'é ni' ro', che'é dan cuta' nij so'
cacun' xrdj, nanj rey Agripa. 8 Ne me che'é ne
aman ra soj se vaa ca'vee cunuu i'ma' uun nij sit
cavi' qui'yaj Diose ga.

9 ”Dan me se 'unj nihdnj me se gaa rque me
se guun ya ya ra 'unj qui'yaj ndo'o 'unj sayuun
man nij sii noco' man Jesucristo sii cavii chuman'
Nazaret a. 10 Ne danj qui'yaa 'unj rque chuman'
Jerusalén nanj a. '0 se 'unj me sii canu' man que'ee
nij sif sa' noco' man Diose taga', ne rqué nij xrej
ata suun nocoo doj se nucuaj rihanj se vaa qui'ydj
danj a. Ne gaa ca'ne' nyj cacun' che'é nij so' se
vaa cavi' nij so', ne ndaa 'unj me sii cataj se vaa
no xcUlun nij so' cavi' nij so' adonj. 11 Ne guun
que'ee ndo'o ca'anj 'unj cunudanj nij ve' tucu'yon
ni' sij israelitd se tucuanj Moisés, ne qui'yaa 'unj
sayuun man nij sii noco' man Jesus, ne ndaa rqueé
'unj man nij so' ca'mii chi'ii nij so' che'é Jesucristo,
ne che'é se ca'maan ndo'o ra 'unj ni'yaj 'unj man
nij so', ne ndaa canoco' 'unj man nij so' ndaa yo'o
chuman'naj gan' che'é rej qui'yaa 'unj doj sayuun
man nij so' adonj.

12”Dan me se gaa qui'ydj danj, ne 'o giiii me se
ca'anj 'unj chuman' Damasco, ne aj rqué nij xrej
ata suun nocoo doj rej nucuaj, ne ca'néé nij so'
man 'unj ca'anj 'unj qui'yad 'unj sayuun man nij sii
nocQ' man Jesucristo yanj chuman' Damasco yo' a.

13 Cuno so' nana ca'mij rihaan so' nihdnj, nanj rey.
'Q se caxuj me yo' ne vaj 'unj chrej, ne rej xta' ro',
cuchuguun oya'annu'anicaj rej nicun' 'un] ganij
siivaj chrej ga 'unj, ne nucuaj doj ya'an yo' rihaan
naan guii 4. 14 Dan me se quinij taran' nyj rihaan
y0'00, ne cund 'unj ca'mii yo'o so' rihaan 'unj, ne
xna'anj hebreo ca'mii so', cataj so': “Me che'é 'yaa
sQ' sayuun manj, ga Saulo'. 'Q se me rd so' qui'yaa
sQ' sayuun manj, tzaj ne man ma'an sg' 'yaa so'
sayuun ase 'yaj scyj o' tacanj rihaan chruun sihaa
nicaj sii 'yaj suun ga yunta nanj a”, taj sii ca'mii
rihanj a. 15 Gaa ne taj 'unj: “Me sii mé so', Sefior',
taj 'unj, xna'anj 'unj man so' a.

”Gaa ne cataj sii 'njj ra'a man ni': “'Unj ro', me
Jesus, ne sij 'yad so' sayuun man mej adonj. 16 Tzaj
ne naxagaa so', canicun' caya so' a. 'Q se nihdnj
me se curuvi' 'unj rihaan so' che'é se narii 'unj
man sQ' qui'yaj suun so' rihanj ne nata' so' rihaan
yuvii che'é nij rasuun nari' so' cuang do', che'é
rej quene'én sQ' manj do', che'é nij rasuun nari'
sg' asa' curuvi' uldn 'unj rihaan so' rej rihaan doj
do'a. 17 Dan me se tinanii 'unj mén so' rihaan nij
sii man chihd&an so' yuvii israelita do', rihaan nij
sii yanij do', ne yaj ca'ngj 'unj mén sQ' rihaan nij
so', 18 che'é rej naxra' rihaan nij so' ne Xcaj nij so'
cuenta qui' yaa sQ', gaane tanaJ XC0 nij so' re] rmj'
rej uun chij sii chree rihaan nij so', ne canicaj nij
so' rihaan Diose rej ranga' rej guun nucuaj nij so'
Xcaj nij so' cuenta a. Gaa ne ca'vee quinavij nu'
cacun' tumé nij so', ne ca'vee cavii sa' nij so' ga nij
sii cunuu sa' niman rihaan Diose, sese cuchuman
ra nij so' ni'yaj nij so' man 'unj, qui'yaa so' a”, taj
sii 'nij ra'a man ni' rihanj a.

19”Ne xcaj so' cuenta, sij nicaj suun rey Agrlpa
'O se ne guun nichraj nimanj ma'. Tananj qui'yaa
'unj nu' ndaa vaa cataj Jesucristé rihanj gaa cu-
ruvi' so' rihanj rej xta' a. 20 Asino yaan natd' 'unj
chuman' Damasco do', chuman' Jerusalén do', nu'
estado Judea do', gaa ne natd' 'unj ndaa rej man
nij sii yanij udn a. Natd' 'unj rihaan cunudanj nij
yuvii se vaa canicaj niman nij yuvii canocg' nij
so' Diose, ne ve'é qui'yaj nij so' ndaa vaa 'yaj sii
canicaj ya niman nanj adonj. 21Che'é dan quita'aa
nij yuvii israelitd man 'unj ra nuviinocoo, ne guun
ra nij so' ticavi' nij so' manj a.

22”Che'é dan nicun' 'unj rihaan nij soj cuano,
ne ta'aj soj me sii yanj uun ne ta'aj soj me sii raa
ata suun, tzaj ne Diose me sii racuij manj ndaa
cuano nihanj, ne che'é dannatd' 'unj se nana Diose
rihaan nij soj a. Tzaj ne ne ino vaa nana nata' 'unj
rihaan nij soj cuano ga se nana nij siinata' se nana
Diose gaa naa do', se nana ma'an sii cu'naj Moisés
do', gaa cataj xna'anj nij so' daj guun rej rihaan nij
so' ma'. 23 Dan me se ma'an nij so' cataj se vaa sii
ca'nej Diose tinanii man yuvii rihaan sayuun me
se quiran' so' sayuun, ne guun so' sii cunuu i'na'
uun asino yaan rihaan yo'é nij sii cavi', ne nata'
so' nana ya rihaan nij yuvii israelita do', rihaan
nij yuvii yanij do' a —taj Pablo rihaan sii cu'naj
Agripayo'a.

24Dan me se gaa ca'mii so' danj rihaan sii cu'naj
Agripa, ne caguaj sii cu'naj Festo, cataj so":

—Snuu so', Pablo. Che'é se tucu'yén ndo'o so'
yanj ro', che'é dan guun snuyj rad so' nanj a —taj
so' rihaan Pablo a.



Hechos 26:25 cxlix Hechos 26:31

25 Gaa ne cataj Pablo rihaan sii cu'naj Festo yo'
a:

—Ne snuyj 'unj, man Festo sij uun chij. Tananj ya
vaa nana nata' 'unj, ne nana ve'é vaa ng xcuun ni'
cuno ni' me nijnanayo'a. 26'Q se sij nicaj suunrey
me siinihanj, ne so' me siine'en dajvaanu'rasuun
natd' 'unj rihaan nij soj cuang 4. Ne ne chu'vi'
'unj nata' 'unj nu' nana nihdnj rihaan so' ma'. 'Q
se aj xcaj sii cu'naj Agripa nihanj cuenta che'é nu'
rasuun nihdnj, ra 'unj 4. 'Q se nuveé rasuun 'nij
yuve me rasuun nihdnj a man adonj —taj Pablo
rihaan sii cu'naj Festo a.

27Ne cataj so' rihaan sii cu'naj Agripa a:

—Ne cataj so' 'o nana rihanj, Agripa. Aman ra
sQ' daj taj se nana nij sii nata' se nana Diose gaa
naana'. Ajne'én'unjse vaaamanraso' nanjadonj
—taj Pablo rihaan sii cu'naj Agripa yo' a.

28 Gaa ne cataj Agripa rihaan so' a:

—~Ca'mii so' doj rihanj, gaa ne cuaj guun 'unj sii
nocQ' man Jesucristo, rd so' na' —taj Agripa rihaan
Pablo a.

29 Gaa ne cataj Pablo6 rihaan so' a:

—Achiin ni'yad 'unj rihaan Diose se vaa, ca'vee
se doj nana ca'mij, ca'vee se nocoo ndo'o ca'mij,
tzaj ne nuveé curuun sQ' cuchuman ra se nanaj
ma'. Tananj me ra 'unj cuchuman ra cunudanj soj
sij uno nana a'mij cuang, ne ase vaa 'unj ro', danj
gaa soj ulin nanj adonj. Tzaj ne se cunumii soj ga
aga' ne' nihanj, ra 'unj ma' —taj Pablo rihaan nij
so' a.

30 Gaa ne canicun' caya sii nicaj suun rey do', sii
nicaj suun gobernador do', chana cu'naj Berenice
do', yo'd nij sii yanj ga nij so' do', 31 ne curihanj nij

so', ne cataj nij so' rihaan tuvi' nij so' se vaa taj vaj
cacun' qui'yaj Pablo, ne ne n6 xcuun so' cavi' so'
do', qui'nij so' taga' do' ma'.

32 Gaa ne cataj sii cu'naj Agripa rihaan sii cu'naj
Festo a:

—Sese ne cachinj ni'yaj sii nihanj se vaa ca'ne'
César cacun' che'é so', ne ca'vee curihanj so' taga'
asuun saj & —taj sii cu'naj Agripa rihaan sii cu'naj
Festo a.

27

Nana nihdnj taj xna'anj se vaa ca'néé sii cu'naj
Festo man Pablo ca'anj Pablé chuman' Roma a
I Dan me se guun ya rd sii cu'naj Festo se vaa
ca'anj nuj ndaa yo'06 nocoo Italia rej ne sii nicaj
suun emperador cu'naj César a. Gaa ne tacuachén
so' man Pablé do', man yo'6 doj sii 'nij taga' da',
rihaan 'g tanuu uun chijrihaan 'g cient6 tanuu, ne
Julio cu'naj tanuu yo', ne sii nuu rihaan ma'an sii
nicaj suun emperador me so' a. 2 Dan me se cavii
nuj ga tinu' Aristarco sii cavii chuman' TesalOnica
chuman' naj estadé Macedonia rque 'o rihoo chéé
rihaan na a. Ne xa' rihoo yo', tzaj ne rihoo cavii
chuman' Adramitio me yo', ne ca'anj yo' ndaa nij
chuman' naj tu'va na ya'anj estad6 Asia a. 3 Ne
y0'6 guii me se cuchi' nyj chuman' cu'naj Sidén, ne
ve'é inanj qui'yaj sii cu'naj Julio ga Pablo, ne ca'vej
ra so' ca'anj Pablo rihaan nij tuvi' Pablo sii yanj
chuman' Siddn yo', che'é rej taj ya'anj nij so' man
Pablo a.
4 Gaa ne cavii uun nuj rque rihoo, ne ca'anj uuin
rihoo, ne cachén nyj rej sur rej nichrun' yo'ao taj
rihaan na ya'anj cu'naj Chipre a. 'O se go' ndo'o

nana rej rihaan rihoo yo' a. 5 Gaa ne cachén utn
nuj rihaan na ya'anj, ne cachén nyj tu'va estadd
Cilicia do', estado Panfilia do', ne cuchi' nyj ndaa
chuman' Mira chuman' naj estad6 Lisia a. ¢ Ne
chuman' yo' ro', nari' tanuu yo' 'o rihoo cavii
chuman' Alejandria, ne rihoo ca'anj ndaa Italia
me yo'a. Che'é dan cavii naj rque rihoo yo' qui'yaj
tanuu yo' a. ”Dan me se nanaj ndo'o cachéé rihoo
yo' rque que'ee guii, ne che'é dan sayuun ndo'o
vaa cuchi' ngj rihaan chuman' Gnido a. Ne ne
ca'vee ca'anj nuj a doj, qui'yaj nana ma'. Che'é
dan cachénnujnichrun'yo'o6 taj rihaan na ya'anj
cu'naj Creta, ne nichrun' rej cu'naj Salmon rej naj
y0'66 Creta cachén nuj a. 8 Ne sayuun uxra vaa
cachén nyj rej yo', ne cuchi' nyj ndaa 'o rej cu'naj
Buenos Puertos, ne nichrun' naj chuman' yo' ga
chuman' cu'naj Lasea a.

9 Dan me se aj cachén ndo'o giiii, qui'yaj rihoo
yo', ne aj cachén giiii toco' nij yuvii israelitda x'naa
man ma'an nij so' che'é se araj guee nij so' rihaan
Diose, ne nichrun' quisij di6é avii nana yuvaa ri-
haan na ya'anj a. Che'é dan cuchu'vi' nyj se vaa
quiran' nuj sij man rque rihoo yo' sayuun a. Che'é
dan narqué Pablo chrej rihaan nij sii man rque
rihoo yo', 10 ne cataj so' rihaan nij so' a:

—Ne'én 'unj se vaa xa' rihoo nihanj, tzaj ne
sese yo'o ca'anj rihoo nihanj, ne quiran' ndo'o nij
rasuun man rque rihoo nihanj do', ma'an rihoo
nihdanj do', sayuun, ne quiri' ndo'o nij yo', qui'yaj
nana yuvaa, ne ndaa cavi' ma'an ni' adonj —taj
Pabld rihaan nij so' a.

11Tzaj ne tanuu uun chij rihaan ' cienté tanuu

yo' ro', ne cuchuman ra so' se nana Pablo ma'.
Tananj cuchuman ra so' se nana sii tuguaj rihoo
do', sii si'yaj rihoo do' a. 12 Dan me se rej cu'naj
Buenos Puertos yo' ro', nuveé rej sa' quinaj rihoo
nu' di6 avii nana yuvaa me rej yo' a. Che'é dan
nocoo doj ta'aj nij sii man rque rihoo cataj se vaa
guun ra nij so' curihanj rihoo rej yo', ne guun ra
nij so' se vaa cuchi' rihoo chuman' Fenice ne guun
raan rihoo chuman' yo' nu' di¢ avii nana yuvaa
a. Ne chuman' Fenice ro', me chuman' naj yo'6d
cu'naj Creta, ne caraan quij rihaan nana yuvaa rej
chuman' Fenice, ra nij so' a.

Nana nihanj taj xna'anj che'é sayuun quiran' nij
so'rihaan naya'anj, qui'yaj nana yuvaa a

13 Dan me se cavii 'o nana catun' rej rque tu'va
naya'anj, ne guun ra nij so' se vaa guun nucuaj nij
so' qui'yaj nij so' ndaa vaa guun ra nij so' a. Che'é
dan guun che'e rihoo ca'anj rihoo, ne nichrun'
y0'60 cu'naj Creta vaj nij so' qui'yaj nana a. 14 Dan
me se doj ora vaj rihoo, gaa ne taj ni'yon cavii
'0 nana yuvaa rej xraj rihaan na ya'anj, ne go'
uxra nana yuvaa rihaan rihoo, ne nana cu'naj
Euroclidén me yo' xna'dnj griego a. 15 Ne ne
guun nucuaj rihoo ca'anj rihoo rej rihaan rihoo
ne qui'yaj canaan rihoo rihaan nana yuvaa ma'.
Che'é dan ca'ne' ra nuj, ne canicaj rihoo ne vaj
rma'an rihoo, qui'yaj nana yo' a. 16 Ne cachén
nuj nichrun' yo'o yo'6d nii taj rihaan na ya'anj,
ne yo'ao cu'naj Clauda me yo' a. Ne sayuun uxra
guun nucuaj nyj naxcaj nyj rihoo cunii nocg' rej
xco rihoo xij ne naqui'yaj raan nuj man rihoo
cunii yo' rque rihoo xij yo' a. 17 Ne gaa quisij

naxcaj nuj man rihoo cunii yo', ne numij nij so'
ne' naqui'yaj raan nij so' man rihoo xij yo' a. Dan
me se cuchu'vi' ndo'o nij so' se vaa cang rihoo
rihaan yo'66 chruu naj rque na ya'anj rej cu'naj
Sirte ne quiri' nu' rihoo yo' a. Che'é dan nacué nij
so' manta o' nana rihaan, che'é rej se ca'anj yoo
rihoo ma'. Ne me rej ma'an go' nana ro', ca'anj
rihoo utn adon,j.

18 Ne yo'6 glii me se che'é se go' uxra nana
rihaan nuj, ne che'é dan quiri'ij nij so' nij rasuun
man rque rihoo rque naya'anj, 19ne giiii valnuj me
se ma'an nij so' ra'a nij so' ri'ij nij so' nij rasuun
radsuun ma'an yuvii tugudj rihoo rque na ya'anj,
che'é rej cunuu yoo rihoo ne nij so'a. 20 Ne giiii da',
yati' do', ne curuvi' ni'yaj ngj que'ee giii a ma'. Ne
yo0'0 g0' nana yuvaa rihaan nuj, ne che'é dan guun
ya ra nuj se vaa daj chihaa mij se ca'vee quinanii
nyj rihaan sayuun yo' a ma'. 21 Dan me se a '0
nij sii man rque rihoo ne cha nij so', ne che'é dan
canicun' Pablod sca'nuj nij so', ne cataj so':

—Ve'é doj sese cuno nij soj se nanaj, tinyj. '0 se
sese ne cavii ni' yo'60 cu'naj Creta, ne ne quiran'
ni' sayuun nihdanj, ne ne ca'anj ni'ya cunudanj nij
rasuun asuun saj ma'. 22 Ne nihanj me se cung
soj chrej nago' 'unj man soj, ne naqui'yaj niha' soj
niman soj &. 'Q se a '0 tuvi' nij soj se cavi' ma'.
Maan orun' rihoo nihdnj ca'anj ni'ya a. 23'Q se
'unj me sii noco' man Diose, ne 'yaj suun 'unj che'é
s0', ne nii cua'aa ro', canicun' yo'o se mozo Diose
rihanj, 24ne cataj so': “Se cuchu'vi' sg', man Pablo.
'Q se no xcuun sQ' canicun' sQ' rihaan sii cu'naj
César, ne nihanj me se cataj xna'anj 'unj rihaan

sQ' se vaa aj guun ra Diose se vaa caraan Diose
rihaan sayuun che'é sg' ga cunudanj nij sii nuu
rque rihoo nihanj adonj”, taj se mozo Diose rihanj
a. 25Che'é dan naqui'yaj niha' soj niman soj, tinuj.
'Q se 'unj me sii aman ya ra ni'yaj Diose se vaa
qui'yaj Diose nu' ndaa vaa cataj xna'anj se mozd
Diose rihanj adonj. 26 Tzaj ne 'o se cataj se mozé
Diose rihanj se vaa ya quiri' rihoo nihéanj tu'va 'o
y0'00 taj rihaan na ya'anj adonj —taj Pablo rihaan
yo0'O nij so' a

27Dan me se quisij xca'anj giii vaj nyj rihaan na
ya'anj cu'naj Adria, qui'yaj nana a. Ne rej yan'ro',
guun ra nij sii tugudj rihoo se vaa daj doj cuchi' nuyj
rihaan 'g yo'66 a. 28 Che'é dan xcaj ta'nga' nij so'
me daj metré cunuu nui na, ne xXcaj nij so' cuenta
se vaa ico xnu' yaan metr6 nui na rej yo' a. Gaa
ne na'vij nij so' 'o ord nii, ne xcaj ta'nga' uln nij
s0', ne xcaj nij so' cuenta se vaaico chij guee metro
cunuu null na a. 29 Che'é dan cuchu'vi' nij so' se
vaa cangrihoo yo'rihaan yuvej na] rque naya'anj
ne cachran'rihoo a. Che'é dan ca'anj nij so' rej xco
rihoo, ne tananij nij so' ca'anj aga' gancho rque
naya'anj, che'é rej nucu'lu' aga' yo' rque nij yuvej
naj rque na ya'anj, ne canicun' rihoo yo' a. Ne
guun ndo'o ra nij so' se vaa cuaj cuaj quisij guii
ne guun nucuaj nij so' quene'en nij so' me rej vaj
n1] so' a. 30 Gaa ne n1] sit tuguaJ rihoo ro', guun
ra nij so' cunanj ma'an inanj nij so', ne qumanu
nij so' rihaan sayuun qulran' tuvi' nij so' qu1 yaj
rihoo yo', ra nij so' a. Che'é dan tu'va rma'an nij
so' cataj nij so' se vaa ca'anj nij so' tananij nij so'
doj aga' ganchd rque na ya'anj rej tacuun rihoo,

ne ca'anj tananij nij so' rihoo cunii yo' rihaan na
ya'anj catuunijso'a. 31 Tzajne ca'mii Pablé rihaan
tanuu uun chij rihaan ' ciento tanuu do', rihaan
y0'0 nij tanuu do', cataj so'":

—Sese se quindj nij sii nihdnj rque rihoo nihanj,
ne se ca'vee quinanii ma'an soj rihaan sayuun a
ma' —taj Pablo rihaan nij so' a.

32 Gaa ne ca'anj nij tanuu, ca'ne' nij tanuu ne'
numii rihoo cunii yo', ne quinij ma'an rihoo cunii
yo' rihaan na ya'anj, ca'anj ni'ya ma'an yo'a

33 Ne nichrun' ra ranga', ne nago' Pablé chrej
man yo'0 nij so' se vaa cha nij so' doj se cha a. Ne
cataj so':

—~Cuan' me sij 'o xnu' giiii quinané ndo'o ra nij
soj, ne a doj ne cha soj se chd ma'. 34 Che'é dan
narque 'unj chrej man nij soj cuano se vaa cha
soj . Gaa ne guun nucuaj soj quinanii soj rihaan
sayuun nanj a. 'Q se a '0 yuvé raa a '6 nij soj se
ca'anj ni'ya a ma'—taj so' rihaan yo'o nij so' a

35Sij ca'miiso'danj, gaa ne nicajso' rachruun, ne
nago'so' graciarihaan Diose che'é rachruun ni'yaj
cunudanj nij so', gaa ne cuxra' ta'aj so' rachraun,
ne guun che'e so' cha so' a. 36 Gaa ne guun niha'
ra cunudanj nij so', ne ndaa ma'an nij so' cha utn
a. 37 Ne cunudanj nuj sij vaj rque rihoo yo' ro', me
Vij ciento tda va'nuyj chihaa xnu' yaan ya yuvii a.
38 Ne gaa quisij caraa rque nij so', ne quiri'ij nij so'
nu' 'nuu trigd rihaan na ya'anj, che'é rej gaa yoo
doj rihoo a.

39 Dan me se quisij giii, ne quene'en nuj yo'd0,
tzaj ne ne cunuu yaan nuj yo'éo yo' a ma'. Tzaj
ne quene'en nij so' 'o rej atyj yanij doj tzin' na

ya'anj, ne naj yo'oo chruu tu'va na ya'anj rej yo'
a. Ne guun ra nij so' ca'anj rihoo rej yo'sese ca'vee
ca'anj rihoo a. 40 Che'é dan ca'ne' nij so' ne' nocg'
nij aga' gancho ne quinaj nij aga' gancho rque
na ya' anj, qui'yaj m] so' a. Ne nache nij so' ne'
numii chruun tugudj rihoo, ne naxumaan manta
rej tacuun rihoo, qui'yaj nij so', ne guun ra nij
so' go' nana rihaan manta ne ca'anj rihoo rej naj
y0'66 chruu yo', ra nij so' a. 41 Tzaj ne ca'anj rihoo
cano rihoo xrda 'o tacaan yo'oo chruu naj rque
na, ne raan cano tacuun rihoo yo'66 chruuy, ne ne
ca'vee curihanj yo' a ma'. Ne nucuaj ndo'o go' na
rejxcorihoo, ne daj doj quiri' rej xco rihoo, qui'yaj
nayo'a. 42Ne guun ra nij tanuu ticavi' nij so' man
nij sii 'njj taga' tumé nij so', che'é rej se ca'vee go'
nij so' xtaj rihaan na ne cunanj nij so' rihaan nij
tanuu a. 43 Tzaj ne tanuu uun chij rihaan ' cient6
tanuu ro', ne ca'vej ra so' cavi' Pablo ma'. Che'é
dan cardan so' chrej se qui'yaj yo'0 nij tanuu danj
ma'. Ne ca'ne' so' suun se vaa nij sii ne'en go' xtdj
rihaan naro', gliej asino nij so' rihaan na go' nij so'
xtdj rihaan na ca'anj nij so' rihaan yo'66 a. 44 Ne
y0'6 nij so' ro', cang nij so' rcuchra' do', chruun
cavii rihoo yo' gaa cachran' rihoo do', ne ca'anj
nij so' rihaan yo'66 yo', taj so' a. Ne danj qui'yaj
nij so', ne cuchi' cunudanj nij so' rihaan yo0'66, ne
quinanii cunudanj nij so' a.

28

Nana nihdnj taj xna'anj daj qui'yaj Pablo yo'60
cu'ngj Malta a

1Dan me se gaa cuchi'sa' nj yo'd6 taj rihaan na
ya'anj yo', ne xcaj nuj cuenta se vaa yo'60 cu'naj
Malta me yo' a. 2 Ne nij sii chihanj yo'66 yo' ro',
ve'é uxra qui'yaj nij so' ga nuj a. 'Q se nicaj tuvi'
ndo'o nij so' ga nuj, ne che'é se caman' maan ne
acoj tiha', ne che'é dan naran' nij so' ya'an cunuu
guun nyj a. 3 Gaa ne naran' Pablé 'o0 nanj rca', ne
cuta' so' rihaan ya'an a. Ne che'é se ya'aan ndo'o
ya'an, ne che'é dan curihanj 'o xcuaa yuvaa rque
rca'yo',ne cano xo'ra'aPablé a. #Ne gaa quene'en
nij sii man rej yo' se vaa noco' xcuaara'a Pablo, ne
cataj nij so' rihaan tuvi' nij so' a:

—Ya ya sij ticavi' yuvii me sii nihanj nanj a. 'Q se
nda' se quinanii so' rihaan na ya'anj, tzaj ne che'é
se tumé so' cacun', ne che'é dan ne no xcuun so'
gaai'na'so' ma'—taj nij so' rihaan tuvi' nij so' a.

>Tzajnenacunan'Pabldra'aso', ne quinij xcuaa
rihaan ya'an, ne ne qui'yaj chi'ii xcuda a doj man
Pabl6 a ma'. 6 Tzaj ne nij sii man yo0'66 yo' ro',
guun ra nij so' se vaa caraa cu'maan ra'a so', ase
taj ni'yon cavi' so' ne naxru' so' rihaan yo0'd0, tzaj
ne gaa guun raan na'vij nij so' quiran' so' danj, ne
gaa quene'en nij so' se vaa ne quiran' so' a doj se
chi'ii, ne nona nij so' se nana nij so', ne cataj nij so'
se vaa 'g ya'anj me Pablo a.

7Dan me se nichrun' rej yo' me se naj to'606 sii
uun chij doj rihaan yo'66 taj rihaan na ya'anj yo',
ne Publio cu'naj so' a. Ne nicaj tuvi' so' ga nuj, ne
va'nyj gliii ve'é taj ya'anj so' man nuja. 8Dan me se
nacaando'orej Publio yo', ne naj so' rihaan yuvéé,
neran'ndo'o so' chi'ii ton a. Gaa ne catyj Pabld rej
naj so', ne cachiin ni'yaj Pablo rihaan Diose che'é

s0', gaa ne cuta' Pabld ra'a Pabld xraa so', ne dan
me se nahuun sa' so', qui'yaj Pablé a. 9 Gaa quisij
qui'yaj Pabl6 danj, ne yo'0 nij sii ano chi'ii yanj
y0'00 yo' ro', ca'na' nij so' uun rihaan Pablg, ne
nahuun sa' nij so', qui'yaj Pablé a. 10 Gaa ne cardj
cochrgj uxra nij so' rihaan nuj, ne gaa curihanj nyj
y0'60 yo', ne rqué nij so' rihaan nyj cunudanj nij
rasuun cachiin man nyj a.

Nana nihdnj taj xna'anj se vaa cuchi' Pablo chu-
man' Romd a
11 Dan me se cachén va'nyj yavii, gaa ne cavii
nujrque yo'd rihoo chéérihaan na ca'anjnuja. Ne
xa'rihooyo', tzaj ne rihoo quindj sa' tu'va yo'oo taj
rihaan na ya'anj yo' nu' nij yavii avii nana yuvaa
me yo', ne rihoo cavii chuman' Alejandria me yo',
ne no se tinanga' roj ya'anj cuaté cu'naj Castor ga
P6lux rihaan rihoo yo' a. 12 Dan me se cuchi' nuj
chuman' cu'naj Siracusa, ne va'nuyj giii caran' nuj
chuman'yo' a. 13 Gaa ne cavii utin rihoo chuman'
Siracusa, ne cachénrihoonichrun'tu'vanaya'anj,
ne cuchi' rihoo ndaa chuman' Regio a. Gaa ne
cachén 'g giiii, gaa ne cavii 'g nana rej rque rihaan
na ya'anj, ne ca'anj rihoo, ne rque vij giii cuchi'
nuj ndaa chuman' cu'naj Puteoli a. 14 Ne chuman'
Puteoliro', nari' nuj doj tiniu ni', ne cachiin ni'yaj
m] so' rihaan nuj se vaa caran' nuj chij guii ga nij
so' a. Ne gaa quisij chij nij giiii, ne nayon nuj chrej,
ne ca'anjnyjchrejvajndaachuman'Roméa. 15Ne
cuchi' nana che'é nuj rihaan nij tinau ni' sii yanj
chuman' Roma4, ne ca'na' nij so' nari' tuvi' nij so'
ga nuj chuman' cu'naj Foro de Apio do', chuman'
cu'naj Tres Tabernas do'a. Ne gaa quene'en Pabld

man nij so', ne nago' so' gracia rihaan Diose, ne
nari' nucuaj niman so' a.

16 Ne gaa quisij catyj nij chuman' Rom4d, ne
tacuachén tanuu uun chij rihaan 'g cientd tanuu
man nij sii 'njj taga'rihaan yo'6 tanuu uun chij doj,
ne ca'vej ra nij sii nicaj suun caran' Pablo ra 'o ve'
ne cayaan orun' so' ga tanuu tumé man so' a.

Nana nihdnj taj xna'anj daj ca'mii Pablo ga nij
sii uun chij rihaan nij yuvii israelita yanj chuman’
Romda

17Dan me se cachén va'nyj giiii, gaa ne canacuun
Pabld man nij sii uun chij rihaan nij yuvii israelita
yanj chuman' Roma se vaa cunuu chre' nij so' ga
so'a. Ne gaa quisij cunuu chre' nijj so', ne cataj so'
rihaan nij so' a:

—Xa' 'unj nihdnj, tzaj ne taj vaj cacun' qui'yaa
'unj rihaan tuvi' ni' sij israelitd do', rihaan se
tucuanj xii ni' do' man tinuj. Tzaj ne tuvi' ni'
sif yanj chuman' Jerusalén ro', numij nij so' manj
ne tacuachén nij so' manj rihaan nij sii romano
adonj. 18 Ne nij sii romand ro', taj se vaa taj che'é
cavi' 'unj ra nij so' gaa naqui'yaj cuu nij so' che'ej
ma'. Ne guun ra nij so' quirii nij so' taga' manj
a. 19Tzaj ne cuta' ndo'o nij sii israelitd yo' cacun'
Xraj, ne che'é dan no xcunj cachinj ni'ydjrihaan sii
cu'naj César se vaa ca'ne' so' cacun' che'ej a. Tzaj
netaja'é cacun'cuta' 'unj xrda soj sijman chihdan
'unj ma'. 20 Che'é dan canacuiun 'unj man nij soj
ca'na'soj, che'é se guun ra 'unj quene'én 'unj man
s0j do', ca'mii 'unj ga soj do'a. 'O se che'é sii ca'vee
qui'yaj caviisa' ni'sijisraelitd me se numii'unj 'yaj

aga' ne' nihanj adonj —taj Pablé rihaan yo'o nij sit
israelita yo' a.

21 Gaa ne cataj nij so' rihaan Pablé a:

—Xa'nij tuvi' ni' sii yanj estado6 Judea, tzaj ne taj
yanj cartd caméé nij so' rihaan nyj nayaa naj ma'.
Ne a '6 tinuu ni' ne cama' rihaan nyj nata' nana
chi'ii che'é so' rihaan nijma'. 22Ne vaa che'é cataj
ma'an so' rihaan nyj daj uun rd so', rd nyj a. 'Q se
tucuddn ing noce' nij tuvi' nij soj me se ne'en nuj
sevaamerejma'ana'miichi'ii yuvii che'é tucuaan
yo' nanj 4 —taj nij so' rihaan Pablo a.

23Dan me se cachron nij so' giiii ca'na' uln nij so'
ve' yanj Pablo, ne giiii yo' me se ca'na' que'ee tuvi'
nij so' a. Gaa ne nata' Pablé rihaan nij so' che'é
suun uun chij Diose niman yuvii do', rihaan chu-
mii nihanj vaa guii do' a. Ne nayaa so' se tucuanj
sii cu'naj Moisés dg', nana cachron nij sii nata'
se nana Diose rihaan yanj gaa naa do', ne cataj
xna'anj so' me che'é ng xcuun nij so' cuchuman ra
nij so' cuno nij so' se nana Jesucristo a. Dan me se
asijna'yaan guun che'e so' ca'mii so' rihaan nij so',
ne ndaa ca'anj giiii navij ca'mii so' a. 24 Ne ta'aj nij
so' ro', cuchuman ra se nana so', ne yo'o ta'aj nij
so' ne cuchuman rd nana yo' ma'. 25 Ne ne guun
cuyaan ra cunudanj nij so' a ma'. Ne guun che'e
nij so' ca'anj nij so' a. Tzaj ne gaa ataa ca'anj nij
so', ne ca'mii Pabld orun' nana rihaan nij so', cataj
so':

—~Cunaj uxra vaa nana nihanjnana rqué Niman
Diose rihaan xii ni' gaa ca'mii sii cu'naj Isaias
sii nata' se nana Diose gaa nad rihaan nij so' a.
26 Nana ca'mii Isaias rihaan nij so' me nana ca'mii
ma'an Diose rihaan so' a: “Cuchi' so' rihaan nij so'

ne cataj xna'anjso'rihaan nij so'se vaa catuu uxra
nana xréé nij so', tzaj ne se xcaj nij so' cuenta ma'.
Ne ni'yaj uxra nij so', tzaj ne se quene'en nij so'
ma'. 27'Q se carddn ma'an nij yuvii nihanj rihaan
nij so' che'é rej na'vej ra nij so' quene'en ma'an nij
s0', ne cardan nij so' xréé nij so', che'é rej na'vej ra
nij so' cung nij so' uun a. Ne ne atyj nana niman nij
s0', 'yaj nij so', che'é yan na'vej ra nij so' xcaj nij so'
cuentd ne canicaj niman nij so'ma'. 'Q se na'vej ra
nij so' nahuun sa' niman nij so' qui'yaa 'unj a man
adonj”, me se nana Diose ca'mii sii cu'naj Isaias
gaa naa a. 28 Che'é dan xcaj soj cuenta se vaa aj
ca'anj nana nihanjrihaan nij sii yanij, ne nij so' me
sii cuchuman ra se vaa tinanii Diose man nij so'
rihaan chrej chi'ii uun chij niman nij so' a. 'Q se nij
so' me sii cung ya nana nihanj nanj & —taj Pablo
rihaan nij sii uun chij rihaan nij yuvii israelita
yanj chuman' Roma yo' a.

29 §ij ca'mii so' danj, gaa ne cavii nij yuvii is-
raelita yo' ca'anj nij so', ne ca'mii cano tuvi' ma'an
nij so' ga tuvi' nij so' a.

30 Dan me se vij ya yo' caydan Pablé chuman'
Roma yo', ne ma'an so' go' tu'vee ve' ne so' a. Ne
ve'é ca'mii so' ga cunudanj nij sii ca'na' ni'yaj man
so' a. 31 Ne ca'mii natdj so' che'é suun uun chij
Diose nimdan yuvii do', rihaan chumii nihanj vaa
guii do', ne tucu'yon so' se nana Jesucristo sij 'nij
ra'a manni', ne a doj ne cuchu'vi' so', ne ne cardan
nii chrej rihaan so' qui'yaj so' danj a ma'.

